HECHOS 1:1-2 i HECHOS 1:3

HECHOS
Apostolcunapa rurenincuna
Lucas escribengan “Hechos” libroqa “San Lu-
cas” librupa sigueqninllam. “San Lucas” libru-
chomi willacun Jesus rurashqgancunata, y “He-
chos” libruchonam willacun Santu Espiritu yana-
paptin apostolcuna rurayashqancunata. Que li-
bruchoqa jina willacun apostolcuna Santu Espir-
itupa yanapeninwan metsepapis caru marcacu-
napa ewar alli willaquita willacuyanqantam.
Teyta Jesucristuman creyicurmi, Lucas
Pabluwan juntu juc marcacunapa ewargan
Teyta Jesucristupa alli willaquininta willacuptin
yanaqar. Tseno Pabluta yanaqashga carmi
Lucas que libruta escribishqa. Tseta mas
musyanequipaq leyinqui Hechos 16.10-17; 20.5-
16; 21.1-18; y 27.1-28.16. Tsenolla Lucaspaq
mas musyanequipaq leyinqui Colosenses 4.14; 2
Timoteu 4.11; y Filemon 24.

Santu  Espirituta cachamunanpaq Jesus
dnicongan

1-2 Cuyé amigu Teofilo, punta caq libriichomi
gamman escribimorqgéa Teyta Jesus que patsacho
quecar asta sieluman cuticonqanyaq, llapan
rurashgancunata y yachatsicushgancunata
willaparniqui. Pemi manaraq sieluman
cuticur, acrashgan apostolnincunata Santu
Espiritupa muneninwan dispunergan
imano quecaydnanpagpis. 3 Wanushqganpita
cawariramurmi, pecunata yuripur chuscu

chunca (40) junaqninpi tuquilayapa cdyitserqan
rasonpa cawarimonganta creyiydnanpagq. Y
nunacuna Diospa mandaquinincho imano
caydnanpaq caqtam willaparqgan.

4 Teyta Jesusmi apostolnincunawan juntu que-
carnin, queno mandarqan:

—Puntata willayanqagnomi &niydshongequita
Papani gamcunaman cachamonga. Tsemi
tseta manaraq chasquerqa, Jerusalenpita ama
yarquyanquiraqtsu. 5 Claru parlaquichoqa
bautisacoq Juanqga yacullawanmi bautisargan;
peru cananga ichicllanam pishin Santu
Espirituwan qamcuna bautisashqa cayanequipagq.

Teyta Jesus sieluman cuticongan

6 Tsepitanam apostolnincuna juntacarir, Teyta
Jesusta tapuyarqan queno:

—Téte, ¢cananga qamnacu Israel nasionnintsicta
punta cangantsicno librina canapaq
rescatamunqui? —nishpa.

7Jesusnam queno nergan:

—Niime Oraniime junaq cangantapis gamcuna
musyayinequeqa Imanam presisantsu. Dios
Yayallam puedeq car tsetaqa dispunishqa. & Peru
gamcunaga Santu Espirituta chasquirirmi,
poderyoq ticrariyanqui. Tsenam noqa
rurashqdcunata willacurnin, puriyanqui
Jerusalencho, Judeacho, Samaria marcacunacho;
y jinantin munduyaqmi chératsiyanqui.

9 Tseno parlar usharirnam, pecuna
ricarécayaptin, pallaricar sieluman eucorqan;
y pucute tsapdriptinnam, manana mas
ricayarqannatsu. 10 Sieluman tseno eucoqta

ricarécayaptinnam, ishcaq nunacuna yulaq
bestishqa nopancunaman juclla yurircur,
11 queno niyargan:

—~Galilea nunacuna, ¢imanirtaq sieluta ricarar
shéquicayanqui! Tse Jesus rara sieluman pallaricar
eucoqta ricayangequinollam, yape que patsaman
cutimonga.

Matiasta acrayan Judaspa rantin apostol
cananpaq

12 QOlibus nishgan jircacho jun-
tarécayanqanpitanam, Jerusalenman tse
apostolcuna cuticuyargan. Tse jircapita

Jerusalenyaqga ~manam carutsu cargan,

jamaqui junaqgcho puriydnan distansiallam.”
13 Jerusalenman chdrirnam, posadacuyangan
wayipa altusninman llogariyarqan. Pecunam
cayargan: Pedru, Juan, Santiagu, Andres,
Felipi, Tomas, Bartolome, Mateo, Alfeupa tsurin
Santiagu, Seloti grupupita Simon, y Santiagupa
tsurin Judas. 14 Pecunam llapancuna juntacar,
juc shonqulla imepis Diosman mafacuyaq
Jesuspa maméninwan waugincunawan y waquin

warmicunawan.
15 Tse junagcunanam Teyta Jesusman pachac

ishque chunca (120) creyicogcuna ellucayashqa
quecayarqan. Tsechonam apostol Pedru
sharcurcur, queno nerqan: 16 “Wauqicuna
y panicuna, Judas Iscariotim Teyta Jesusta
presu tsariydnanpaq nunacunata pushecorgan.
Y tse Judaspagmi Santu Espiritu cayitsiptin,
une rey David willacur escriberqgan. Tse

* 112 Juc quilometrunullam cargan.

escribishqanmi canan cumplicérishqa. 17 Judasqa
sirwicoq apostol cananpaq nogacunano
acrashqam carqan. 18 (Peru eucurmi, tse
pagayangan qellewan chacrata ranterqan.
Tsechonam ure sengapa jeqacurcorgan. Pachan
pashtariptinnam aqgishnincunapis ramacérerqan.
19 Judas tseno wanushqanta musyarirninmi,
Jerusalencho yachaq llapan nunacuna tse
chacrata jutitsiyarqan ‘Haceldama’ nishpa.
Haceldamaqa pecunapa idiomancunacho
‘yawarpa chanin chacra’ ninanmi.) 20 Tsepaqmi
Salmu nishqgan librucho queno escribirécan:
‘Tarangan wayim dejarishqa canqa;
y manam ni pi tiranganatsu tse wayicho’,” nir.
Jina quenopis escribirécanmi:
‘Tse nunapa cargunta jucna chasquitsun’,”
nishpa.

21 “Quechomi quecayan Teyta Jesus que patsa-
cho quecaptin, imepis peta qatirar, nogacunawan
juntu pureq nunacuna. 22 Tsemi presisan pecu-
napita jucninta apostol cananpaq churanantsic,
Teytantsic wanushqanpita cawarimonganta no-
gacunawan willacuyéanépaq. Pecunam bautisacoq
Juan bautisanganpita patsa asta sieluman cuti-
conganyad Jesus rurashgancunata ricayarqgan.”

23 Tsemi tsecho ellucayashgacunapita
acrariyargan ishcaq nunata: Jose Barsabasta
(tse Barsabaspa jucnin jutinmi carqan Justo),
y jucnintanam Matias nishqan nunata.
24 Tsepitanam Diosman mafiacuriyarqan queno:

* 1:20 Sal69.25  1:20 Sal109.8

—Teytalldcuna, qammi musyanqui llapd nuna-
cuna imano cayangétapis. Tsemi canan musye-
catsiydmé, que ishcanpita meqanta acrarenge-
quitapis 25 Judaspa rantin apostol cananpagq. Péqa
apostol queninta mana cumplirmi, jutsanrecur
castiguman ishquishqa.

26 Mafiacur usharirninnam, sortiyariyarqan, y
Matiaspagmi suerti yarqurerqan. Tse Orapitam
pe yapacdrerqan chunca juc (11) apostolcunaman
chunca ishque (12) cayananpagq.

2

Santu Espiritupa shaminin

1 “Pentecostes” nishgan fiesta junagnam Teyta
Jesusman creyicogcunapis jucllacho ellucashqa
quecayargan. 2 Tseno quecayaptinnam, dere-
pentita sielupita wiyacorqan imeca shucuqui bi-
entunoraq wagaq; y quecayangan wayi juntam
waquecorqan. 3 Tsellanam ricariyarqan imeca
nina rupaqno qalluno qalluno cada nunaman
urdmogta. 4 Tse 6ram Santu Espiritupa podern-
inchona ticrariyargan, y tuquilaya idiomata par-
larmi qallecuyarqan segun Santu Espiritu parlat-
senganmanno.

5 Tse junagcunam jinantin nasioncunapita
Jerusalenman ewayashga quecayargan Diosta
mantsacoq israel nunacuna. 6 Tseno bullata
wiyecurnam, atscag nunacuna ellucarir,
allapa espantacuyargan, porqui Jesusman
creyicoqgcunam  tse  ellucag nunacunapa
idiomancunacho parlayarqgan. 7 Tsenam

mantsacacur, quiquincuna pura queno
ninacuyarqan:

—¢Imanotaq que? jQue parlecaq nunacunaga
llapanpis Galilea marcapitataq cayan! 8 Peru
¢imanopataq cananga cada unupa idiomantsiccho
parlayaqta wiyecuntsic? 2 Quechoqa shamushqga
quecantsic: Partia marcapita, Mediapita,
Elampita, Mesopotamiapita, Judeapita,
Capadociapita, Pontupita, Asiapita, 10 Frigiapita,
Panfiliapita, Egiptupita, Cirene waq ladun
Libia marcapita. Y waquinnintsicqa Romapita
shamoqmi quecantsic. 11 Israelcunapis y mana
israel cashpa, israel nunacunano Diosman
creyicoqcunapis cayanmi. Creta islapitapis y
Arabia nasionpitapis cayanmi. Y llapantsictaq
wiyecantsic cada unupa idiomantsiccho Diospa
espantepaq rurenincunata parlapécamangantsicta!

12'Y llapan nunacunam limpu espantashqga
allapa yarpacachar, quiquincuna pura queno
tapunacuyargan:

—¢Imanirraq quecuna susedicun! —nishpa.

13 Peru waquincunanam burlacurnin, queno
niyarqgan:

—iQue nunacunaga machashqa carmi tseno
parlacuyan! —nishpa.

Nunacunata apostol Pedru cayitsir willapan

14 Tseno niyaptinnam, chunca juc (11) apos-
tol mayincunawan quecar, Pedru sharcur nuna-
cunata fuertipa parlapargan queno: “Tétecuna,
israel casta mayicuna y llapequi Jerusalencho

tdragcuna, canan parlacaramongdta shumaq wiy-
acur cayirdyamé. 15 Nogacuna manam qam-
cuna pensayangequino machashqgatsu quecaya,
porqui qoya las nuebillaraqtagq.” 16 Sinoga que
wiyecayangequeqa cumplicdrin, Diospa une pro-
fetan Joel escribishqanmi. 17 Pemi queno es-
cribergan:

‘Ninmi Dios: Ultimu tiempucunachomi queno
pasaconga:

Santu Espiritutam noqa cachashaq llapan nuna-
cunaman.

Y qamcunapa tsuriquicunam, warmipis ollqupis,
willacuyanqa noqapag.

Jobincunatam rebelashaq, y auquincunatanam
suefiinincunacho parlapashagq.

18 Jina warmiman ollqumanpis sir-
wimagqnicunamanga,

Santu Espirituta cachashagmi noqa nishqgéta
willacuyénanpagq.

19 Sieluchomi espantaquipaqta ricatsiyashqequi.

Y patsachopis tuqui sefiacunatam ricatsiyashqe-
qui: yawarta, ninata y qoyepita pucuteta.

20 Intim actsenqanatsu, y quillanam yawarno
puca puru ticrarenga.

Tsecuna canqa Teytapa espantaquipaq

y presisaq dia del juisiun cananpaq, ichicllana
pishicaptinmi.

21 Pipis Teytaman marcacur mafiacuptenqa,

salbashgam canqga’™ nishpa.

* .
2:15 Israel nunacunaga manam tse Orallaga upuyaqtsu
machayénanpag; sinoga costumbrincunamannomi tardiparaq

upuyaq.  2:21 J12.28-32

22 “Tsemi canan parlamongdita, Israel marca
mayicuna, shumaq cdyicaydmé: Teyta Dios
poderninwan yanapaptinmi, espantaquipaq
tuqui seflacunata y milagrucunata Jesus
rurargan. Tsenopam musyatsimarqantsic
Nazaret marcapita Jesus poderyoq cashganta.
Tsetaqa gamcuna allim musyecayanqui. 23 Tseno
quecaptinpis, gamcunam entreguecuyarqequi
mana alli ruraq nunacunaman, cruscho clabar
wanutsiydnanpaq. Tsetaqa unepitana dispunishqa
carmi, Diosnintsic musyarganna. 24 Peru allapa
jipar wanonganpita libramurmi, Diosnintsic
cawariratsimorgan, y manam wanushqallaga
quedacunmantsu carqgan. 25 Porqui tseno
cananpagmi rey Davidpis une tiempucho
Jesuspaq queno escriberqan:

‘Musyami Teytd nogawan imepis quecanganta;

pe yanapamaptinmi, imeca pasamaptinpis, pécho
tsaracu.

26 Tsemi shonqulld allapa cushicun, y tseno cushi-

) curmi alabect. i
Jina peman marcdquicarmi, wanucushaqpis.’

27 Jina quenomi rey David escriberqan quiquin

Jesus parlecaqno:

‘Porqui qamga Dioslld manam wanushqacuna
cayangancho dejaramanquitsu,

ni jutsannaq sirwishogniquipa ayan ismunanta
permitinquitsu.

28 Sinoqa qammi wifie caweman pushamanqui
nopequicho cushishgana cacunipaq’™ nir.”

29 Tse escritura nenganta willacurirnam,
Pedru queno nerqan: “Marca mayicuna,

* 2:28 Sal16.8-11

gamcuna allegpam musyayanqui une castantsic
rey David wanucuptin pampayanganta. Y
canancamayaqmi marcantsiccho riquecantsic
sepulturanta. 30 Peru Diospa profetan
carmi, David musyarqan pepa mireninpita
juc yuricoqg puedeq mandacoq cananpaq
Dios cumplinanpaq dnenganta.” 31 Davidta
Diosnintsic rebelashga captinmi, willacorgan
Dios Acrashgan cawarimunanpaq canganta,
y wanushgacuna cangancho mana dejarishqa
cananpaq cashganta. Tsenolla ayanpis mana
ismushqa cananpaq cashqanta. 32 Tse acrashqan
Jesustam wanushqganpita Dios cawaritsimushgqa.
Pe cawarimushgantam noqacuna ricashqa
caya. 33 Tsemi Teyta Jesusta Dios apacushqga
pewan juntu mandacuyananpaq. Y dnengan Santu
Espiritutam Jesusta qoycorgqan. Penam canan
noqacunaman cachamushqa. Tsetam gamcuna
riquecayanqui y wiyecayanqui. 34 Porqui
Davidtsu manam cawarircur sieluman ewargqan.
Peru jinam pe escriberqan queno:

‘Diosmi nerqgan Teytéta:
Eucaminogawan juntu mandacunapag,
35 asta llapan chiquishogniquicunata

muneniquiman churamongéyaq’™ nishpa.”

Tsepitanam Pedru queno nerqgan: 36 “Israel
casta mayicuna, canan rasonpa caqta cdyicuyé:
gamcuna tse Jesusta chiquirnin cruscho wanut-
siyangequitam, Dios churarishqa llapan nunacu-

* 2:30 2S7.12-13;Sal 132.11-12 * 2:35 Sal110.1

napa mandacognin y Pepa Acrashqanf canan-
paq” nir.

37 Pedru tseno niriptinnam, tsecho juntarécaq
nunacuna shonquncunacho nanatsicur allapa
llaquicurnin, Pedruta y waquin apostolcunata
tapuyarqan queno:

—Tétecuna, tsepenga ¢imatataq canan
ruralldyashaq? —nishpa.

38 Tsenam Pedru queno yasquerqan:

—Llapequicuna, mana alli rureniquicunata de-
jariyé, y bautisacuyé Jesucristurecur jutsequicu-
napita Dios perdonecuydshunequipaq. Tsenam
Santu Espirituta qamcunatapis qoycuydashunqui.
39 Porqui Diosnintsic dnicongan Santu Espiritoqa
llapan acrananpaq cagcunapaqmi: qamcunapadg,
mireniquicunapaqy carumarcacunacho cawaco-
gqcunapaqmi.f

40 Tsenomi Pedru tuquinopa Jesuspaq nunacu-
nata willaparqan, y notificargan queno:

—iNunacuna, llutan rurenincunapita witicuriyg,
castigashga mana cayédnequipaq! —nishpa.

41 Tsenam Pedru willaconqanman
creyicur, bautisaquicuyargan. Tse junagmi
creyicogcunaman yapaquecuyarqan —quima
warangano (3,000) nunacuna. 42Y apostolcuna
yachatsicuyanqganta casucurmi, firmi cacuyargan.
Pecunam juntacarnin, juc shonqulla Santa

T 2:36 Rique Dios Acrashqanta céyitsiquicunacho. I 2:39 Quecho
nin mana israel nunacunapaqmi. Riqué Is 57.19.

SenataS juntu micuyaq, y Diosman mafiacur
cacuyag.

Punta creyicoqcuna juc shonqulla cawayanqan

43 Tsenam apostolcuna Diospa poderninwan
milagrucunata y sefiacunata rurayaptin, llapan
nunacuna mantsacdcuyargan. 4 Teyta Jesusman
llapan creyicoq nunacunam juc shonqunolla
cawacuyarqan; y 1mancunatapis manam
quiquincunallapaq canantaga munayargantsu.
45 Capoqyogcunam chacrancunata y
imancunapis  caydponganta  ranticuyarqan.
Tsepa chanintanam raquiyarqan wactsacunata.
46 Cada junagmi templuman juntacdyagq.
Wayincunachonam imatapis garanacur, Santa
Senatapis rurar, cushishqa juc vyarpellana
juntu micuyaq, 47 Diostam alabayaq; y llapan
nunacunam pecunata respetayaq. Y Teytantsic
permitiptinmi, Jesusman creyicurnin, salbacur
waran waran yapacareécayagq.

3

Pedruy Juan juc coju nunata cachacdtsiyan

1 Juc junaqmi las tres quecaptin Pedruwan
Juan ewayargan templuman. Tse Oraga cargan
Diosman mafiacuydnan Oram. 2 Tsechonam
quecargan yuriquininpita patsa juc coju nuna.
Tse nunatam cada junaq apayaq templupa
“Shumagqllan” nishgan puncuman. Tsechomi
pPéqga tse templuman yecoqcunata limushnata

§ 2:42 Tsesanta Senataqa manam micuyaq pachancuna wagqapt-
intsu; sinoqa selebreyaq Teyta Jesuspa wanininta y cawarimininta
yarpdyananpaqmi.



HECHOS 3:3 xii HECHOS 3:12

mafiacoq. 3 Pedruta y Juanta templuman
yecoqta riquecurninnam, tse nuna rogacur
limushnata mafiacorqan. 4 Tsenam pecuna tse
cojuta ricardyargan. Pedrunam queno nergan:

—Au, nuna, ricayamé —nishpa.

5 Cojunam pecunata ricararqan, imallatapis
garaydnanta pensar. 6 Peru Pedrunam tse nunata
queno nergan:

—~Qaraydnagpaqqga manam ellenicuna ni
imécunapis cantsu. Peru Nazaretpita Jesucristupa
poderninmi noqacho, tsetam qoshgequi. Tsemi
pepa poderninwan cachacétsishqequi.  jCanan
sharcur puri! —nir.

7 Tseno nirirnam, nunapa derechu caq
maquinpita sutarcorqan. Tse Oram cojupa chaqui
moquncuna fuertina ticrarir, alliydrerqan; 8y
sharcur, juclla saltecur, purir qallecorqgan.
Tsepitanam cachacashganta cushicur: “jDiosqa
allapa allim!” nishpa, pintir saltar, pecunawan
juntu templuman yecurergan. 9 Tse nuna Diosta
alabaqta y sanuna pureqta riquecurninnam,
nunacuna 10 tse pasaquicuptin, espantacur
mantsacashqa quedariyarqan. Porqui
llapancunam musyayargan tse nunaga templupa
“Shumagqllan” nishgan puncucho tecullar
limushnata mafiacoq canganta.

Apostol Pedru templucho willapdicun

11 Tse cachacashqa nunanam Pedrutawan
Juanta manana jagerqantsu. Tsenam llapan
nunacuna espantashqa coripadcuyarqan, pecuna
quecayangan templupa Salomon nishgan
coredorman. 12 Tseta riquecurninnam,

Pedru queno nerqgan: “Israel mayicuna,
¢imanirtaq mantsacashqa ricardydmanqui,
imeca quiquicunapa podernicunawan o0 alli
ruraq cayangirecur nogacuna que nunata
cachacératsiyaptinopis? iManam  tsenotsu!
13 Sinoga une awiluntsic Abraham, Isaac y
Jacob adorayangan Diosnintsicmi™ permitergan
sirweqnin Jesusta nunacuna alabaydnanpagq.
Petam qamcuna mana reqeq tucushpa autorida
Pilatuman entreguecuyarqequi. Cacharita
munaptinpis, manam munayargequitsu. 14Y
Dios mandacushgancunata ruraq y jutsannaq
nuna quecaptinpis, pe libri cananpagga manam
maflacuyarqequitsu; Ssinoqa mafiacuyarqequi juc
asesinuta libri cacharinanpagqmi. 15 Tsenomi
wanutsiyarqequi wifie cawatsicoq Jesusta.
Peru Diosmi wanonganpita cawaritsimushqa.
Tsetaga noqacunam ricashqa caya. 16 Que
riquecayangequi y regiyangequi nunataga
Jesuspa poderninmi, peman marcdconganrecur,
cachacdratsishqa. Ricayangequinomi Jesuspa
podernin, peman  marcacuptin, pasepa
cachacdratsishqa.

17“Marca mayicuna, noga musyami rurayange-
quita. Jesuspaq cuentata mana alleq qocurish-
pam, gamcuna autoridaniquicunawan wanutsi-
yargequi. 18 Peru tsenopam Dios cumplishga une
profetancunawan willacatsimonganta. Tse pro-
fetacunam queno niyargan: ‘Dios Acrashqan que
patsaman shamurmi, allapa jipanqa’ nir. 19 Tsemi
cananga mana alli rureniquicunata dejarir, Dios-

* 3:13 Ex3.6,15

man cutiquicuydnequi. Tsenam pe jutsequicu-
nata qongecur, Teytantsic alli cawaquichona ime
Orapis catsiyéishunqui 20 Y Diosmi unepita patsa
Pepa Acrashqan™ Jesucristuta que patsaman yape
cachamonga. 21 Peru canan presisanmi sielul-
lachoraq Teyta Jesucristu quecanan, asta Dios
llapan imecacunatapis alliyatsenqanyaq. Tseno
cananpagmi Dios une tiempucho acrashgan pro-
fetancunatawan willacatsimorgan. 22 Tsemi Moi-
sespis une castantsiccunata willarnin, Jesuspaq
queno nerqgan: ‘Teyta Diosmi shamoq castantsic-
cunapita pepaq juc willacoqta churamonga no-
gatano. Y tse profeta llapan yachatsicushqancu-
nata wiyacur, casucuyanqui. 23 Pipis tage profetata
mana cdsucurnenqa, Diosman creyicogcunapitam
raquicar, condenaconga’,” nir.

24 “Tsenomi Diospaq llapan une profetacuna,
Samuelpita qallecur, willacuyargan Jesusta
canan tiempucho llapan pasashgancunapag.
25 Diosmi une castantsiccunata  &nirnin,
Abrahamta  queno  nergan: ‘Qampa
mireniquicunarecurmi  enteru  munducho
nunacuna bendisishqa cayanga’™ nishpa.
Tsemi tse profetacuna willacuyangan canan
nogantsiccho cumplicirishga Jesuswan. 26Y
Diosmi sirweqnin Jesucristuta wanushqganpita
cawaritsimur, puntata gamcunaman
cachamorgan yanapayashuptiqui, mana alli
rureniquicunata dejayanequipaq.”

* 3:20 Rique Dios Acrashqanta céyitsiquicunacho. * 3:23 Dt
18.15-19; Lv 23.29 * 3:25 Gn 12.3;22.18

4

Apostol Pedru y Juan parlayan autoridacuna-
cho

1 Pedruwan Juan nunacunata manaraq
parlapar ushayaptinmi, tseman chdquicuyargan
saserdoticuna, templucho  wardiacunapa
mandacoqnincuna y saduseu nishqan
nunacuna. 2 Pedruwan Juanmi nunacunata

yachatsiyarqan wanushqanpita Jesus
cawarimushganta. Tseno cawarimipaq
yachatsicuyaptinmi, tse autoridacuna allapa
ollqushqa cayargan. 3 Tsenam Pedruta

Juanta presu tsarircur, apacuyargan. Peru
tardinna captinnam, carselman llawiratsiyarqan
wardninyag. 4 Peru imano captinpis, Pedru
willacushqanta ~ wiyaqcunapitaga  atscagqmi
Teyta Jesusman crequulcuyarqan Y peman
creyicoqcunaga pitsqa warangam  (5,000)
ollqucunalla yapaquecuyarqan, warmicunata
ni wamracunata mana yupashpa.

5> Wardnin junagnam ellucariyargan Jerusalen-
chojudio nunacunapa mandacognincuna, autori-
dacuna y ley yachatsicoqgcunapis. ¢ Tsechomi
quecargan mas mandacoq saserdoti; pepam jutin
carqan Anas. Pewanmi jina quecargan Caifas,
Juan, Alejandru, y mas puedeq saserdotipa cas-
tancunapis. 7 Tsenam Pedrutawan Juanta que-
cayanganman qayaratsirnin, queno tapuyarqan:

—¢Pi autorisayashuptiquitaq y pipa podern-
inwantaq que nunata cachacatsiyarqonqui! —
nishpa.

8 Tsenam Pedru Santu Espiritupa poderninwan
carnin, queno yasquicamorqan:

—Israel marca mayicunapa mandacoqnicuna
y autoridacuna, canan parlacaramongata
cdyicaydme. 9 Qamcunam tapuydmanqui
geshyaq nunapaq alli rurayangita vy
imanopa cachacanganta musyeta munar.
10L]lapequicunatam canan willayaq, llapan Israel
marca mayintsiccunawan musyaydnequipaq.
Nazaret marcapeq Jesucristutam gamcuna
crusificarnin,  wanutsiyarqequi. Petam
wanushqganpita Dios cawaritsimushqa.
Tse Jesuspa poderninwanmi que nunata
cachacatsiyarq0. Ricayangequinomi quecho
shécan sanuna. 11 Diospa palabranmi Jesuspaq
iwalatsicur queno nin: Qamcuna wayi
ruragqcunam juc rumita, “manam allitsu”
nir, jitariyarqequi; peru cananga tse rumim
allapa presisaq mayestra rumi ticrarishqa
quecan.” 12 Jesuspita juc masqa manam Ppipis
cantsu salbamaqgnintsic. Porqui Diosmi pellata
que patsaman cachamorgan poderninwan
salbamanantsicpagq.

13 Tsenam Pedruwan Juan mana educadu que-
car ni mana presisaq quecar, mana ichicllapis
mantsacurishpa parlayaptin, autoridacuna es-
pantacuyarqan. Y musyariyarqgan Jesuspa disipu-
luncuna cayanganta. 14Jina pecunapa laduncho
cachacashga nuna quecaptinmi, autoridacuna
ni imanopa contrancuna queta puediyarqantsu.
15 Tsemi apostolcunata Sanhedrin nishgan corti-

* 4:11 Sal118.22

cho quecayanganpita waqtaman jorgaratsirnin,
quiquincuna puralla parlayarqgan 16 queno:

—c¢Imatatag que nunacunata rurecuntsic?
Jerusalencho llapan nunanam musyariyashqa
tse allapa shumaq milagru rurayanqanta. Y
nogantsic manam tseta negueta puedintsictsu.
17 Peru que pasacongancunata nunacuna
mana willanacur siguiyinanpaq, Pedruta Juanta
notificashun cananpita witsepa Jesuspaqg manana
pitapis willapdydnanpaq —nir.

18 Tsenam apostolcunata waqtapita qayaratsi-
curnin, queno notificayarqan:

—iAmana ni imata Jesuspaq yachatsicuyan-
quinatsu, ni willapacuyanquinatsu! —nir.

19 Peru Pedruwan Juannam yasquiyarqan
queno:

—Ma4, qamcuna yarpdcurcuyé. ¢Acasu Diospaq
allicu canman, peta mana cdsushpa, qamcuna
mandayimangequita cdsuyapteq! 20 Nogacuna
manam updllacuriydshaqtsu, ricayanqata y
wiyayangdta willacurnin —nir.

21 Tsemi tseno notificarirlla, cachariyarqan.
Y manam autoridacuna castigaydnanpaq ni
imanopa acuseta puediyargantsu. Porqui llapan
nunacunam tse pasacushgancunapita Diosta
alabayarqan. 22 Porqui Jesuspa poderninwan
cachacashqa nunaqa chuscu chunca (40)
watanam cojuyashqa cargan.

Jesusman creyicoqcuna mafiacuyan Diosman

23 Pedruwan Juannam presu cayanganpita libri
yarqurirnin, ewayargan yanaqincuna quecayan-
ganman. Chéarirnam, willacuyarqan saserdotic-
unapa mandacognincuna y autoridacuna llapan
niyanganta. 24 Tseta willacuriyaptinnam, Dios-
man juc shonqulla llapan mafiacuyarqan queno:

—Diosllacuna, qammi sieluta, patsata, lamar ya-
cutay tsecho imeca caqtapis camargequi. 25 Santu
Espiritu musyatsiptinmi, une sirwishogniqui aw-
iliicuna rey David willacorgan queno:

‘¢Imanirtaq nunacuna wdapur sharcucurcuyan?

¢Imanirtaq mana imapaqpis sirweqta rureta mu-
nayan?

26 Que patsacho puedeqreycunam listu quecayan,
mandacoqnincunawan juntacarcur,

Teyta Diospa y Pepa Acrashqanpa™ contran
shéricurcuydnanpag’™ nir.

27 “Tsenomi autoridacuna Herodis y Poncio
Pilatu que Jerusalen marcacho ellucayarqgan caru
marca nunacunawan y israel nunacunawan,
acrangequi jutsannaq sirwishoqniqui
Jesuspa contran caydnanpagq. 28 Tsenoga
rurayargan quiquiquipa muneniquiwan y
poderniquiwan unepita patsa dispunishqequi
cumplicdnanpaqmi. 29 Canan wiyequi, tétalldcuna,
autoridacuna mantsacdtsipa niydmanqganta. Y
callpdcuna sirwishoqniquicunata qoycdyameé,
willaquiniquita mana mantsacushpa willacur
siguiyandpagq. 30 Qam permitiqui allapa
puedeq queniquiwan geshyacoqcunata

4:26 Rique Dios Acrashqanta cdyitsiquicunacho. 4:26 Sal
2.1-2

cachaquecatsiydndpaq, y tuqui sefacunata
milagrucunata jutsannaq sirwishoqniqui Jesuspa
poderninwan rurayandpaq” nir.

31 Tseno mafiacur ushariyaptinnam, quecayan-
gan wayi cuyucurergan. Tsenam llapancuna
Santu Espiritupa poderninwan quedariyargan.
Y mana mantsacushpanam Diospa willaquininta
willacuyarqgan.

Imeca caydpongancunapis llapancunapam carqan

32 Llapanpis Teyta Jesusman creyicogcunaga
juc shonqullanam imapis yarpenincunacho
cacuyargan. Manam ni meqgancunapis imallapis
cayapongancunata “quiquilldpagmi” niyarqantsu;
sinoga cargan llapancunapam. 33 Teyta Jesus
cawarimushqganta apostolcuna willacuyanqanga
allapa poderyoqmi carqan. Diosmi pecunata
allapa alli queninwan shumaq cawaquicho
cacuydnanpaq Yyanapargan. 34 Pecunacho
manam meqanpis pishipdcoq carqantsu.
Porqui capogyoqcunam, chacrancunata vy
wayincunata rantiquicur, tsepa chaninta
35 apayargan apostolcunaman. Pecunanam tse
gelleta raquiyarqan segun pishipdyanganmanno.
36 Tsenomi rurarqgan Chipre islacho yuricoq Jose
jutiyoq levita nunapis. Pepaqmi apostolcuna
churayarqgan jutin Bernabeta. (Tse juteqa
“shogacoq” ninanmi.) 37 Que nunapam
chacran caporqgan. Tseta rantiquicurmi, gelleta
apostolcunaman entreguecorqan.

)

Ananiaspay warmin Safirapa uliquinincuna

1 Tsenollam carqgan juc nuna Ananias jutiyoq;
warminpanam jutin cargan Safira. Jina pecu-
napis chacrancunata rantiquicuyarqanmi. 2 Peru
warmi ollqu yachatsinacurirmi, waquin gelleta
pacallapa quedatsicur, waquinllatana apostol-

cunaman apayargan. 3 Tsenam Pedru queno
nergan:

—Ananias, ¢imanirtaq diablu yecuquicorqgon
shonqgiquiman, chacrequipa chédnin qelleta
waquinta pacacurcurnin, Santu Espirituta
ulipanequipaq? 4 Chacrequi quiquiquipam cashqa.
Canan ranticuriptiquipis, tse gelle quiquiquipam.
¢Imanirtaq rasonpa caqta parlacunquitsu! Manam
nunacunallatatsu uliparqonqui; sinoqga Diosta
uliparqonquim.

5> Pedru tseno nenganta wiyecurnam,
Ananias  tsecho ishquirir ~ wanurerqgan.
Ananias wanushqganta musyarirninnam,
llapan nunacuna allapa mantsacéicuyarqan.
6 Tsenam jobincuna shamicur, Ananiaspa
ayanta ratashwan wancurir, wanturcur pampaq
apacuyarqan.

7Tsepita quima Oratanonam Ananiaspa warmin
Safirana chédrerqan, qowan wanushganta mana
musyashpa. 8 Pedrunam queno taporgan:

—Ma nimeé, jrasonpacu tse qoydmangequi qel-
lellacho chacrequicunata ranticuyarqonqui? —
nishpa.

Safiranam queno yasquerqgan:

—Aumi, tsellachomi rantiquicuyarqo —nishpa.

9Tsenam Pedru queno nerqan:

—¢Imanirtaq qowequiwan yachatsinacurir,
Diospa Espiritunta ulipar burlacuyarqonqui!

Puncuchomi quecayan jobincuna; pecunam
cutiraydmushga qowequita pamparir; y cananga
qamtapis apayashunquim.

10 Tse Oram Safirapis Pedrupa nopanman
ishquirir, wanurergan. Jobincuna yecurirnam,
taririyarqan Safira wanushqgatana. @ Tsenam
ayanta apacuyarqan qowanpa ladunman
pampayénanpagq. 11 Tseno pasaquicuptinnam,
tseta llapan wiyagcuna y Jesusman creyicogcuna
allapa mantsacécuyargan.

Qeshyacoqcunata apostolcuna cachacditsiyan

12 Nunacuna ricarécayaptinmi, apostolcuna
Teyta Jesuspa poderninwan atsca Sefiacunata y
milagrucunata rurayargan. Y juc shonqullam
Jesusman llapan creyicoqcuna templupa
Salomon nishgan coredorninman ellucayaq.
13 Peru creyicoqcunapaq “allapa allim cayan”
nicarninpis mantsacurnin, manam pecunaman
ni pi juntaquita munayarqantsu. 14 Peru imano
captinpis, cada junagqmi mas atscaq nunacuna,
warmipis ollqupis, Teyta Jesusman creyicur
yapacdrécayaq. 15 Tsemi qeshyaqcunata qopin-
cunatawan y Cdmancunatawan wayincunapita
jorqaydmoq néniman, tsepa Pedru pasaptin,
sombranllapis waquin geshyagcunaman
charnin, cachaquecatsinanpaq. 16 Tsenollam
mepitapis tsepitapis llutepa nunacuna
shaydmorgan Jerusalenman, geshyaqcunata y
supéyoq nunacunata pusharcur; y llapancunam
cachacdyarqan.

Autoridacuna presutsiyan apostolcunata

17 Tsenam saserdoticunapa mas mandacognin
y pewan tsecho quecaq saduseu niyashqgan nuna-
cuna allapa chiquicurnin, apostolcunapa con-
tran shdricurcuyargan. 18 Tsemi presu tsaricur
carselman llawiratsiyarqan. 19 Peru pagaspanam
Diospa anjelnin carselpa puncunta quicharir, pe-
cunata jagman jorqarir, queno nerqan: 20 “Canan
templuman ewar, tsecho nunacunata willapayé
juclaya shumaq cawaquipaq alli willaquicunata.”
21Tsenam qoya goyallana anjel niyashganno tem-
pluman ewarnin, nunacunata yachatsiyarqgan.

Tseyagnam saserdoticunapa mas manda-
coqnin y pewan quecagcuna gayatsiyargan
Israelcho respetashga tétacunata Sanhedrin
niyashgan Corti Supremacho juc sesionta
rurayananpag. Tsepitanam wardiacunata
cachayarqgan carselpita apostolcunata
apaydmunanpaq. 22 Pecunanam carselman chérir,
apostolcunata manana tariyargantsu. Tsenam
cutirir, queno willacuyarqgan:

23 —Tétacuna, carselta alli seguru wich-
carécaqtam y puncucho soldaducuna tépecaqtam
tariyarqo. Peru quicharir, manam pitapis ruricho
tariyarqotsu —nishpa.

24 Tseno willacuriyaptinnam, templucho war-
diacunapa capitannin y saserdoticunapa man-
dacognincuna pecunapaq allapa yarpacachar,
quiquincuna pura queno ninacuyargan:

—~Cananga, ¢ masqui imatanachi rurecaydmongal!
—nishpa.

25 Tseno quecayaptinnam, juc nuna chdrergan
queno willacur:

—Au, tétacuna, carselman llawitsiyanqequi
nunacunaga canan  Oram  templuchona
nunacunata yachatsiquicayan —nishpa.

26 Tsenam templucho wardiacunapa capitan-
nin tsecho wardiacunata pusharcur, jeqarergan
apostolcunata apaydmunanpaq. Peru nunacuna
qompayananta mantsarninmi, mana maltratash-
llapa apaydmorqan. 27 Chératsirnam, Sanhedrin
nishgan corticho quecaq respetashqga tétacunaman
yecaratsiyargan. Saserdoticunapa mas mandaco-
gninnam queno nergan:

28 —Noqacuna michdyarqagmi tse Jesuspaq
mana ni imata yachatsicuydnequipaq.  Tseno
quecaptinpis, qamcunam yachatsicuyarqonqui
jinantin Jerusalen marcacho, asta tumpaydmetam
munayanqui, ‘Tse Jesusta wanutsiyarqonqui’ nir.

29 Tsenam Pedru apostol mayincunawan queno
niyarqan:

—Nunacunata casuyanqdpitaga, presisanmi pun-
tata Diosta cdsucuydnd. 30 Jesustam crusificarnin,
gamcuna wanutsiyarqequi. Peru une castants-
iccuna adorayanqgan Diosmi peta wanushqganpita
cawaritsimushqa. 3! Jesustam Dios churashqa
pewan juntu mandacuyananpaq y Salbadornintsic
cananpag. Israel nasion marca mayicuna, pere-
curmi jutsantsicta dejashqa, Dios nogantsictapis
perdonamdshun. 32 Nogacunam testigu caya
tsecunapita. Tsenollam cédsucognincunaman Dios
cachamushqgan Santu Espiritupis testigu.

33 Tseta wiyecurninnam, autoridacuna
feyupa pifilarcur apostolcunata  wanutsita
munayarqgan. 34 Peru Sanhedrin nishqan

cortichomi leycuna yachatsicoq Gamaliel jutiyoq
fariseu nunapis quecarqan. Petam nunacuna
allapa respetayaq. Pemi sharcurcur, nergan juc
ratulla waqtaman apostolcunata jorqgariyananpagq.
35 Jorqariyaptinnam, autorida mayincunata
parlapargan queno:

—Israel mayicuna, ipaqtataq yo tse nunacunata
imatapis rurecuyanquiman, mana alleq
musyarishpa! 36 Canan yarpdyé: Puntatam
juc nuna Teudas jutiyoq yurimorqan. Tse
nunam alabacur ‘Puedeqmi c&  niptin,
chuscu pachaq nunacuna Teudas nenganta

creyir, (qatiyargan. Tsepitanam Teudasta
wanicatsiyaptin, qateqnincuna limpu witsicar
eucuyargan. Y tsellachomi ushacérergan.

37 Tsepitanam sensu cangan tiempucho
Galilea marcacho yuricoq Judas jutiyoq nuna
yurimorgan. Pepis parleninwanmi nunacunata
creyitserqan qatirdyananpagq. Peru petapis
wanicatsiyarqanmi; y llapan qateqnincunam
witsicariyarqan. 38 Tsemi canan willapériyaq. Que
nunacunataga ama imatapis rurayétsu. Pecunata
dejariyé; porqui quiquincunapa muneninllata
rurayaptenga, yachatsicuyangan ushacarengam.
39 Peru sitsun Dios mandacushgancunata que
nunacuna rurayanga, manam ni imanopa
ushacatsita puediyanquitsu. jPagtataq, Diospa
contran imatapis llutata rurecayanquiman! —
nishpa.

Gamaliel nenganta pecuna césucuyarqanmi.
40 Tsepitanam  apostolcunata  wagqtapita
gayaratsirnin, alli buenu astacacharcatsir,
notificayarqan ~ Jesuspaq  manana mas

yachatsicuyéananpagq. Tsepitanam librina
cachariyargan. 41 Tsenam apostolcuna
yarquriyarqan Sanhedrin nishqgan cortipita.
Peru allapam cushicuyarqgan, Dios permitiptin
Teyta Jesusrecur maqar ushashqa sufriyanganta.
42Y cada junagmi templuchopis y wayin wayin
purirpis, willacur yachatsicuyaq alli willaquita
Teyta Jesus Dios Acrashgan canganta.

6

Diaconocuna caydnanpaq qanchis nunacunata
acrayan

1 Tse junaqcunam Teyta Jesuspa qatiraqnin-
cuna allapa miracurcuyargan. Tsechonam griegu
idioma parlagcuna hebreu parlagcunapita que-
jacuyarqgan queno:

—¢Imanirtaq cada junaq imapis raquinaquicho
noqgantsiccho biudacunata iwalqga atiendiyantsu?
—nishpa.

2Tseno quejacuyaptinnam, chunca ishque (12)
apostolcuna Jesusman llapan creyicoqcunata qa-
yaratsir, queno niyargan:

—Waugicuna, Diospa palabranta
willacuyaptimi, tiempticuna cantsu biudacunata
quiquicunaraq atiendiydnapaq. 3 Tsemi cananga
gamcunapita acraydmunqui alli regiyangequi
ganchis nunacunata. Tse nunacuna caydtsun
Santu Espiritupa poderninwan alli cawacoq y alli
cdyicoqcuna. Pecunatanam churashun tsecunata
cuentatsacuyinanpaq. 4 Nogacunanam Diosman
maflacurnin 'y palabranta yachatsicurllana,
siempri siguiydashagq.

> Tsenam llapancuna “Allim canga” nirnin,
acrariyarqan Estebanta; péqa llapan shonqun-
wan Teyta Jesusman creyicur, Santu Espiritu mu-
nashganno cawacoq nunam cardgan. Y tsenollam
acrayarqan: Felipita, Procoruta, Nicanorta, Tim-
onta, Parmenasta y Nicolasta. Nicolasqa Antio-
quia marcapeq nunam cargan. Péqa mana israel
nuna quecarninpis, puntatanam israel nunacu-
nano Diosman creyicushqga cargan. ¢ Tse gan-
chis nunacunata acraricurnam, apostolcunaman
pushayarqan. Apostolcunanam tse nunacuna
mandacuydnanpaq Diosman mafacurir, pecuna-
man maquincunata churarnin, bendisicuyargan.

7 Tsenam Diospa palabranta mas wiyacurnin,
Teyta Jesusman creyicoqcuna allapa atscaq
Jerusalencho miracéyarqan; asta saserdoticunapis
atscagmi Jesusman creyicur casucuyarqgan.

Estebanta presuyan

8 Estebanmi Diospa alli quenin y podernin pécho
captin, shumagq tuquilaya sefiacunata y milagrucu-
nata nunacuna nopancho rurarqan. °Y Jerusa-
lenchomi cargan Libraducunapa niyashqan ellu-
caydnan wayi.* Tsechomi ellucayaq Cirenepita,
Alejandriapita, Ciliciapita y Asia marcacunapita
esclabu cayanqanpita libracur shamushqga nuna-
cuna. Pecunapitam waquincuna Estebanman
ewar, pewan liryacurcuyarqan. 10 Peru yachen-
inwan y Santu Espiritupa poderninwan Esteban

* 6:9 Tse ellucaydnan wayeqa cargan juc nasioncunacho esclabu
cayanganpita libracurir juntacacuyinan wayim. Esclabu cayan-
ganpita libracurir cutishqa nunacunaqa cayargan allapa musyaq
tucoqgmi. Pecunawanmi Esteban discutiyag.

parlaptinmi, tse nunacuna mana niimanopa con-
testeta puediyarqantsu. 11 Tsenam juc nuna-
cunata paguecurnin, yachatsiyarqan Estebanpa
contran ulicurcur, queno niyananpagq:

—Rasonpam nogacuna wiyayargo mana allicu-
nata Moises escribengan leypa y Diospa contran
que nuna parlaqta —nishpa.

12 Tseno nirnam, respetashqga tétacunata, ley
yachatsicoqcunata, llapan nunacunatawan
llutepa pifiarcatsiyaptin,  Estebanta tsaricur,
apayargan llapan autoridacuna ellucayinan
Sanhedrin nishgan cortiman. 13 Tsemannam
apayargan Estebanta ranticoq uli testigucunata
pepa contran queno declarayananpagq:

—Que nunam sagradu templuntsicpaq y Moi-
ses escribishgan leynintsicpaq imepis llutacu-
nata parlaquican. 14 Jina quenopis parlagtam
wiyayarq0: Nazaret marcacho téraq Jesusshi que
mas presisaq templuntsicta limpu juchurenga; y
Moises yachatsimashqantsic costumbrintsictash
cambiarenqa.

15 Tsenam Sanhedrin nishgan corticho Este-
banta ricararnin, llapan quecaqcuna qaqllanta
riquecuyarqgan imeca anjelpatanoraq.

7

Autoridacunapa nopancho Esteban parlan

1 Tsenam saserdoticunapa mas mandacognin
Estebanta taporqan:

—¢Rasonpacu ue nunacuna niyanganno gam
ruranqui? —nishpa.

2 Estebannam queno yasquergan: “Re-
spetashqa tétacuna y israel marca mayicuna,
canan parlapdyangaqta wiyardyameé: Une

castantsic = Abrahamtam manaraq Haran
nishgan marcaman ewar, Mesopotamia nishgan
marcallachoraq quecaptin, allapa puedeq
Diosnintsic  yuripur, queno parlaparqgan:

‘Abraham, que marcata y castequicunata
jaqiricur, ewaqui pushanqaq sitiuman’™
nishpa. ¢ Tsenam Caldea nishqan marcapita
Haran marcaman eucorgan. Tse marcacho
yachecaptinnam, papdnin wanuquicorgan.
Tsepitanam Abrahamta Dios pushacamorgan
que yachecanqantsic marcaman. 5> Peru
tsepin Abrahamta Dios manaran chacran
gorganraqtsu, ni juc japarquillatapis. Peru
dnerqanmi peta y mirenincunata que marcacunata
qonanpaq,* manarag tsurin quecaptinpis. ©Jina
quenopis Dios nerganmi: ‘Tse castequicunam
forasteruno caru marcacho yachayanqa; chuscu
pachaq watanpim melanashqa y allqutsashqa
sirwipacoq esclabu cayanqa. 7 Peru nogam
jusgar castigashaq tse allqutsagnin nunacunata.
Tsepitaran tse marcapita castequicuna librina
shaydmonqa que marcaman, y quechonam
adorayimanga’™ nishpam. 8  Anishqanchomi
Abrahamta Dios mandarqan, llapan ollqu
wamra yuricoqcunata sefalatsiydnanpaq. Tsemi
Isaactapis yuriconganpita puwaq junaqllata
Abraham tseno sefialarqan. Tsenollam Isaacpis
rurargan tsurin Jacobta; jina Jacobpis tsenomi

* 7.3 6n121 T 7:5 Gn12.7;13.15;15.18;17.8  7:7 Ex3.12

rurarqan chunca ishque (12) tsurincunata.
Pecuna cayargan Israelcho chunca ishque (12)
casta nunacunapa tétancunam.

9 “Tse nunacunam wauqincuna Joseta
chiquiyarqan. Tseno chiquir embidiosu
carmi, esclabupaq rantiquicuyarqan Egiptu
nasionman apacuyananpaq. Peru Josetaga
Diosmi yanaparqan, 10 imeca desgrasiacunacho
jipaptinpis, librarganmi. Y rey faraonpa
nopancho allapa cdyicoq cananpaqmi,
Dios yachenin qorgan. Tsemi rey faraon
churarqan Egiptu nasioncho y palasiuchopis
mandacunanpag.

11 “Tsepinmi amruna jipaqui watacuna carqan
Egiptucho y Canaan nishqan marcacunacho.
Tsemi une castantsiccuna micurcuyananpaq
mana pasepa ni ima cargantsu. 12 Peru
Egiptucho trigu canganta musyarirninnam,
Jacob cachargan tsurincunata trigu ranteq.
Pecunam cayarqan castantsiccuna., Tse
ewayanganga primera besmi carqan. 13 Ishque
cuti ewayangqanchonam pecunata Jose willarqan
wauqgincuna cashqganta. Y tsenopam rey faraon
musyarerqan Josepa castancuna cashqganta.
14 Tsepitanam Jose (ayatsergan papdnin
Jacobta y llapan castancunata Egiptuman
eucuyananpaq. Tse ewaqcuna cayargan qanchish
chunca pitsqa (75) nunacunam. 15 Tsemi
Jacob llapan castancunawan Egiptuman téraq
eucorgan. Tsechonam Jacob y castantsiccunapis
wanucuyargqan. 16 'Wanucuyaptinnam,
ayancunata apacuyargan Siquem nishqgan
marcaman pampecuydnanpaq. Tse sepulturatam

tétantsic Abraham Hamor jutiyoq nunapa
tsurincunapita chaniyoqcho rantishqa cargan.

17 “Abrahamta Dios &nishganta cumplinanpaq
ichicllana pishicaptinnam, Egiptu marcacho
Israel casta nunacuna llutepa miracurcuyarqan.
18 Tsepinmi Egiptucho rey jucna quecarqan. Tse

mandacogga manam regergantsu Joseta.” 19 Tse
reymi engafiuwan llapan castantsiccunata allapa
allqutsarqan; y wamracuna wanuydnanpagmi
tseraq yureq llullu wamrancunata jaqiriydnanpaq
mandacorqan. 20 Tse tiempum Moises
yuriquicorgan. Péqa allapa shumagqllallanmi
Diospaq cargan. Y quima quillallam mamaénin
wayincho caratsergan. 21 Tsepitanam wamrata
jagiriyaptin, rey faraonpa warmi tsurin
tariquicur, wayinman apacorgan quiquinpa
wawantano wditacunanpaq. 22 Tsemi Moisesqa
Egiptucho llapan imatapis yachatsiyangancunata
yachacorqan; y allapa reqishga nunam cargan
parleninrecur y rureninrecur.

23“Chuscu chunca (40) watayoq quecarninnam,
Moises munargan Israel marca mayincuna
watucaq eweta. 24 Tsenam pecunaman
ewarnin, riquecorqan marca mayin nunata juc
Egiptu nuna magaquicaqta. ~Tsenam marca
mayinpa biennin yarqur tse Egiptu nunata
magarnin wanupuquicorgan. 25 Moisesqa
pensarqan marca mayincunata librananpaq
Dios peta churashganta cuentata gocuyéanantam;
peru pecuna manam ni ichicllapis cuentata
gocuyargantsu. 26 Wardninnam Moises ishcaq

* 7:18 Ex1.7-9

marca mayincunatana quiquincuna pura
pelyaquicaqta taricorqan. Y tse nunacunata
washeta munarninnam, nergan: ‘Au, nunacuna,
¢imanirtaq tse castalla quecarnin, maltratanacur
maganacuyanqui?’ nishpa. 27 Tsenam yanaqinta
maqgaquicaq nuna Moisesta juclla cumarirnin,
nerqan: ‘“Pitag qamtaqa noqacunacho
mandacoq y jues canequipaq churashorqonqui?
28 ;0 qanyan Egiptu nunatanocu nogqatapis
wanuratsimeta munanqui?”  nishpa. 29 Tse
nenganta Moises wiyecurnam, Madian nishgan
marcaman safar eucorgan. Tsechonam
forasteruno tdcorqan y ishque tsurincunam tse

marcacho yuriquicorgan.™

30“Tsepita chuscu chunca (40) watatanam Sinai
nishqgan tsunyaq jircapa laduncho shira casha
rupecaqcho Moisesta juc anjel yuripicorqan.™
31 Tse nina rupecaqta riquecurnam, Moises
espantacorgan. Y mas nopanman ricananpaq
witicuptinnam, = Dios queno parlapécorgan:
32‘Moises, nogaga une castequicuna Abrahampa,
Isaacpa y Jacobpa Diosninmi ca’ nishpa. Tseta
wiyecurninnam,  Moisesqa mantsaquewan
catatarnin, ni balorninpis carqantsu ricananpag.
33 Tsenam Dios yape queno parlapargan:
‘Llanqiquita qotuqui; porqui jalurangequi
patsaga sagradum. 34 Alleqpam ricarqo
sirwimaq israel nunacuna Egiptucho allapa
allqutsashqa cayanganta. Pecuna llaquishqa
mafacaydmongantam wiyarg0. Tsemi pecunata
librandpaq shamorgo. Canan ewé, nogam Egiptu

* 7:29 Ex213-15:183-4 © 7:30 Ex3.1

marcaman cachagq’,” nishpa.

35 “Moisesta despresyarnin ‘;Pitag qamta
churashorqonqui mandayamaqgnicuna y
juesnicuna canequipag? nicayaptinpis, petam
Dios shira casha rupecagcho anjelninwan
yuriputsir, cacharqan mandaqnincuna vy
libragnincuna cananpag. 36 Jina pemi
jorqamorgan Egiptupita une castantsiccunata,
Diospa poderninwan tuquilaya sefiacunata y
milagrucunata rurarnin. Tsenollam ‘Puca
Lamar’ nishqanchopis, y tsunyaq jircacunacho
chuscu chunca (40) watanpi quecayaptinpis
rurargan. 37 Jina quiquin Moisesmi Israel
marca mayincunata queno nerqan: ‘Nogantsic
castapitam Dios cachamonqa noqatano profetata;
_petam césuyanqui,”” nishpa. 38 Moisesmi jina
quecargan tsunyaqcho une castantsiccunawan
juntu. Jina petam Sinai nishgan jircacho
anjel parlaparqan. Y pemi chasquergan alli
cawacunapaq  willaquicunata  noqantsicta
willamadnantsicpaq.

39 “Peru Moises willacushganta une
castantsiccuna manam cdsuyarqgantsu. Y
munayargan Egiptu marcaman cutiquitam.
40 Tsemi Aaronta niyargan: ‘Diosnintsiccuna
rurami pushamdnantsicpaq; porqui manam
musyantsictsu Egiptu marcapita jorqamagqnintsic
Moisesta ima pasashqantapis’™ nishpa. 41 Tsenam
tse junaqcuna orupita juc wishipa imajinta
rurayarqan. Tsepitanam animalcunata pishtar,

* 7:34 Ex3110 ¥ 7:37 Dt1815 * 7:40 Moises Dioswan
parlar jircacho alli une illacicurcuptinmi, tseno niyargan.

tse imajinpaq juc fiestata rurayarqan, tse
quiquincuna rurayashgan imajinta sumaétsirnin.
42 Tsemi Dios pecunapita raquicacurerqan® y
dejarergan, sielucho qollurcunata adorarnin
cacuydnanpaq. Tsemi escribirécan Diospaq une
profetacunapa libruncho, queno:

‘Israel nunacuna, tsunyaq jircacunacho chuscu

chunca (40) wata quecarnin,

manam nogapaqtsu gareniquicunata
apayamorqgequi;

43 sinoqa imajin Molocpaq wayin rurecurmi, pu-
ritsicuyargequi.

Tsenollam jina Refanpa estrellantapis rurecur,
diostano adorar, tse imajincunata puritsicuyarqe-

qui.

Tsecunataqa quiquiquicunam adoracuyanequipaq
rurayarqequi.

Tserecurmi garquriyashqequi Babilonia

marcapa wac ladunman, tsecho forasteru
cayanequipaq’ nishpa.

44 “Une castantsiccunapam carpapita rurashqga
Diospaq musyatsicoq inglisiancuna tsunyaqcho
cayaporgan. Y imanopis rurananpaq Moisesta
Dios ricatsishqannomi, tse inglisiata rurayarqan.
45Tseinglisiatam une awiluntsiccuna erensiatano
chasquiyarqan. Y Dios yanapayaptinmi, tse mar-
cacunacho tdraq nunacunata qarqur shamurnin,
Josuewan shamoq nunacuna unena tse inglisi-
ata apayamorqan. Tsenopam tse marcacuna-
cho duefiu ticrarir, carpallapita rurashqa in-
glisiata catsiyarqan, asta rey Davidpa tiempun-

* 7:42 Ex32.1-6

yaq. 46 Rey Davidtaga Diosmi imecachopis yana-

pargan. Tsemi munargan Jacob adorangan Dios-

nintsicpaq juc jatun templun rurecapita. 47 Peru

Davidpa tsurin rey Salomonran tse templutaqa

ruratsergan. 48 Tseno quecaptinpis, sielucho que-

caq Diosqa manam nunacuna rurayashqan tem-

plucunallachotsu tdran. Tsemi Diosnintsicpa une

profetanpis queno willacun:

49 ‘Rara sielupitam mandaquici;

y patsacho llapan imapis caqcunaga
munenillachomi quecayan.

¢Acasu nuna rurangan inglisiallachocu noqa
yachashaq!

¢Qamcuna pensayanqui tsellacho cacunétacu!

50 sManacu noqga llapan imecacunatapis camashqa
cal’™ nishpam, nin Dios.”

51 Tseno nirirnam, Esteban queno nergan:
“Peru qamcunaga allapa torpi Diosta mana
cdsoq nunacunanomi rumi shonqu cayanqui;
y manam ni wiyaq tucuyanquipistsu. Tseno
carmi, une castequicunano Santu Espiritupa
contran caquicayanqui. 52 jAcasu castequicuna
Diospa une profetancunata jucllellatapis alli
tratayarqgancu! Antis Jutsannaq Shamoq
nunapaq willacogqcunatapis wanutsiyargqanmi.
Y gqamcunanam tse quiquin Jutsannaq Shamoq
nunata traisionar, wanuratsiyarquequi. 33 Y
anjelnincunawan mandamientuncunata
gamcunaman Dios apatsimushqa quecaptinpis,
manam cisucuyashgatsu cayanqui” nir.

Estebanta wanutsiyan

* 7:50 1s 66.1-2

>4 Esteban tseno nenganta wiyecurnam, autori-
dacuna quiruncunatapis uchurraq shonquncu-
nacho mas feyupa coleracurcuyargan Estebanpa
contran. 55 Peru Estebanqa Santu Espiritupa
poderninwan carmi, rara sieluman fuquircur,
riquecorqgan chipapécaq Diospa glorianta y Teyta
Jesusta Dioswan juntu quecaqta. 56 Tsenam Este-
ban queno nerqan:

—Rara sielutam quicharécaqta canan ricarécd,
y Diospita Shamushqa Nunanam Dioswan juntu
quecan.

57Esteban tseno nicuptinnam, parlanganta mana
wiyaydnanpaq rinrincunatapis tsapacurcurnin,
qaparir qayarir coripdcuyarqan Estebanta tsar-
icurcuydnanpaq. °8 Tsarircurnam, tse marcapa
jacninman jorqurir tsampiquicuyarqgan. Tse
uli testigucunanam juc jobin Saulu jutiyoqta
acshunancunata umpacuyarqan.

59 Tsampiquicayaptinnam, Esteban queno
mafiacorqgan:

—Teyta Jesus, almalldta chasquiqui.

60 Tseno nirirninnam, gqonquriquicur, fuertipa
queno nergan:

—iTeytalld, ama que jutsa rurayanganta cuenta-
paqpis churétsu!

Tseno nirirlldnam, wanurerqgan.

8

1 Tse jobin Saulu acuerdum carqgan Estebanta
wanutsiyangqanwan.

Saulu ushacditsita munan Teyta Jesusman creyi-
coqcunata

Tse junagpitam Jerusalencho qallaquicu-
yargan Teyta Jesusman  creyicoqcunata,
imanopapis ushacatsita munar. Tsenam llapan
creyicoqcuna  witsipa  witsir,  eucuyargan
enteru Judea y Samaria marcacunapa; peru
apostolcunaqa Jerusalenchomi quedacuyargan.
2 Diosnintsicta adoraq waquin nunacunanam
Estebanta pampecuyarqgan; y allapam llaquicur,
waqayargan Estebanpaq. 3 Tseyagqnam Sauloqga
creyicoqcunata ashir chiquir qaticacharqgan,
wayin wayin yequicuryanmi, warmitapis
ollqutapis garacharcuryan jorqamurnin,
carselman llawiydnanpaq apatsergan.

Samaria marcacho Felipi alli willaquicunata
yachatsicun

4 Peru Jerusalenpita witsicar eucoqcunanam
jinantinpa ewarnin, mecho tsechopis alli
willaquicunata willapacuyargan. > Pecunachomi
carqan Felipi jutiyog nuna. Pemi Samaria
marcaman ewarnin, nunacunata willapargan
Dios Acrashqgan Jesucristupaq. 6 Tsemi llapan
nunacuna Felipi willapdcongancunata wiyar, y
espantaquipaq milagrucunata ruraqta ricarnin,
allapa shumaq wiyacur cédsucuyargan. 7 Porqui
supéyoq geshyaquicaq atscaq nunacunapitam
Supécuna qaparir qayarir yarquyargan. Y
atscagmi chancancuna ricrancuna ellucashqa
geshyaquicaqcuna y cojucunapis cachacashqa
cayargan. 8 Tseta ricarninmi, tse marcacho
nunacuna allapa cushicuyargan.

9 Peru tse marcachomi cargan juc echiseru Si-
mon jutiyoq nuna. Tse nuna unepita brujeri-

acunataruraqta ricarninmi, enteru Samaria mar-
cacho nunacuna espantacuyargan. Y tsemi tse
bruju nerqgan:

—Noqaqa allapa yachaq nunam ca —nishpa.

10 Tse echiserutam llapan nunacuna ichicpis
jatunpis shumaq wiyacuyaq; y quenomi
niyarqgan:

—iCaq quemi cananga Diospa allapa puedeq
quenin! —nishpa.

11 Pe nishqantam allapa cdsucuyaq porqui un-
epita patsam, brujeriancunata ruraptin, nuna-
cuna allapa espantacuyaq. 12 Peru Diospa man-
daquininpaq alli willaquicunata Felipi willacupt-
inmi, y Teyta Jesucristupaq willapacuptinmi, tseta
creyicurnin, nunacuna warmipis ollqupis bauti-
sacuyarqgan. 13 Asta tse bruju Simonpis Teyta
Jesusman creyicurninmi, bautisacorqan. Tsepita
patsam Felipita tse bruju qatirdcorgan. Tuquilaya
sefiacunata y milagrucunata Diospa poderninwan

ruragta ricarninmi, limpu espantacushqga ca-
corgan.

14 Samaria marcacho nunacuna Diospa
alli willaquininman creyicuyashqanta
musyarirninnam, Jerusalen marcacho
quecaq apostolcuna Pedruta y Juanta tseman
cachayarqan. 15 Chérirnam, tse apostolcuna
Diosman mafiacuyarqan tse creyicoqcuna Santu
Espirituta chasquiyédnanpaq. 16 Porqui manaran
ni meqanman Santu Espiritu urdmorqganraqtsu;
sinoqa Teyta Jesusman creyicushqa carllam,
bautisacushqga cayarqgan. 17 Tsemi Pedruwan
Juan tse creyicogcunaman magquincunata
churayaptin, Santu Espirituta chasquiriyargan.

18 Bruju Simonnam tse creyicogcunaman apos-
tolcuna maquincunata churayaptin, Santu Espiri-
tuyoq ticrareqta riquecur, gelleta pagueta munar-
gan apostolcunata, 19 queno nishpa:

—Tse poderta rantiquecalldydmé, noqgapis
maquita pimanpis churapti, tsenolla Santu
Espirituyoq ticrariyananpagq.

20 Tsenam Pedru queno nergan:

—Diospa (qarenin poderta rantita mu-
nangequirecurmi, qelleniquiwan ishquequi
infiernuman ewayanqui. 2! Quecunaga manam
gampagnotsu. Porqui shongiquicho mana
alli yarpangequim, Diospagqga melanepaq.
22 Antis tse mana alli yarpangequita
gongequi; y Diosta rogacurnin, mafiaqui itsapis
perdonecushunquiman shonqgiquicho tse mana
alli pensangequita. 23 Porqui embidiosu car
allapa colerawan bochornashgatam y mana
allicunapa munenincho caquicaqtam cdyipécaq
—nishpa.

24 Tsenam bruju Simon queno nergan:

—Tsepenga Diosman noqallépaq
mafaquecalldydmi, niydmangequino mana imapis
pasalldmdnanpaq —nishpa.

25 Pedruwan Juan Diospaq tsecho willapécur
yachatsicurirnam, Jerusalenman cuticuyarqgan.
Tse cuticurnam Samaria marcacunapa pasarnin,

Jesuspa alli willaquininta willacur willacur eucu-
yarqan.

Felipi Etiopia nasionpeq nunata willapan
26 Tsecuna  pasacushganchonam  Dios
cachashqgan anjel Felipita queno nerqan:

—Felipi, canan ewé sur ladupa, Jerusalenpita
Gaza marcaman ewaq ndnipa.

Tse néineqa tsunyaqcunapam pasan. 27 Tse Oram
Felipi sharcur eucorqan; nénichonam tariparergan
Etiopia nasionpita nunata. Péqa cargan tse na-
sioncho reina Candacepa presisaq tesorerunmi.
Tse nunam Jerusalenman ewashqga cargan Dios
adoraq. 28 Pemi Jerusalenpita marcanman cu-
tiquicar caretancho técarnin, leyicarqan Diospa
profetan Isaias escribishqan libruta.

29 Santu Espiritunam Felipita queno nerqan:

—Felipi, taqe caretayoq nunaman witi, pewan
juntu eucuydnequipaq —nishpa.

30 Tsenam Felipi tse Etiopia nasionpeq nuna-
man mas witicur, wiyecorgan Diospa profetan Isa-
ias escribishqan libruta leyicaqta. Tsenam queno
taporqgan:

—Téte, ¢tse leyengequita cdyinquicu? —nishpa.

31Tsenam queno yasquergan:

—¢Imanoparaq  Cdyishag, pipis mana
cdyicatsimaptin! —nishpa.

Nirirnam, Felipita rogargan, caretanman llo-
qgarcur, ladunman técurinanpaq. 32 Tse nuna
Diospa palabranta leyicanganga quenomi car-
gan:

“Imeca Ushata wanutsiydnanpaq, camalman
apaqnomi apayargan wanutsiydnanpaq.
Rutuyaptin tisha mana waqaqnomi, upélla
wiyardcorqan.

33 Allqutsashqam cargan; justisiapis pepaqqa
manam cargantsu. Que patsacho

caweninpitam  wanuratsiyargan; y
mananam mireninpis carqannatsu.”™

34Leyir usharirnam, tse nuna taporgan Felipita
queno:

—Ama acseqa quétsu, cayicatsillamé. ¢Pipaqtaq
Diospa une profetan tseno escriberqan? ¢Quiquin-
paqcu, 0 juc nunapagqcu? —nishpa.

35 Tsenam leyenqanpita qallecur tse Etiopia
nunata Felipi shumaq céyitserqan Teyta Jesus-
paq alli willaquicunata. 36 Tseno ewarécarnam,
chdriyarqan yacu cangan sitiuman. Tse Etiopia
nunanam Felipita queno nerqan:

—Quechomi yacu can. ¢Manacu canan juclla
bautisecalldmanquiman? —nishpa.

37 Tsenam Felipi queno yasquerqgan:

—Teyta Jesucristuman rasonpa llapan shon-
giquiwan creyicuptiqueqa, allim canqa —nir.

Tse nunanam queno nergan:

—Aumi, noqga creyimi Teyta Jesucristu Diospa
tsurin cashqanta —nir.

38 Tseno nirirnam, tse nuna caretanta
pdraratsiptin, ishcan yarpuriyargan yacu caqman.
Tsechonam Felipi bautisarerqan. 39 Yacupita
yarquriyaptinnam, Diospa Santu Espiritun
Felipita juclla apacorqan. Tsenam tse etiope
nuna manana Felipita ricarqannatsu; peru
allapa cushishqam eucorqan. 40 Felipinam Azoto
nishgan marcacho quecarna, mdacaramorqan.
Tsechonam marcan marcan willacorgan Teyta
Jesuspa alli willaquinincunata asta Cesarea
marcaman changanyag.

* 8:33 1553.7-8

Teyta Jesusman Saulu creyicun
1 Tseyagqnam Sauloga, “cananmi siqa

musyayamanga”  nishpa, Teyta Jesusman
creyicogcunata wanutsita munar puriquicardga.
Tsemi saserdoticunapa mas mandacogninman
ewar, 2 ordenta mafiacorqgan Damasco marcapa
ellucayénan wayicunacho mandacoqcuna
permisuta qoydnanpagq. Tsenopa Teyta
Jesusman creyicoqcunataqga tarir, warmitapis
ollqutapis Jerusalenman presu apatsinanpag.
3 Peru Damasco marcaman yecurécaptinnam,
derepentita rara sielupita actsicamorgan.
4 Tsenam Saulu patsaman ishquirerqgan.
Jitarécarninnam, wiyecorqan queno parlapaqta:

—Saulu, Saulu, ¢imanirtaq jipatsimar, allqut-
samanqui?

5 Saulunam queno taporgan:

—¢Pitaq canqui, Teyta? —nishpa.

Niptinnam, queno yasquerdgan:

—Allqutsangequi Jesusmi noqaqa cd. 6 Peru
canan sharcur ewecangequi puebluman yequi.
Tsechomi niyashunqui imata ruranequipaqpis —
nishpa.

7 Y Sauluwan ewaq nunacunanam tseno
parlamoqta wiyecur, mana pitapis ricar
mantsaquewan ni ima rureta puediyarqantsu.
8 Saulunam jitarécanqanpita sharcurerqgan; peru
nawin quicharécaptinpis, manam ni imata riqueta
puedergantsu. Tsenam jancharishqallana
Damasco marcaman chdratsiyargan. 9 Tsechomi
quima junaqninpi wiscuyashqga cacorgan.

Manam pachatapis micorgantsu; ni yacutapis
uporgantsu.

10 Tse Damasco marcachomi Teyta Jesusman
creyicoq Ananias jutiyoq nuna cargan. Petam
Teyta Jesus rebelarnin, queno gayecorqan:

—jAnanias! —nishpa.
Ananiasnam yasquergan:
—Wiyecaqmi, Teyta —nishpa.

11 Teyta Jesusnam queno nergan:

—~Canan ewé Derechu nishqan callipa, Judas
jutiyoq nunapa wayinman. Chérirna tapucunqui
Tarsu marcapita Saulu jutiyoq nunapaq; porqui
tse nunam canan Ora nogaman mafiaquecamun.
12 Pemi rebelasionnincho ricashqa, qam ewe-
cur maquiquita peman churaptiqui, poderniwan
nawin sanu ticrarenganta —nir.

13 Tseta wiyecurnam, Ananias queno nerqan:

—Peru Teyta, tse nunapaqga atscaq
nunacunam willaydmashga, mana allita rurar
gqamman  creyicamoqcunata  Jerusalencho
allapa allqutsanganta. 14 vy canannam
queman charamushqa saserdoticunapa
mandacoqnincunapa ordenninwan gamman
creyicoqcunata llapata presutsiydméananpagq!

15 Peru Teyta Jesusnam queno yasquerqan:

—Canan ewé, porqui tse nunataga nogam
acrashqga ca. Jinantin nasioncunapa ewarnin,
israel mayincunata y mana israel caqcunatapis
puedeq autoridanincunatawan noqgapaq
willapédnanpagq. 16 'Y nogqam musyatsishaq
imecatapis nogapaqrecur sufrinanpaq caqta.

17 Tsenam Ananiasqa Saulu quecangan wayi-
man ewarqgan. Yecurirnam, Sauluman maquinta
churar, queno nerqgan:

—Waugqi Saulu, que marcaman shamicaptiqui,
ndnicho  yuripushogniqui  Teyta  Jesusmi
cachamarqon wiscu cangequipita poderninwan
ricachacurinequipaq. Y cananpita witsepam
Santu Espiritupa poderninchona ticrarinqui.

18 Tse oram Saulupa nawinpita shicwarerqan
imeca pescadupa escamannoraq; tsellanam ri-
cachacurergan. Tsepitanam sharcurirnin, bauti-
sacurergan. 19 Pachan micuriptinnam, callpan
yurirergan.

Jesuspaq Saulu yachatsicun Damasco marca-
cho

Tse junagcunam Damasco marcacho téraq crey-
icogcunawan Saulu quedecur, 20 gqallaquicorqan
willacurnin Teyta Jesus Diospa tsurin cashqanta
ellucaydnan wayicunacho. 21 Saulu parlanganta
llapan wiyagcunanam espantacur, queno ninacu-
yarqan:

—iQue nunam Jerusalencho Teyta Jesusman
creyicoqcunata ushacdtsita munarqgan! iJina
canannam shamorqon que Damasco marcacho
creyicoqcunatana Jerusalencho saserdoticunapa
mandacognincunaman presu apananpaq! —nir.

22 Peru Sauloga imano captinpis cada bes
masmi poderyoq ticraquicarqan. Tsemi Teyta
Jesus Dios Acrashgan cashganta tuquinopa
willapdcuptin, ~Damasco marcacho israel
mayincunapis ni imano queta puediyargantsu.

Saulu safecun wanutsita munecayaptin

23 Tse junaqcuna pasariptinnam, israel
nunacuna yachatsinacuyarqan Sauluta
wanicatsiyananpagq. 24 Pagasta junaqtam
shuyardyarqan Damasco marcapa murallanpa
puncuncunacho  Sauluta  wanutsiydnanpagq;
peru Sauloga tseta musyarerqanmi. 25Y
Teyta Jesusman creyicoqcunanam Saulutaqa
canastaman winarcurnin, murallapa jagninman
cacharpayamorqan paqaspa.

Saulu Jerusalencho quecan

26 Jerusalenman chérirnam, Sauloga
imanopapis tirargan tsecho creyicogcunawan
juntaquéta. Peru llapancunam mantsayarqgan,
porqui manam creyiyargantsu pepis Jesusman
creyicogna canganta. 27 Tseno quecaptinpis,
Bernabemi Sauluta apostolcuna cagman
pusharnin reqinacatserqan. Pecunatam
Bernabe willarqan Sauluta, Damasco
marcaman ewecaptin, Teyta Jesus yuripur
parlapanganta y riqueconganta. Y tsenollam
willacorqan Damasco marcacho quecarnin,
Saulu mana mantsacushpana Teyta Jesuspaq
willaconganta. 28 Tsenopam Saulu quedacorgan
pecunawan. Y mana imatapis mantsacushpam
Jerusalencho jinantinpa purerqan, Teyta
Jesuspaq willapdcurnin. 29 Y tsecho griegu
idioma parlaq israel nunacunawanmi parlar
discutir cayargan. Peru pecunanam imanopapis
Sauluta wanutsita munayargan. 30 Tseta
musyarirninnam, Jesusman creyicoq waugqicuna
Cesarea marcaman pushecur, despachecuyarqan
Tarsu marcaman.

31 Tsepitaqa llapan Judea, Galilea y Samaria
marcacunacho creyicoqcuna pipis mana ultra-
jashqanam cawacuyargan. Y Santu Espiritupa
poderninwan mas firmi cayaptinmi, Teyta Jesus-
man creyicur pecunaman mas yapaquecuyargqan,
Diosnintsicta mantsacur.

Eneas jutiyoq nunata Pedru cachacditsin

32 Apostol Pedrunam Jesusman creyicogcunata
jinantincho watucar purirnin, Lida marcacho
tdraq creyicoqcunamanpis charergan. 33 Tsechomi
tarerqan Eneas jutiyoq nunata. Tse nunam
puwaq watana geshyar camarécorqan, chancan-
cuna ricrancuna mana fuegaptin. 34 Tse nunatam
apostol Pedru queno nerqan:

—Eneas, Teyta Jesucristum cachacdtsishunqui.
Canan Ora sharqui y camequita ellupdqui —
nishpa.

Tse 6ram Eneas sharcurergan. 35 Tsenam Lida
y Saron marcacunacho llapan nunacuna tse nuna
sanuyashqata riquecurnin, mana alli rurenin-

cunata jaqirir, Teyta Jesusllamanna creyiquicu-
yarqan.

Dorcas jutiyoq warmita Pedru cawaritsin

36 Jope marcachonam Teyta Jesusman creyicoq
Tabita jutiyoq juc warmi carqgan. Tabitaqa griegu
idiomacho Dorcas ninanmi. Tse warmim_ al-
lapa allicunata ruraq, y wactsacunatapis pueden-
ganpam yanapaq. 37 Tse junagcunanam Dor-
casqa geshyacurcurnin wanuquicorqan. Tse-
nam ayanta shumaq bafaratsirnin, rara altus
cuartuman patsiratsiyarqan. 38 Jope marcapita
Lida marcamanga amanullam cargan. Tsemi

creyicoqcuna Lida marcacho Pedru quecanganta
musyarirnin, ishcaq nunacunata cachayarqan,
rogacur queno niyananpagq:

—Jopechomi allapa nesitecuyaq. Jinallacho
eweculldshun —nishpa.

39 Tsenam pecunawan Pedru ewarqan.
Y Jopeman chaériptinnam, Dorcaspa ayan
sutarécangan cuartuman pushayargan.
Tsemannam  llapan  biudacuna  jiruroq
ellucariyargan waqallapa. Y Dorcas cawecarnin,
bestiduncuna y agshunancuna rurangantam
Pedruta ricatsiyargan. 40 Apostol Pedrunam
llapancunata waqtaman garqurir qonquricurnin,
Diosman mafiacorgan. Mafiacur usharirnam,
Dorcaspa ayanta riquecur, queno nerqan:

—iTabita, sharcami! —nishpa.

Tseno niptinnam, Dorcasqa cawarimur
ricachacaramorqan. Y Pedruta riquecurnam,
juclla tarcaramorgan. 4! Tsenam maquipita
tsarircur, Dorcasta sharcaratsimorqan.
Tsepitanam llapan creyicoqcunata y biudacunata
gayaratsirnin, cawecaqtana pecunata
entreguecorqan. 42 Que pasacushgancunatam
enteru Jope marcacho nunacuna musyariyargan.
Tsemi Teyta Jesusman atscaq creyiquicuyargqan.
43 Tse Jope marcachomi suela ruraq Simonpa
wayincho Pedru unepa quedacorgan.

10

Mana israel nuna quecaptinpis, Corneliuman
Pedru ewan

1 Cesarea marcachomi carqgan juc nuna Cor-
neliu jutiyoq. Péga carqan Italia marca sol-
daduncunapa capitanninmi. 2 Tse nunam way-
incho llapan castancunawan Diosta respetarnin,
adorayarqan. Pemi wactsa israel nunacunapaq
atsca gelleta qaraq y Diosmanmi mana gongeta
mafiacoq. 3 Juc junagnam tardipa lastresno que-
captin, Corneliuta Dios rebelecorgan.

Alerim riquecorgan Diospa anjelnin pe que-
canganman yecureqta, y wiyecorqan “Corneliu”
nishpa qayecoqta. 4 Tsenam anjelta ricarécar
quedarerqan, y allapa mantsacushpam, queno
taporqgan:

—¢Imallatataq, Teyta? —nishpa.

Anjelnam nerqan:

—Corneliu, mafaquiniquicunam y  pi-
shipdcoqcunapaq alli rureniquicunam Diospaq
allapa alli quecushqga. > Canan caché nunacunata
Jope marcaman, tsecho Simon niyashqan Pedruta
que wayiquiman pushaydmunanpaq. ¢ Tse Simon
Pedrum posadacushga quecan suela ruraq
tocayun Simonpa wayincho. Péga yachan lamar
cuchunllachomi —nir.

7Parlapaqnin anjel eucuptinnam, Corneliu qa-
yaratserqan Dios respetaq confiansa soldadunta
y ishcaq sirweqnincunata. 8 Tse quimancu-
natanam anjel llapan nenganta willarirnin, Jope
marcaman cachargan.

9 Waréninnam tse cachacuna Jope marcaman
yecurécayaptinna, pullan junaq 6ranona quecaptin,
Pedroga wayipa jananman llogarcur, Diosman
mafaquicargan. 10 Pachan allapa waqaptinnam,
miquita munargqan. Peru miquinin tseraq

aruydponganyaqnam, Pedruta Dios rebelecorqgan.
11 Tse rebelasionninchomi riquecorgan sielu
quicharécaqta, y tsepita imeca juc jatun jacuno
chuscun cuchunpita watashga patsaman
urdquecamoqta. 12 Tsechomi canaq latepa pureq
animalcuna, tuquilaya bolepa pureq pishqucuna,
y tuquilaya chuscu chaquiyoq animalcunapis.
13Y wiyargan queno parlapagnintam:

—Pedru, sharqui, y que animalcunata pishta-
cacharcur miqui —neqta.

14 Pedrunam queno yasquergan:

—Teyta, jquecunataga manam micushaqtsu;
porqui manam ni imepis melanepaq raccha
animalcunataqa™ micushqgatsu cé!

15 Tsenam yape parlaparnin, queno nergan:

—Dios  bendisishqantaga ama  “Queqa
melanepaqmi” ninquitsu —nir.

16 Quima cuti tseno ricatsenqanchonam
sieluman tse jatun gepinano llapan animalnintin
juclla cuticorgqan. 17 Tsemi Pedru “¢Imapaqraq
que llapanta riquectlla?” nir, yarpacachar
quecaptinna, Corneliupa cachancuna garapita
suela ruraq Simonpaq tapucur tapucur wayinyaq
chériyarqan. 18 Puncupitanam qayacuyarqan,
queno nishpa:

—¢Quechocu  posadacushga callan Simon
niyashgan Pedru? —nir.

19 Rebelasion ricanganpita Pedru yarpacachar
caquicaptinnam, Santu Espiritu queno nergan:

10:14 Moisespa leyninchomi Dios mandacorgan waquin an-
imalcunata mana micuyédnanpaq. Tsecunata micorqa, Diospaq
melanepaqmi cayag.

—Pedru, canan 6ram quimaq nunacuna gamta
ashicayashunqui. 20 Canantéa sharcur, yarpi. Pecu-
nawan eweé; ama mantsaquitsu; porqui nogam tse
nunacunata cachamorqo —nishpa.

21 Tsenam rarapita yarparamurnin, nunacu-
nata queno nerqgan:

—¢Imagllataq shaydmorqonqui?  Ashiyanqequi
nunaga noqgam ca —nishpa.

22Tse nunacunanam (queno niyargan:

—Soldaducunapa capitannin Corneliu
cachayamaptinmi shalldydmorqd.  Péqa allapa
alli nunam y Dios respetagmi. Tsemi llapan
israel nunacunapis allapa respetayan. Diospa
santu anjelninshi nishqa pepa wayinman
gamta pushayénagpaq y llapan nengequita pe
wiyananpag.

23 Tsenam tse nunacunata chasquirir, Pedru
posadacaratserqan. ~ Wardninnam pecunawan
jeqariyargan; y Jope marcacho Jesusman

waquin creyicoqcunapis Pedruta yanagarninmi
ewayarqgan.

24 Wardninnam Cesarea marcaman chdriyarqan.
Corneliunam combidashqga canaq castancunata
y allapa cuyanacuyanqan amiguncunata Pedruta
chasquiydnanpaq. 25 Wayinman chériyaptinnam,
Corneliu yarqaramorqan chasqueqnin; y qon-
quripa patsam ratecorqan Pedrupa nopanman,
peta adorarnin. 26 Peru Pedrunam sharcarat-
serqan, queno nirnin:

—Sharqui; noqgapis qamno nunallam ca —
nishpa.

27Tsenomi Corneliuwan parlar parlar ruri way-
iman Pedroga yecurergan; y atscaq nunacuna

ellurécayaqtam tarirergan. 28 Pecunatanam queno
nerqan:

—Qamcuna musyayanquim noqa israel cas-
tacuna costumbricunamanno mana israel caqcu-
nawanga mana juntacuyangata, ni wayincuna-
manpis mana chédyanqata. Peru tseno quecapt-
inpis, Diosmi rebelamar cdyitsimashqa, ‘mana alli
nunam’ ni ‘raccha nunam’ nir, pitapis mana
nindpaq. 29 Tsemi qayatsiydmanquequi Ora, mana
imata nirishpa shamorqod —nir. Tseno nirirnam,
tapucorqan: —;¢Imallapaqtaq qayatsiydmarqonqui?
—nishpa.

30 Corneliunam queno yasquerqgan:

—Cananwanga chuscu junagnam, queno
lastres quecaptln wayicho Diosman mafiacurnin
quecangd. Tsemanmi chipapaquicaq besticushqa
nuna juclla yurircamur, 31 queno nimargan:
‘Corneliu, mafacongequita Dios wiyashqam,
y Wwactsacunata yanapangequita ricashqam.
32 Canantd nunacunata Jope marcaman
caché Simon niyanqan Pedruta wayiquiman
pushayamunanpaq. Pemi posadacushqga
quecan garapita suela ruraq tocayun Simonpa
wayincho. Péqa yachan lamar cuchunllachomi,’
nishpa. 33 Tsemi tse 0ra nunacunata qamman
cachalldmorqd.  Allichomi shamicullarqonqui.
Tsemi canan Diospa nopancho llapalldcuna
ellucashqa  quecalldyd Teytantsic llapan
nishongequita willaparaydmdanequipaq —nir.

Corneliupa wayincho Pedru yachatsicun

34 Tsepitanam Pedru parlar qallecorqgan, queno
nishpa:

—Tétecuna, cananga allim noqa cdyicurerqd
llapan nunatapis Dios iwallla ricamangantsicta.
35Porqui jinantin marcacho pipis allicunata rurar
y Diosta respetar cacuyaptenga, péqga chasquinmi.

36  Diosmi Israel marca nunacunaman
Jesucristuwan willacatsimorqgan alli pasaquicho

cawacuyananpaq. Tse Jesucristoqga llapantsicpa
Teytantsicmi. 37 Qamcuna musyecayanquim
bautisacoq Juan bautisacur willaconganpita
patsa, Galilea marcapita qallecur, jinantin Judea
marcacho llapan pasacushgancunata. 38Y
musyecayanquim Nazaretpeq Jesusta Santu
Espirituta y poderninta Dios qgoyconganta.
Jina musyecayanquim Teyta Jesus Dioswan
carnin, allicunata ruranganta y diablupa
muneninwan llapan geshyaquicaq nunacunata
cachacétsenganta. 39 Y noqacunam ricashqa
caya enteru Judea marcacho y ]Jerusalencho
Teyta Jesus llapan rurashqancunata. Y petaqa

crusificarninmi, wanutsiyarqan. 40 Peru
wanushqganpita quima junaqllatam  Dios
cawariratsimur, permiticorqan nogacuna

ricaydndpaq. 4! Manam llapan nunacunatsu
cawarimushqganta ricayarqgan, sinoqa pepaq
willacuydndpaq Dios acrashgancunallam. Pe
cawariramuptinmi, pewan micuyarga y upu-
yarqa. 42 Jesusmi nogacunata mandaydmargan,
cawecagcunapa y wanushgacunapa juesnin
cananpaq Dios churashqanta nunacunata
willapdyandpagq. 43 Diospa llapan wune
profetancunam  willacuyarqanna  Jesuspad.
Pecunam niyargan pipis Jesusman creyicoqqa,
perecurmi jutsancunapita perdonashga cayanqa

—nir.

Santu Espirituta mana israel nunacuna
chasquiyan

44 Pedru tseno yachatsiquicaptinnam, llapan
wiyecaqgcuna Santu Espiritupa podernincho
juclla ticrariyarqan. 45> Tsemi Jope marcapita
Pedruwan ewaq Jesusman creyicoq israel
nunacunapis allapa espantacuyargan, mana
israel caqcunapis Santu Espiritupa poderninta
chasquiriyaptin. 46 Porqui tse nunacunatam
tuquilaya idiomacho parlayaqta y Diosta
alabayaqta wiyayarqgan. 47 Tsenam Pedru queno
nerqan:

—¢Acasu  que nunacuna bautisacuyédnanta
michashwancu, pecuna Santu Espirituta
noqgantsicnolla chasquiyashqga quecayaptin? —
nir.

48 Tsenam Pedru mandarqan Jesucristupa
shutincho bautisacuyéananpagq. Tsepitanam
Pedruta rogayarqan mas unepa pecunawan
quedacunanpag.

11

Pedru willacun imacuna pasanqanta

1 Tsepitanam  apostolcuna y llapan
Judea marcacho Jesusman creyicoqcuna
musyariyarqan mana israel caqcunapis,
Diospa palabranta wiyarir, Jesusman marcécoq
ticrariyanqanta. 2 Peru Pedru Jerusalenman
cutiriptinnam, Jesusman creyicoq sefalashqa

caq waquin israel nunacuna pengapar, 3 queno
tapuyarqgan:

—¢Imarecurtaq sin sefial mana israel caqcuna-
man watucaqnin ewarqonqui, y pecunawan mi-
corgonqui? —nishpa.

4 Tsenam Pedru willacorgan llapan pasacon-
gancunata, cuchunpita qallecur, queno nishpa:

5 —Juc cutim Jope marcacho, Diosman
maflacur quecapti, rebelasionnicho Dios juc
sefiata riquecatsimarqan. Tsechomi riquecorqa
rara sielupita imeca jatun mantada chuscun
cuchunpita watashqa urdmurnin, nopéaman
chéramoqta. 6 Alli ricarécurnam, tuquilaya
chuscu chaquiyoq animalcunata, chucaru
caqcunata, latepa pureq caqcunata y bolepa
pureq pishqucunata riquecorqd. 7 Tsepitanam

wiyecorgd queno parlapamagta: ‘Pedru,
sharcur, que animalcunata pishtacacharcur,
miqui’ nimagqta. 8 Peru noganam queno

yasquerqd: ‘Teyta, manam micushaqtsu; porqui
manam ni imepis micushqatsu cd melanepaq
raccha animalcunataga’ nishpa. 9 Tseno
niptinam, sielupita parlapécamaqgni yape queno
nimargqan: ‘Pedru, Dios bendisishgantaqa
ama “Queqa melanepagqmi” ninquitsw’
nishpa. 10 Quima cuti tseno ricangéchonam
tse mantada sieluman llapan animalnintin
cuticorqgan. 11 Tse Oranam posadacushqga
wayiman quimaq nunacuna Cesarea marcapita
cachaydmongan  ashimarni, chéraydmorgan.
12 Santu Espiritunam cdyitsimargan mana
mantsacushpa pecunawan ewandpa. Quecho
quecamoq joqta nunacunawanpis Cesarea
marcaman ewayarqami; |y dayatsiydmaqni

nunapa wayinmanmi yecuriyarqa. 13 Tse
nunanam willayamargan wayincho juc anjelta
ricanganta; y tse anjelshi queno ninaq: ‘Cananta
nunacunata caché Jope marcacho quecaq Simon
niyangan Pedruta queman pushaydmunanpagq.
14 Pemi gqamta y wayiquicho caqcunata
willaydshunqui imanopa salbacuyénequipaqgpis’
nishpa. 15 Pecunata Diospa palabranta
willecaptinam, tse nunacunapis Santu Espiritupa
podernincho ticrariyargan, nogantsic puntata
Santu Espirituyoq ticrarengantsicnolla.
16 Tsenam noqa yarpéacurcorqd Teyta Jesus queno
nimanganta: ‘Juanmi nunacunata yacuwan
bautisargan, peru qamcunaqga Santu Espiritupa
poderninwanmi bautisashqa cayanqui’
nenganta. 17 Canan shumaq cdyicuyé. Diosmi
noqgantsicta Santu Espirituta qomashqa cantsic,
Teyta Jesusman creyicushqalla. Tsenollam
pecunatapis qoshqga Santu Espiritunta. Y noqa
manam pitsu ca Diosta michénépagq.

18 Tsenam tsecunata wiyecur, tse pifiapagnin
nunacuna upalldriyarqan, y Diosta alabayarqan,
queno nishpa:

—Tsepenga manaisrael cagcunatapis mana alli
rurenincunata jaqiyaptin, Dios perdonangam pe-
cunapis wifle caweyoqna cayananpaq —nishpa.

Antioquia marcacho Jesusman creyicuyan

19  Estebanta  wanuratsirmi, Jesusman
creyicoqcunata ushacdtsita munayargan. Tsemi
witsipa witsir Fenicia marcacamayaq, Chipre
islacamayaq y Antioquia marcacamayaq
tse creyicoqcuna safacur -chdriyarqan. Tse

marcacunachomi Diospa willaquininta israel
mayincunallata yachatsiyarqan; y manam
waquin cagcunataqga yachatsiyarqantsu. 20 Peru
waquin creyicogcunam siqa Chipre y Cirene
marcacunapita Antioquia marcaman ewarnin,
mana israel caqcunatapis Teyta Jesuspa alli
willaquininta willapdyarqan. 21 Tsemi Diospa
poderninwan willapacuyaptin, atscaq nunacuna
jutsancunata jaqirir, Diosta cdsucur peman
marcécoq ticrariyargan.

22 Tsepitanam  Jerusalencho Jesusman
creyicogcuna musyariyarqan mana israel
caqcunapis  marcécuyanqanta. Tsemi
Bernabeta Antioquia marcaman cachayarqan.
23 Bernabenam, Antioquia marcaman chérirnin,
ricargan Dios imano allapa allicunata mana
israel caqcunapaqpis rurashganta. Tsenam
allapa cushicurnin, tse creyicoq nunacunata
willapargan llapan shonquncunawan Teyta
Jesusman marcdquinincunacho tsaracuyananpaq
24 Bernabeqa Diosman allapa marcécurmi, Santu
Espiritupa poderninwan alli ruraq cargan. Tsemi
atscaq nunacuna Teyta Jesusman marcécoq
ticrariyarqan.

25 Tsepitanam Bernabe Tarsu marcaman ewar-
gan Saulu asheqnin. 26 Taririrnam, Antioquia
marcaman pushargan. Tsechomi Saulu y Bern-
abe juc wata enteru Jesusman creyicoq nuna-
cunawan cayargan, atsca nunacunata Jesuspaq
yachatsicurnin. Tse Antioquia marcachomi Jesus-
man creyicoqcunata “Cristianu” nishpa primera
bes jutitsiyarqan.

27 Tse junaqcunam Antioquia marcaman
Jerusalenpita Diospa profetancuna chdayargan.
28 Jucnin cagpam Agabu jutin carqan.
Pemi Santu Espiritu cdyitsiptin, shacurir
willacorgan jinantin marcacunacho allapa
ambruna pasacunanpaq caqta. (Y rasonpam
nenqannolla tse ambruna carqan Claudiu
jutiyoqg nuna mandacoq quecangan tiempucho.)
29 Tse ambruna quecanganta musyarirnam,
Jesusman creyicoqcuna shumaq parlariyarqan,
cayaponganmanno imatapis ellicurnin, Judea
marcacho Jesusman creyicogcunaman apat-
siydnanpaq. 30 Tsecunata elluricurninnam, Sauluta
y Bernabeta apatsiyargqan Judea marcacho
Jesusman creyicoqcunapa mayornincunaman.

12

Santiaguta wanutsiyany Pedrutana llawitsiyan

1 Tse tiempucunam rey Herodis, Jesusman
waquin creyicoqcunata ushdacétsita munar, man-
dacorqan pecunata presu tsariydnanpaq. 2 Tsemi
Juanpa wauqin Santiagupaq mandacorgan es-
padawan wanutsiydnanpaq. 3Y Santiaguta wanut-
senganpita israel nunacuna allapa cushicuyan-
ganta rey Herodis musyarirmi, Pedrutapis pre-
sutsir tsaritserqan. Tseqa cargan lebadurannaq
tantata micuyadnan Pascua Fiesta semana quecapt-
inmi. 4 Pedruta carselman llawiratsirmi, rey
Herodis chunca joqta (16) wardiacunata chus-
cogpayan cambianaquita tdpardydnanpaq man-
dargan. Herodisqa munargan, Pascua fiesta
pasariptin, nunacuna nopancho jusgayédnanpaq

carselpita Pedruta jorqetam. > Tsaq tseno Pedru
llawirécaptinnam, Teyta Jesusman creyicoqcuna
Diosman Pedrupaq allapa mafiaquicayarqan.

Pedruta carselpita anjel jorqarin

6 Pedruta nunacuna nopancho jusgayinanpaq
rey Herodis jorqamunanpaqga juc junaqllanam

pishicarqgan. Tse pagasmi Pedroqga ishcaq
soldaducunapa chopincho punicargan,
ishque cadenawan watashqa. Y waquin

soldaducunanam puncuta tépecayarqan. 7 Tseno
quecaptinnam, Diospa cachan anjel juclla
carselman yurircorgan. Tsechonam limpu
atsicydrerqan.  Anjelnam Pedruta qasquncho
yatecur riyarcatsir, “Pedru, jinallacho sharqui”
nergan. Tse 6ram maquincunapita cadenacuna
juclla shicwarerqan. 8Y anjelnam queno nergan:

—Ropequita y llanqgiquita yacaqui —nishpa.

Pedru tseno rurariptinnam, anjel queno
nerqan:

—Canan agshunequita agshucurcur gepata
shami—nishpa.

9 Tsenomi anjelta qatircur Pedru yarqurerqan.
Peru manam alleqllaqa cdyergantsu anjel rasonpa
rurecanqanta; sinoqga “Suefiicdchi” nishpam,
pensargan. 10 Peru yarqurqa, pasariyarqannam
punta caq wardiata y gepa caqtapis. Y fieru
puncuman chdriyaptinnam, tse puncu porsilla
quichacérergan. Waqtaman yarqurir, juc callita
ewarécayaptinnam, Pedrullatana jaqiricur, anjel
juclla tsincarerqan.

11 Tseran rasonpa cuentata qocurir, Pedru
queno nerqgan:

—~Cananmirasonpa mécurilla Dios anjelninwan
carselpita jorqatsimar, Herodispa y israel nuna-
cunapa maquincunapita libraramanganta.

12 Tse pasacushgancunata céyicurcurnam, Mar-
cos niyashqgan Juanpa mamaéanin Mariapa wayin-
man eucorgan. Tse wayichomi Jesusman creyico-
gcuna Diosman mafacurnin, atscaq ellucayashqa
quecayargan. 13 Pedru chérir, sawan puncuta ts-
actacuriptinnam, yanapacoq wamra Rode jutiyoq
yarqaramorgan yasqueq. 14 Pedrupa bosninta
reqiricurninnam, Rodeqa allapa cushicurnin mana
sawan puncutapis quichashpa, coripa ruriman
cutiquicorqan, “jPedroqa waqta puncuchotaq que-
can!” nishpa.

15 Tsenam wayi ruricho quecagcuna queno ni-
yargan:

—¢Imanopataq Pedroqa canga! Locachi canqui,
wamra —nishpa.

Peru wamra cuticuryan “rasonpam, rasonpam”
niptinnam, pecuna niyarqan:

—Manam petsu; almanmi—nishpa.

16 Tseyaqnam Pedroqa tsactacurnin jicutarqan.
Tsenam puncuta quicharir Pedruta riquecurnin,
allapa mantsacdcuyargan. 17 Pedrunam upadlla
cayadnanpaq maquinwan sefasta rurarir, willa-
corqan imanopa carselpita Dios jorqamushqganta.
Y willacur usharirninnam, queno nerqan:

—Santiaguta® y llapan creyicoqcunata quecu-
nata willayé —nishpa.

Tsepitanam yarqurir, eucordgan juc ladupa.

12:17 Que Santiagoqa cargan juc caq Santiagum, manam tse
wanutsiyangan caqtsu. Que Santiagoqa carqan creyicogcunapa
mandacogninmi.

18 Patsa wardriptinnam carselcho wardiacunaqa
imano quetapis puediyargantsu; porqui manam
musyayargantsu Pedruwan ima pasacushqganta.
19 Tsenam rey Herodis Pedruta ashitserqan; peru
mana tariyaptinnam, wardiacunata declaratsir
pecunata wanutsiydnanpaq mandacorgan. Tsepi-
tanam rey Herodis Judea marcapita Cesarea mar-
caman taraq eucorqgan.

Rey Herodispa waninin

20 Tsecuna pasacongan tiempucunachonam
rey Herodis pifiashqa quecarqan Tiro y Sidon
marcacunacho tdraq nunacunawan. Tsemi tse
nunacuna shumaq parlariyarqan Herodista
rogaq ewayananpagq. Y Cesarea marcaman
charirnam, Herodispa confiansa sirweqnin
Blastu jutiyoqg nunata shumaq cdyitsiyargan
yanapayananpaq. Pewanmi rey Herodisman
yecuyarqan rogacoq shumaq pasaquichona
cacuyananpaq; porqui rey Herodispa marcanpita
miquicunata rantirllam, tse nunacuna cawayag.
21 Tsenam rey Herodisqa juc presisaq junaq
alli caq ropanta yacacurcur, mandacur
tdcunanman tecur nunacuna nopancho shumaq
parlaquicorgan. 22 Tseta wiyecurninnam,
llapancuna fuertipa queno niyarqan:

—iQue parlecamoqga juc diosmi; manam
nunatsu! —nishpa.

23 Tse 6ram Diospa anjelnin rey Herodista gesh-
yaratserqan, Diosta mana alabanganrecur; y cu-
rupa micushqam wanurergan.

24 Tseyaqnam Diospa willaquinenqa jinantin-
man witsicar, miraquecorgan.

25 Bernabenam Sauluwan rurayédnanpaq cagcu-
nata usharirnin, cuticuyargan Jerusalenpita Mar-
cos niyashqan Juanta pusharcur.

13

Sauluwan Bernabe Diospa palabranta jinantin-
man chdratsiyan

1 Antioquia marcachonam Jesusman creyico-
gcunacho Diospa profetancuna y yachatsicog-
cuna cayargan. Pecunam cayargan Bernabe,
“Nicshu” niyashqan Simon, Cirene marcacho
yuricoq Luciu, Saulu y Menahem. Tse Mena-
hemga Galileacho mandacoq Herodiswan wayin-
cho llullunpita winacoqmi carqan. 2 Juc junag-
nam ayunashpa Diosta alabecayaptin, pecunata
Santu Espiritu queno nerqan: “Bernabetawan
Sauluta acrayé; porqui pecunatam acrargo noqa-
paq willapécuydnanpaq” nishpa.

3 Tsenam ayunacuricur Diosman mafiacur
usharirnin, Bernabeman y Sauluman maquin-
cunata churar bendisicur, despachecuyarqgan.

Chipre islacho Bernabey Saulu yachatsicuyan

4 Tsemi pecuna Santu Espiritu pushayaptin,
Seleucia nishgan puertuman eucuyarqan.
Tsepitanam barcuman winacarcur, eucuyargan
Chipre islayaq. 5 Tseman chérirnam, Salamina
nishqgan puertucho Diospa alli willaquininta
yachatsicuyargan israel nunacunapa ellucayanan
wayicunacho. Juan Marcospis pecunata
yanaparninmi quecargan.

6 Diospa palabranta willacur enteru islapa
ewarninnam, chériyargan Pafos nishqan

puertuyaq. Tsechonam Diospa profetan tucoq
brujo Barjesus jutiyoq israel nunata tariyarqan.
7Tse nunam gobernador Sergiu Pauluta yanapar
carqan. Y Sergiu Pauloqga allapa yachaq
nunam cargan. Pemi Diospa palabranta wiyeta
munarnin, Bernabetawan Sauluta gayatserqan.
8 Peru tse brujo Barjesusnam, Saulupa vy
Bernabepa contran sharcur, michécorgan
gobernador Sergiu Paulu Teyta Jesusman
creyicunanta. Tse brujutam jina Elimas niyarqan,
Elimasqa griegu idiomacho Barjesus ninanmi.
9 Tsenam Pablu niyashgan Sauloga Santu
Espiritupa poderninwan carnin, tse bruju
Elimasta alli ricarécur, 10 queno nicorgan:

—A isupépa wawan! Uli mana alli ruraq carmi,
llapan alli rurecunapa contran caquicanqui.
¢Manacu  jaqgirinquiman  Diospa  rasonpa
yachatsiquininpa contran ulipdquicunata!
11 Tserecurmi Dios canan castigashunqui. Tsemi
wiscu ticrarir, unepa intipa actsinta ricanquitsu
—nishpa.

Tse O0ram Elimas mana ricarqannatsu. Y wis-
cuydrishqa carmi, pillapis janchecunanpaq ro-
gacurnin, jiruricachéquicargan. 12 Tseta riquecur-
nam, tse gobernador Sergiu Paulu, Teyta Jesus-
paq yachatsicuyashqganta espantacur, Jesusman
allapa marcéquicorgan.

Pisidia probinsiacho Antioquiaman Pabluwan
Bernabe chdiriyan

13 Tsepitanam Pablu yanagincunawan
barcuman llogarcur, Pafos nishgan puertupita
eucuyarqan  Panfilia marcacho  quecaq

Perge marcaman. Peru Juan Marcosqa
pecunapita raquicarirmi, Jerusalenman
cuticorgan. 14 Pergepitanam pasacuyargan

Antioquia marcaman; tse marcaqa jina Pisidia
probinisiallachomi. = Tsechonam jamacuyénan
sabadu junaq Pablu  yanaqincunawan
ellucaydnan wayiman yecurir, tdcuriyarqan.
15 Tsenam Moises escribishqan leycunata y
Diospa profetancuna escribishqgancunata leyir
usharirnin, ellucaydnan wayicho mandacoqcuna
Pabluta yanagincunatawan qayaratsir, queno
niyarqan:

—Teétecuna, megequicunapis yachatsicarayami,
balorta qocur, quecho quecaqcuna allina
cawacuyananpaq —nishpa.

16 Tsenam Pabloga sharcurcur nunacuna

wiyaydnanpaq maquinwan seflasta rurarnin,
queno nerqan:

—Israel mayicuna, y mana israel caqpis Dios-
man creyicoq tétecuna, canan parlacaramongata
wiyardydmé. 17 Une israel nunacuna alabayanqan
Diosmi acrarqan castantsiccunata. Y pecunatam
allapa miratserqan, Egiptu marcacho forasterulla
quecayaptinpis. Tsepitanam Dios allapa
puedeq queninwan Egiptu nasionpita pecunata
jorgqaramorgan. 18 Tsunyagcunacho chuscu
chunca (40) wata puriquicar, mana allicunata
ruraquicayaptinpis, Dios awantarqanmi.
19 Tsepitanam Canaan nishqan marcacho qanchis
nasionninpi nunacunata ushacdratserqan tse
marcacunata une castantsiccunata qoycunanpag.
20 Tsecunaqa chuscu pachaq pitsqa chunca (450)
watachomi pasacorgan.

“Tsepitanam Dios churarqan pushaqgnincuna
asta Diospa profetan Samuel mandacoq
yecurenganyaqg. 21 Tsenam Diosman
mafiacuyarqan une castantsiccuna juc reynincuna
churecunanpaq; vy Saultam churaraporgan
reynincuna cananpaq. Tse Saulqa Benjaminpa
mireninpita Quis jutiyoqg nunapa tsurinmi
carqan. Y chuscu chunca (40) watam
mandacoqnincuna cargan. 22 Tsepitanam
Saulta rey queninpita Dios jorqarir, Davidtana
churarerqan rey cananpaq, pepaq queno
nirnin: ‘Jesepa tsurin Davidtam shonqu tarin,
porqui péga mandangdcunata rurananpaqpis
listum quecan’,” nir. 23 Tsepitanam Dios
anicushganno rey Davidpa mireninpita Teyta Jesus
yuricorgan. Y petam cachamorgan nogqantsic
israel nunacunata salbaménantsicpaq. 24 Manaraq
Jesus yuricuptinmi, bautisacoq Juan llapan
israel nunacunata yachatserqgan, mana alli
rurenincunata dejaricur  bautisacuyananpagq.
25 Tsenam bautisacoq Juan rurananpaq
caqta usharinanpaq ichicllana pishicaptin,
Jesuspaq willacur, queno nergan: ‘Manam
gqamcuna pensayangequinotsu noqaqa ca;
peru pensecayangequeqa gepdtaran shamun.
Pepataga noga manam puedillatsu qonquricur
llanginpa watunta pascarillatapis.’

26 “Abrahampa mirenin marca mayicuna, y
Dios casucoq cagga mana israel caqcunapis,
canan cayirayame. Dios salbaménantsicpaq
willaqueqa llapantsicpagmi. 27 Jerusalencho

* 13:22 1S13.13-14;16.12; Sal 89.20

tdraqcuna y autoridacuna, cada jamaqui junaq
Diospa une profetancuna escribiyashqancunata
leyicarninpis, manam musyayargantsu Jesus pi
cashganta. Peru peta condenar wanuratsiyapt-
inmi, cumplicérerqan tse willacoqcuna Jesuspaq
escribiyashgancuna. 28 Pe wanunanpaqno jutsan
mana quecaptinpis, Poncio Pilatutam mafiayargan
Jesusta wanutsiydnanpaq. 29 Teyta Jesuspaq
Diospa palabran nenganno llapanta rurar
usharirnam, cruspita yarparatsir sepulturaman
pampariyargan. 30 Peru Diosmi wanushqganpita
cawariratsimorgqan. 31 Y cawariramurnam,
Galilea  marcapita Jerusalenman pewan
ewagcunata atsca cuti yuriporgan. Tsemi canan
tse testigucuna willacuyan llapan nunacunata
Jesuspadq.

32 “Tsemi noqacunapis que alli willaquicu-
nata qamcunaman chécatsiydimi. Une castants-
iccunata Dios dnishqanmi 33 canan cumplicérishqa
noqgantsiccho, pecunapa mirenin cashqa. Tseta
cumplishqga, Dios Acrashqanta cawaritsimurmi.
Tsemi ishque caq Salmuchopis Teyta Dios Je-
suspaq cdyitsiptin, escribeqcuna escribiyargan
queno:

‘Qammi tsuri canqui;

nogam apamorgaq que bidaman’* nishpa.

34Y Teyta Jesuspa ayan mana ismunanpagq caqqay
cawarimunanpaq caqqga, Diospa palabranchomi
queno escribirécan:

‘Noga Diosmi Davidta dnengéta rasonpa alli bendi-

sioncunawan bendisishaq’™ nir.

* 13:33 Sal2.7 T 13:34 1s55.3

35Jina jucladuchopis Diospa palabran quenomi

escribirécan:
‘Dios manam permitengatsu jutsannaq tsurinpa
ayan ismunanta’™ nir.
36 Cayiyé: Rey Davidga Dios mandashgancunata
ruraquicarllam wanurerqan. Y awiluncunatanol-
lam pampecuyargan; tsechonam ayan ismurnin
ushacargan. 37 Peru Dios cawaritsimushgan
Jesuspa ayanga manam ismur ushacargantsu.
38-39 Tsemi, waugicuna panicuna, canan gam-
cunata alleq willayaq: Jesusrecurllana jutsants-
iccunapita Diosnintsic perdonecamangantsicta.
Moises escribishqan leycunata cumplita tirarqa,
manam Dioswan allitsu quecarqontsic. Peru
cananga Jesusman creyicurllanam perdonashqa
quecantsic. 40 Tétecuna, paqtataq Diospa une pro-
fetancuna parlayashgan gqamcunacho pasacun-
man. 41 Pecunam queno escribiyargan:
‘A, burlacoq nunacuna, canan mantsacécur asta
tsincariyépis.
Porqui pipis willaydshuptiqui,
mana creyiyanqgequitam rurashaq tse
junagcuna’™ nir.”

42 Tsepitanam parlar usharirnin, Pabloga Bern-
abewan ellucaydnan wayipita yarquriyargan.
Nunacunanam rogayarqgan jucnin jamacuydnan
sabadu junaqpis tsecunata willapayédnanpagq.
43 Ellucayashqanpita nunacuna eucuyaptinnam,
atscaq israel nunacuna y mana israel cagcunapis
Dios cdsucoq caqga qatiyargan Pablutawan
Bernabeta. Tsenam pecuna willapdyarqan

* 13:35 Sal16.10 © 13:41 Hab1.5

Teyta Dios pecunatapis ancupdyanganman
creyicuyangancho alli firmi quecayénanpagq.

44 Tse sitayanqan sabadu chériptinnam, tse
marcacho casillapan nunacuna elluquecuyarqgan
Diospa palabranta wiyacuyinanpaq. 45 Peru
waquin israel nunacunanam allapa nunacuna
pecunaman juntacaqta riquecurnin, selosu
carnin, Pablu yachatsiconqanpa contran
shdricurcur, wasan rimayarqan. 46 Tsenam
Pabluwan  Bernabeqa mana  ichicllapis
mantsacurishpa, queno niyargan:

—Anirpis presisarqanmi gamcuna israel
caqcunataraq Diospa palabranta puntata
willaydnaqpaq. Peru gamcuna mana cdsuquita
munayangequirecurmi, y wifie cawepaq
mana Iimatapis musyeta munayaptiquim,
cananga mana israel caq nunacunaman ewar
willacuydshaq. 47 Porqui tseno rurayandpaqmi
Dios palabrancho mandayéaman:

‘Qamtam churaq mana israel caq nunacuna-
paqpis actsin cuenta canequipag.

Tsenam salbasionpaq alli willaquita willacurnin,

jinantin mundu cuchunyaq chératsenga’ nir.

48 Pablu tseno niriptinnam, mana israel caq
nunacuna allapa cushicurnin, “Diospa alli
willaquinenga allapa shumaqtaq” niyarqan.
Tsemi Jesusman creyiquicuyargqan  wifie
cawe munaq caqga. 49 Tsenomi jinantin
marcacunacho atsca nunacuna Diospa alli
willaquininta musyariyarqan. 50 Peru tsepita
yapenam israel nunacunana tse marcacho

* 13:47 1s42.6; 49.6

presisaq nunacunata y Diosta cédsucoq allapa
reqishqa warmicunata Pablupa y Bernabepa
contran willapécuyargan, tsenopa pifiarcur, tse

marcancunapita garquyénanpaq. 51 Tsenam
Pabluwan Bernabeqa, pecunapa contran
sefiata  rurar, chaquincunacho  polbuta

tapsicurir, Iconiu marcaman eucuyarqgan.
52 Antioquia marcacho Jesusman creyicogcunagqa
allapam cushicuyarqan; y Santu Espiritupa
poderninchomi quecayargqan.

14

Iconiu marcacho Pabluwan Bernabe yachat-
sicuyan

1 Tsepitanam Pabluwan Bernabe Iconiu
marcacho, israel nunacunapa ellucayénan
wayiman ewayarqan. Tsecho pecuna allapa
shumaq willapdquicuyaptinnam, atscaq nunacuna
israel caqcuna y mana israel cagcunapis
Jesusman creyiquicuyarqan. 2 Peru waquin
mana creyiquita munaq israel nunacunanam
mana israel cagqcunata willapécuyarqan Jesusman
creyicoq waugqicunapa y panicunapa contran
llutanta sharicurcuyédnanpaq. 3 Y unepam Iconiu
marcacho Pabluwan Bernabe quedacuyarqan.
Y mana ichicllapis mantsacurishpam, Teyta
Jesuspaq yachatsicuyargan. Diosmi goycorgan
poderninta tuqui milagrucunata ruraydnanpagq.
Tsenopam  quiquin Dios  musyatsergan
tse  willacuyanqanqa rasonpa ancupécoq
Diospita canganta. 4 Tsemi tse marcacho
nunacunaqga ishque grupuman raquicashqa

caquicayargan. Waquincunam Pabluwan
Bernabe parlayashqanman creyicuyarqan.
Waquincunanam mana creyirnin, israel

nunacunaman qagécurcuyargan. > Tsenam
israel caq y mana israel caq nunacuna
autoridanincunawan yachatsinacuyarqan,

Pablutawan Bernabeta maltratar qomparnin,
wanutsiydnanpaq. 67 Peru tseta musyarirninnam,
Pabluwan Bernabe safarnin eucuyarqgan
Licaonia nishgan marca ladupa, Derbepa,
Listrapa yjinantin marcapam puriyargan, Diospa
alli willaquinincunata yachatsicurnin.

Listra marcacho Pabluta tsampiquicuyan

8 Listra marcachonam taririyarqan juc coju
nuna técaqta. Tse nunam purita puedergantsu,
yuriquininpita patsa coju carnin. 9 Pemi quecar-
gan Pablu parlaqgta wiyacurnin. Tsenam Pablu
riquecorgan tse cojuta, y cuentata qoquicorgan
cachacdnanpaq marcdcur quecaqta. 10 Tsenam
fuertipa queno nerqgan:

—iSharqui! jChaquiquipana puri! —nishpa.

Tse Oram tse nuna juclla pintircur, purir qal-
lecorgan. 11 Pablu rurashganta riquecurnam, Li-
caonia nunacuna quiquincunapa idiomancuna-
cho qayaripa queno niyarqan:

—iQuecunaga sielupita urdmushqa dioscunam
cayan nuna tucushqga! —nishpa.

12 Tsenam Bernabeta “dios Zeus” niyarqan;
Pablutanam parlacoq canganrecur, “péqa
dios Hermesmi” niyargqan. 13 Tse marcaman
yecuydnan puncu laduchomi carqgan juc templu
dios Zeusta adoraydnan.  Tsecho dios Zeus

sirweq saserdotinam tsecho nunacunawan
torucunata wetapita coronata wallqgarcatsir,
apayargan. Tse animalcunatam pecunapaq
pishteta munayargan diostano garaydnanpagq.
14 Peru tseno rureta munayanqganta apostol
Pabluwan Bernabe cuentata qocurirnam,
llaquicur ropancunata rachirir, nunacuna
quecayanganman ¢ayaripa ulluquicuyarqgan,
queno nishpa:

15 —Peru tétecuna, ¢imanirtag quecunata
rurayanqui? Nogacunapis gamcunano
nunallam caya. Unicoga mana alli
costumbriquicunata jaqiricur, rasonpa cawaq
Diosman creyicuyidnequipaq alli willaquita
yachatsiyagniquicunallam marquequicunaman
shaydmorq0. Pellam sieluta, patsata, lamarta y
llapan que munducho cagcunataga rurargan.
16 Unepita patsam quiquin Dios permitergan
me tse marcachopis nunacuna quiquincunapa

munayashqancunata ruracuyananpad.
17 Peru Dios cashgantaga imano ecanollapis
musyatsiquicarqganmi. Tsemi nunacuna

musyaydnanpaq tamyatsimun; y tamya captinmi,
cosechacunata alli ellutsimantsic; y cushi cushita
watamantsic —nishpa.

18 Peru quecunata nicayaptinpis, allapa sasam
cargqan michdyédnanpaq. Césillapam animalcunata
pishtarir Diostano qarecuyarqgan.

19 Tsepitanam israel nunacuna Iconiu
y  Antioquia marcacunapita  chériyarqgan.
Pecunam tse nunacunata willaparnin,
jucnopa cdyitsiyarqan. Tsenam Pabluta
sellama tsampiquicuyargan. Y wanushqanta

pensarninnam, qaracharcur tse marcapa
jagninman jitariyargan. 20 Peru tseman Jesusman
jiruroq creyicoqcuna juntacériyaptinnam,
Pablu juclla sharcaramurnin, tse marcaman
yape yecurergan. Wardninnam Bernabewan
eucuyarqan Derbe marcata.

21 Diospa alli willaquininta tse marcacho
willacur atscaq nunacunata  Jesusman
creyicaratsirnam, cuticuyargan shayamushqgan
Listra, Iconiu y Antioquia marcacunapa. 22 Tse
pueblucho creyicogcunatam mas balorta qor
marcdquinincunacho  allipa  tsaracuyénanpaq
willapar queno niyargan:

—Diospa mandaquinincho canantsicpaqqa
presisanmi tuqui sufrimientucunata pasanantsic
—nishpa.

23 Y cada marcacunachomi mandacogcunata
churayargan Jesusman creyicogcunata
yanapaydnanpaq. Tsenomi ayunarir Diosman
mafacurir, tsSe mandacoqcunata creyicuyashgan
Diospa boluntaninman entreguecuyargan.

Pabluwan Bernabe cuticuyan Siria nasioncho
Antioquia marcaman

24 Tsepitanam Pisidia probinsiapa pasarnin,
Panfilia probinsiaman chdériyargan. 25 Diospa
palabranta Perge marcacho willacurirnam,
pasacuyargan Atalia nishqgan marcaman.
26 Tsepitanam barcuman llogarcur Antioquia
marcaman cuticuyarqan. Tse marcapitam
pecunata cachayashqa cayargan Dios
yanapaptin  palabranta yachatsicuyinanpagq.
Tse yachatsiquita willacur usharirmi

cutiriyarqan.® 27 Antioquia marcaman chérirnam,
creyicoqcunata qayaratsir willayarqan pecunata
Dios yanapaptin milagrucunata rurayanganta.
Tsenollam willayarqan mana israel caq
nunacunapa shonqunta Dios yataptin Teyta
Jesusman marcécuyanqganta. 28 Y uneyaqgmi
tsecho Pabluwan Bernabe quedacuyarqgan tse
creyicogqcunawarn.

15

Moisespa leyninpaqrecur  Jerusalencho
ellucayan

1 Tse junagcunam Judea marcapita Antioquia
marcaman waquin nunacuna ewecur, Jesusman
creyicoqcunata qallecuyarqan queno yachatsir:

—Une Moises mandacushqanno mana
sefialacorqa, manam salbacuyanquitsu —nishpa.

2 Tsenam Pabluwan Bernabe tse yachatsicoq-
cunawan feyupa liryacurcuyargan. Tsemi acuer-
duta rurarir, Pabluta Bernabeta waquin creyico-
gcunatawan Jerusalenman cachayargan tsecho
apostolcunawan y mandacogqcunawan tse asun-
tuta areglaydnanpagq.

3 Tse creyicoqcuna despachecuyaptinnam, eu-
curnin Fenicia y Samaria marcacunapa pasa-
yargan. Tse marcacunachomi willacuyargan
mana israel caq nunacunapis Jesusman creyi-
coq caqga juclayana cawacuyandganta. Tseno

14:26 Ishquemi Antioquia marcacuna cayargan. Jucnin cagmi
cargan Siria probinsiacho, jucninnam Pisidia probinsiacho. Rique
maépata que Bibliapa frentincho.

willacuyaptinnam, llapan creyicoqcuna allapa
cushicuyarqgan.

4 Pabluwan Bernabe Jerusalenman
chériyaptinnam, tsecho apostolcuna, manda-
cogcuna y llapan creyicogcuna cushishqa
chasquiriyarqan. Tsenam Pabluwan Bernabe
willacuyarqan puriyangancunacho Dios imano
yanapayanganta. > Peru fariseu grupupita caq
creyicushqacunanam waquin caq sharcur queno
niyarqan:

—Mana israel cagcunaga Jesusman
creyicur presisanmi sefialacuydnan y Moises
mandacushgan leycunata cumpliydnan —nir.

6 Tsenam apostolcuna y mandacoqcuna ellu-
cariyargan tse asuntuta shumaq areglayinanpagq.
7Tsecho allapa liryacurcuyaptinnam, apostol Pe-
dru sharcurcur queno nergan:

—Waugqicuna, musyayanquim unena mana
israel caqcunatapis alli willaquita willapanépaq
gamcunapita noqata Dios acramashqganta,
tsenopa pecunapis creyicuyananpaqg. 8Y
imecatapis pensecangantsicta musyaq Diosmi
Santu Espiritunta pecunamanpis nogantsic-
mannolla  cachamur, musyatsimargantsic
pecunatapis chasquenganta. 9 Diospaqgqga
iwalllam cantsic, israel caq y mana israel
caqgcunapis, porqui marcdquinincunarecurmi
pecunatapis juclaya shonquyoqtana ticratsishqa.
10 Tseno (quecaptenqa, ¢Imanirtaq Diosta
pifiatsiyanqui, que creyicoqcuna Moisespa
leynintaraq cumpliydnanpagq ecsijir? Tsecunataqa
une castantsiccunapis ni  noqantsicpis
manataq cumplita puederqontsictsu. 11 jMas

bientaq marciquicantsic Teyta Jesuslla alli
queninwan pecunatanolla noqgantsictapis
salbecamangantsicta!

12 Tseno niptinnam, llapan juntarécaqcuna
updalldllana quedariyarqan. Tsenam Bernabe
Pabluwan willacuyargan atsca milagrucunata
Diospa poderninwan mana israel cagcunacho
rurayanganta. 13 Parlar ushariyaptinnam,
Santiaguna parlacurergan queno nishpa:

—Waugicuna, wiyardydmé. 14 Simon Pedrum
willaramarqontsic mana israel caqcunatapis sir-
weqnincuna caydnanpaq acrarnin, Dios imano
chasquir qallecanqanta. 15 Queqa Diospa une pro-
fetancuna escribiyangantaq tincurin. Pecunam
queno escribiyargan:

16 ‘Quecuna pasacuriptinmi cutimushag,

yrey Davidpa castancunatam yape sharcatsishag;

yimeca wayijuchurishqata perqaq cuentam yape
altsashagq.

17-18 Tsenopam jinantin nasioncunapita nogapa
cagqa mana

israel caqcunapis nogaman shayamonga. Un-
epita patsam quecunata

musyatsicorqd, y dispunishqadcunatam canan
cumplishaq’™ ninmi Dios.

19 “Tsemi noqa pensad queno: Mana israel caq
nunacuna Diosman marcécur qallayaptenqa, ama
michédshuntsu. 20 Antis tse creyicoqcunaman car-
taquicushun queno: ‘Ama imajincunaman ofre-
sishga etsacunata micuyétsu; ama jucwan jucwan

* 15:17-18 Am 9.11-12

pununacuyétsu; ama jurcaquépa wanushqa ani-
malcunapa etsancunata micuyétsu ni yawarnin-
tapis micuyétsu’ nishpa. 21 Porqui unepita patsam
cada marcacunacho Moises escribishqan leycu-
nata cada jamaqui junaqcuna ellucayinan wayi-
cunacho leyir yachatsicuyan.

Mana israel caq creyicoqcunaman Jerusalen-
pita cartacuyan

22 Tsenam apostolcuna, mandacoqcuna
y llapan creyicoqcuna juc vyarpella carnin,
pecunapita ishcaq nunacunata acrayargan
Pabluwan y Bernabewan Antioquiaman
ewaydnanpaq. Tse acrayashqancunaqa cayargan
Silasmi y Judasmi. Tse Judastam jina Barsabas
niyarqan. Pecunaqga cayargan allapa presisaq
nunacunam tse creyicoqcunacho. 23Y
pecunatawanmi juc cartata apatsiyarqan queno
escribishqgata:

“Antioquia marcacho, Siria nasioncho
y Cilicia probinsiacho mana israel caq
cuyashqa  waugicuna: Apostolcunam,
mandacoqcunarm, llapan waugqiquicu-
nawan  saludayashniquipa  cartacaydmdu.
24 Nogacunam  musyariyarqo, waquin
creyicogcuna mana mandecayamuptl quepita
shamicurnin, qamcunata pantatsiydshiniquita
munar  yachatsiquinincunawan tuquita
pensacachétsiydshongequita. 25 Tsemi allipa
tantiyecurnin, acuerduta rurar nogacunapita
ishcaq waugqintsiccunata acrayarqé cuyé
wauqintsic =~ Bernabewan y  Pabluwan

qamcunaman shaydmunanpaq. 26 Bernabewan
Pabloga wanitapis mana mantsarishpam Teyta
Jesus yachatsicushqancunata willacurnin

puriyan. 27 Tsemi cachaydmi Judasta y
Silasta. Pecunam willaydshunqui llapan
acuerdu rurayangqata. 28 Porqui Santu

Espiritum  clyitsiydmarqon y  quiquicunam
pensayarqod ‘Costumbricunataraq cumpli’ nir,
mana obligaydnaqpaq, sinoga mas presisu
cagcunallata rurayédnequipaq. 29 Tsemi ama
micuyanquitsu imajincunata qarayashqan
etsacunata, ni  jurcaquépa wanushqga
animalcunapa etsancunata, ni yawarnintapis
ama micuyanquitsu. Ama jucwan jucwan
pununacuyanquitsu. Que niyangaqcunata
cumplirnenqa allitam rurayanqui. Dios
bendisicuyéashi” nir.

30 Tsepitanam Pabluta, Bernabeta, Silasta
y Judasta despachariyarqgan. Pecunanam
Antioquiaman chdrir creyicoqcunata
gayaratsirnin, cartata entregariyarqan. 31 Tse
cartata leyirirnam, allapa cushicuyarqan
pecunapaqno cashganta musyarir. 32 Judaswan
Silasqa Diospa profetan carninmi, allapa
shumaq willapdquicuyargan. Tsemi tsecho
creyicoqcuna allapa marcéiquiyoq ticrariyargan.
33 Tsecho pecunawan une tacuriyaptinnam,
tse creyicoqgcuna despachecuyarqan “grasias

Diosnintsic bendisicuydshunqui” nishpa,
cachamognincunaman cuticuyénanpaq. 34 Peru
Silasqa  “nogaga quedactiiran” nirninmi,

quedacorqan.

35 Pabluwan Bernabeqa quedacuyargan Antio-
quia marcachomi, waquincunawan Teyta Jesuspa
alli willaquininta yachatsicur y willacur tsecho
cayananpaq.

Pablupa ishque caq biyajin

36 Tsepita unetanam Pablu Bernabeta queno
nerqan:

—Acu yape watucaramushun Teyta
Jesucristupa alli willaquininta jinantin marca-
cunacho willapangantsic waugintsiccunata, ;ma
imanoshi quecayan? —nir.

37 Tsenam Bernabeqa Juan Marcosta pusheta
munargan. 38 Peru Pabloga pensargan Juan
Marcosta manana pushetam, porqui jucpinmi
Marcosqa Panfilia marcacho quecayaptin
pecunata dejaricur cuticorgan, Diospa palabranta
yachatsicur mana siguishpa. 39 Tsenam Pabluwan
Bernabeqa liryacurcur raquicacuriyargan.
Bernabemi Marcosta pusharcur barcuwan
Chipre islaman eucorqan, 49 Y Pablunam Silasta
acrargan yanagqinpag, y tsecho creyicogcuna Dios
pecunata yanapecunanpaq maRhacuriyaptinnam,
jeqgariyargan. 41 Tsenomi Siria y Cilicia
marcacunapa eucurnin, tsecho creyicoqcunata
marcaquinincunacho mas y mas firmi cayénanpaq
willapécuyarqan.

16

Pablutay Silasta Timoteu yanagan

1Tsepitanam Derbe marcaman y Listra marca-
man chériyarqan. Listrachomi juc jobin Timoteu

carqan. Pepa mamaninmi israel casta warmi car-
gan. Papdnenga manam; sinoqa carqan Grecia
nishgan nasionpitam. Tse jobinmiy mamaninmi
Teyta Jesusman creyicoq cayargan. 2 Tse Timo-
teupaqmi Listracho y Iconiucho Jesusman creyi-
cogcuna queno niyarqan: “Péqa allapa alli ruraq
nunam” nirnin. 3 Pablunam Timoteuta apeta mu-
nargan yanagananpaq. Peru apananpaqgga pun-
tataran Timoteuta sefialatserqan tse marcacuna-
cho israel nunacuna mana pifiaydnanpaq, porqui
musyayargan Tlmoteupa papénin Grecia mar-

capita cashqantam. 4 Eucurninnam me tse mar-
caman chdyanqganchopis Teyta Jesusman creyicogq-
cunata willayarqan tse Jerusalencho apostolcuna
y mandacogcuna acuerdu rurayanganta pecu-
napis cdsuydnanpaq. 5 Tsenopam tsecho creyico-
gcuna Teyta Jesusman mas marcdquiyoq ticrari-
yargan y waran waranmi mas miraquecuyarqgan.

_ Macedonia marca nunata Pablu rican rebela-
sionnincho o _
6 Tsepitanam Frigia y Galacia marcacunapa

pasarnin eucuyarqan, porqui Santu Espiritu
manam permitergqantsu Asia marcacunacho
Diospa palabranta willacuyénanta. 7 Misia
nishqan marcapa linderunman chécarnam,
munayargan Bitinia nishqan marcaman eweta,
peru Teyta Jesuspa Santu Espiritunmi mana
permitergantsu. 8 Tsenam Misia marcapa
pasarnin, Troas marcaman  chdriyargan.

16:3 Timoteoqa manam lejitimu israel nunatsu cargan. Tsemi
sefialaquipaq cargan, porqui israel nunacunaga manam mana
seflalashqacunataqa chasquiyaqtsu.

9 Tsechomi Pabluta juc paqas Dios suefiinincho
ricatserqan Macedonia marca nuna sharcur
queno rogacoqta: “Macedoniaman shamicur
yanapecalldydmé” neqta. 10 Tsemi Pablu tse
suefiininta willaraydmangan Ora prebinicuyarqa
Macedonia marcaman ewaydndpaq, porqui cuen-
tatam qocuriyarga alli willaquita willacuyanépaq
tse marcaman Dios cachaydmanganta.

Filipos marcaman Pabluwan Silas ewayan
11 Tsenam barcuman lloqacurcur, Troaspita eu-
cuyarqd Samotraciaman. Y wardnin junagnam

chériyarqgd Neapolisman.t 12 Tsepitanam eucu-
yarga Filiposman. Filiposqa Macedonia mar-
capa capitalninmi carqan. Tse marcachoga Roma
nunacuna llutepam quecuyarqan. Tse marca-
chomi tse junaqcuna quedacuriyarqa.

13 Jamacuyénan sabadu junaqnam ewayarga
tse marcapa wac ladun mayu cuchuncunapa.
Tsemanga ewayargd “¢Ma tsecho Diosman
mafacuydnan sitiu cancush?” nishpam.
Tsecho juntacashqa warmicunata taririrnam
tecurnin, alli willaquita willapdyargd. 14 Jucnin
caq warmipam jutin carqan Lidia. Péga
Tiatira marcacho vyuricogqmi cargan. Tse
warmeqa purpurawan tiflishqa finu telacunata
ranticoq negosiantim carqan. Tse warmeqa
unepita Diosta adoraqmi carqgan,¥ y Diosmi
shonqunta yatecorqan Pablu willapdcushqanta
cdyiquicunanpaq. 15 Pemi bautisacorqan wayincho

T 16:11 Riqué maépata que Bibliapa frentincho.  16:14 Tse
warmeqa manam musyarqanraqtsu Jesus Diospa tsurin canganta,
sinoqa creyergan camacoq Dioslla canganta.

llapan castancunawan, Tsepitanam rogaydmargan
queno:

—Teyta Jesusman rasonpa marcaconqdta qam-
cuna creyirnenga, canan acu shayami wayicho
quedacuyénequipaq —Nnir.

Tseno nishpam wayinman malas
pushayamarqan. 16 Tsepitanam juc cuti
Diosman manacoq ewecarnin, Supépa
poderninwan suertita cateq esclabu shipashwan
toparcayamorqa. Tseno suertita gatirninmi,
patronnincunata atsca qelleta ganecatseq.
17 Tse shipashmi Pabluta y nogacunata
gaticarcaydmargan queno nishpa qayariracur:

—iQue nunacunaga puedeq Diospa sirweqn-
incunam cayan y gamcunatam Jesucristupaq
willapdyashunqui salbacuyéanequipaq! —nir.

18'Y cada junaqmi tse shipash tseno parlarnin
qatirdcaydmarqan. Tsenam Pabloqga pifiarcurnin tse
shipashcho supéta queno nerqgan:

—iTeyta Jesucristupa jutinchomi, gam supéta
mandaq jina ora que shipashpita yarqunequipaq!
—nishpa.

Tsenam jinallacho tse shipashpita supé yarqur-
ergan.

19 Peru tse shipashpa patronnincu-
nanam, “Cananga  mananachi  qelleta
ganatsimdshunnatsu” nishpa, Pablutawan Silasta
presu tsarircur apacuyarqan plasa de armascho
autoridacunaman.

20-21 Chératsirnam shimpiparnin queno niyargan:

—Que israel nunacunam marcantsiccho nuna-
cunata bullacarcatsiyan. Costumbrincunatam

yachatsicuyan, y tseqa Roma leynintsicpa con-
tranmi, nir.

22 Tsenam llapan nunacuna Pablupa y Silaspa
contran shdricurcuyarqan. Tsenam autoridacuna
nunacunata mandayargan, qalapachérir
garutiwan wiluquicuyénanpaq. 23 Alli buenu
wilucachdrcurnam  apacuyargan  carselman
llawiyénanpagq. Y chératsirnam guardiata
notificayarqan alli buenu segurayénanpagq.
24 Tseno ordenayaptinnam tse carsel cuidagqga
Pabluta y Silasta mas ruricho calabosuman
llawirergan, y chaquincunatapis charagmi
segurayarqgan.

25 Peru pullan paqasnonam Pabluwan Silasqa
cantacur Diosta alabarnin mafaquicayargan.
Waquin  presucunanam  wiyaquicayargan.
26 Tseno quecayaptinnam, juclla patsa feyupa
cuyucurergqan Yy carselpa simientuncunapis
pasepa shoqllirerqan. Tse Oram carselpa llapan
puncuncuna juclla quichacécurerqan y presucuna
watarangan  cadenacunapis  pascacdrerqgan.
27 Carsel cuidaq guardianam punicanganpita
riyarcurnin riquecorgan carselpa puncuncuna
quicharpéquicaqta. Tsenam “Presucunaqa
safacuyashqachi” nirnin, espadanta sutaricur
quiquin wanutsiquita munargan.$ 28 Peru
Pablunam fuertipa qayaquicorgan queno:

—ijAma  wanutsiquiquitsu! Quechomi
llapacunapis quecaya —nishpa.

§ 16:27 Tse tiempuchogqa carsel cuidagcuna juc presu safacuptin
bidancunawanmi pagaculldyagq.

29 Tseta wiyecurnam, carsel cuidaqqa, “Actsita
apayami” nishpa, coripa ruriman jeqaquicorqgan.
Pablupa vy Silaspa nopanman chécurnam,
mantsaquewan limpu tullunpis catatecar
gonquriquicorqan. 30 Tsepitanam Pablutawan
Silasta waqtaman jorqurir queno taporgan:

—Tétecuna, ¢Imatataq rurashaq Dios
salbaménanpaq? —nir.

31 Tsenam queno niyargan:

—Teyta Jesusman creyicuye, gam y wayiquicho
caqcunapis salbacuyénequipaq —nir.

32 Tsenomi Diospa palabranta yachatsicur
willapdyarqan,  carsel cuidaqta wayincho
cagcunatawan. 33 Tse Oram pagaspa Pablupa
y Silaspa eridancunata carsel cuidaq shumaq
jampiraporqan. Tsepitanam jina O0ra wayincho
llapan caqcunawan bautisacuyarqgan. 34 Tsenam
Pablutawan Silasta wayinman yecaratsir,
miquinin qarayarqan. Y Diosman creyicushqa
carninmi, carsel cuidaqqa wayincho llapan
caqcunawan allapa cushicuyargan.

35 Patsa wardriptinnam autoridacunaqa solda-
ducunata cachayarqan tse carsel cuidaqta queno
niydnanpaq, “Pablutawan Silastash presu cayan-
ganpita cacharinqui” nir. 36 Carsel cuidagnam
Pabluta queno nergan:

—Autoridacunam  juc ordenta  aparat-
siydmushqga gamtawan Silasta librina
cachariydnagpaq. Cananga tranquilu eucuyé
—nishpa.

37Peru Pablunam pecunata queno nerqgan:

—Roma nasion nuna quecayaptipis,
llapan nunacunapa nopanchomi manaraq

jusgaydmashpa  golpitsiydmarqon y llawirat-
siydmashqa. ¢{Canannacu paquellapa cacharaydmeta
munayan? jManam, yarquyashaqtsu! Quiquincuna
shaydmutsun jorqaydménanpaq.”

38 Tse wardiacunanam cuticurnin, autori-
dacunata Pablu nenqanta willariyarqgan.
Tsenam Pabluwan Silas roma nuna cayanqanta
musyarirnin, allapa mantsacdyargan. 39 Tsenam
autoridacuna ewayarqan Pablutawan Silasta
disculpata  maficuyananpaq. Carselpita
jorqurirninnam rogayarqan tse marcapita
eucuyananpagq.

40 Carselpita yarqurirnam Pabluwan Silas eu-
cuyargan Lidiapa wayinman. Tsecho Diosman

creyicoqcunata yape willaparirnam, tse marcapita
ewacuyargqan.

17

Tesalonica marcacho bullaquicuna

1Tseno eucurninnam, Pabluwan Silas Anfipolis
y Apolonia nishqan marcacunapa pasarnin,
Tesalonica marcaman chériyarqan.  Tsechomi
israel nunacunapa ellucaydnan wayincuna
caydporgan. 23 Pablunam costumbrinmanno
ewarqan tse ellucaydnan wayiman. Cada
jamacuyanan junaqmi quima semananpi Diospa
palabranta willapdcur, cyitserqan Dios Acrashqan
que patsaman shamur allapa sufrir wanurir

cawarimunanpaq canganta. Tseno nirirnam
nerqgan:

* .
16:37 Roma nunacunataqa manaraq jusgarga, manam
magqayaqtsu nillawiyaqtsu. Tsenomi carqan leynincuna.

—Tse willayanqgaq Dios Acrashganga Jesusmi
—nir.

4 Tseno cayitsicuptinmi ~ waquin israel
nunacuna creyicurnin Pabluman y Silasman
juntacacurcuyarqan. Y Dios casucoq griegu caq
nunacunapis y allapa reqishqa warmicunapis
atscagmi creyicuyargqan. 5 Peru waquin
israel nunacunanam chiquicurnin Pablupa
y Silaspa contran tse pueblucho bullata
ruraydnanpaq, callicho pulicoq gela mana
alli portacog nunacunata inquitayargan.
Tsenam  pecuna  Jasonpa  wayinmanpis
ulluquicuyargan, Pablutawan Silasta ashirnin,
taricorqa nunacunaman entreguecuydnanpagq.
6 Peru tsecho mana tarirninnam, Jasonta waquin
creyicoqcunatawan garacharcurnin, apayargan
autoridacunaman qaparipa qayaripa queno
nishpa:

—Que  nunacunam  willaquinincunawan
jinantin marcacho nunacunata limpu
locuyératsiyanna y canannam que marcantsic-
manna chédquecaydmushqa. 7 Y que Jasonmi
wayinman consientir posadacatsishqa. Tse
nunacunawanmi Jasonpis reynintsic cesar
mandacushgan leycunata cdasuyannatsu, y 9uc
reymi can’ niyanmi. Tse reypash Jesus jutin.

8 Tseno niyanganta wiyecurmi tsecho
nunacuna y autoridacuna allapa yarpacachéman
chéquicuyarqan. 9 Peru garantiata pagariyaptinmi,
Jasonta y waquin creyicogqcunata cachari-
yarqan.®

17:9 Tse garantiata pagayarqan mana safacuydnanpaqmi.

Berea marcacho Pabluwan Silas yachatsicuyan
10Tse tardinam apenas paqasyarécaptin Pabluta
y Silasta Jesusman creyicoqcuna despachecu-
yargan Berea marcaman eucuyananpaq. Tse mar-
caman chérirnam ewayargan israel nunacunapa
ellucaydnan wayincunaman. 11 Tse israel nuna-
cunaga Tesalonica marcacho caq israel nunacu-
napitapis mas juclayam cayarqgan. Porqui allapa
cushicurmi chasquiyarqan tse alli willaquicu-
nata. Y cada junagmi estudiayarqan Diospa pal-
abranta Pablu yachatsicongan rasonpa canganta
musyaydnanpaq. 12 Tsenopam atscaq israel nuna-
cuna Teyta Jesusman creyicuyarqan, y griegu caq
mas presisaq warmicunapis ollqucunapis crey-
icuyarqanmi. 13 Peru Tesalonica marcacho caq
israel nunacunanam Bereachona Pablu Diospa
palabranta willapdquicanqanta musyarirnin, tse-
man ewecur nunacunata achachapecatsiyarqan.
14Tsemi Jesusman tsecho creyicoqcuna Pabluta ji-
nallacho pushacurcur eucuyarqan lamar cuchun-
yaq, y Silaswan Timoteoga Berea marcachomi
quedacuyarqan. 15 Pabluta pushagcunanam Ate-
nas marcayaq yanagar eucuyarqan. Tsepitanam
cuticayamorgan Silastawan Timoteuta ajalla Pablu
cagman despachecuydnanpaq. Tsenomi Pablu
mandashqa cargan.

Atenas marcacho Pablu yachatsicun

16 Atenas marcacho Silasta y Timoteuta
shuyecarninnam Pablu shonquncho allapa
yarpacachar llaquicorgan tse marcacho
nunacuna imajincunata adoracuyaptin. 17 Tsemi
ellucaydnan wayicunaman ewecur, tsecho

israel nunacunawan y Dios cdsucoq griegu
nunacunawanpis cdyitsinacur willapanacuyarqan.
Y cada junagmi plasaman chaq caqtaqa
nunacunata Diospa palabranta willaparqan.

18 Tseno quecarninnam Epicureus y EstoicosT
nishgan estudiaq allapa yachaq nunacunata
Pablu parlapargan. Y waquin cagcunanam
queno niyarqan:

—Que badulaqueqa ¢imataraq parlacun? —nir.

Y waquincunanam niyargan:

—Que nunaga mana reqishqantsic diospaqtaq
parlapdmantsic —nishpa.

Tsenoga pecuna niyarqan Jesus wanuricur
cawarimushqanpaq alli willaquita Pablu
willapdcuptinmi. 19 Tsenam Pabluta apacuyarqgan
ellucaydnan  Aeropagu nishgan sitiuman.
Tsechonam tapuyarqgan:

—¢Tse mushoq yachatsicuyashqequita musyeta
puediydcii? 20 Porqui tse yachatsicushqequi-
tanoga manam imepis wiyayashqatsu caya.
Tsemiimano canganta musyeta munayd —nir.

21 Tse Atenas marcachoqa llapan nunacunam,
caru marcapita tsecho yachaqcunapis imapis
mushoq nobeddcunallata musyapacur willanacur
cacuyad.

22 Tsenam Pabloga ellucayashqan Aeropagu
nishqan sitiucho quecar, chopincunaman
shdcurir queno nergan:

T 17:18 Epicureucunaqa yachatsicuyaq: ‘Cushicur gosaquimi,
llapanpitapis mas alleqa’ nir. Estoicocunanam yachatsicuyaq:
‘Nunallapitam llapanpis pendin y manam Diospitatsu’ nir.

“Atenas marca nunacuna, nogam cuentata
gocu qamcuna allapa relijiosu cayangequita.
23 Porqui purengacunachomi ricarqo,
imajinniquicunata adorayéanequipaq altarnincuna
rurayangequita. Tsechomi tarerqé queno
escribirécaqta: ‘Que altarqa mana reqishqa
Diospagmi’ neqta. Y tse Diosta mana
reqishpa adorecayangequipagmi canan noga
parlapéydshqequi.

24 “Tse Diosmi rurashqga que patsata llapan
cagnincunatawan. Péqa rara sielucho y patsacho
mandacoq Diosmi. Y manam nunacuna rurayan-
gan templuchoqa tdrantsu. 25 Ni wanantsu manam
nunacuna imatapis garaydnanta; antis pe ime-
catapis gomarnintsicmi yanapamantsic y cawen-
intsicpis qomantsic.

26-27 “Diosmi juc nuna camanganllapita
miratserqan jinantin munducho tuquilaya
nunacuna cawayananpaq. Pemi dispunishqa
ime tiempucamayaqpis cawaydnanpaq Y
me laduchopis yachayananpagq, y camacoq
Diosta quiquincuna ashiyénanpagq. Capas
imanollapapis taricuyanman. Imano carpis,
Diosta reqinantsicpagga manam allapa sasatsu.
28 Porqui Dios munaptinmi, yuricuntsic,
cawantsic y imatapis rurantsic. =~ Une luwa
rurag marca mayiquicunam  escribirnin
queno niyarqan: ‘Llapantsicpis Diospa
castanllam cantsic’ nishpa. 29 Diospa castanlla
quecarqa, manam creyinantsictsu nuna
munanganno orupita gellepita o rumipita
rurashqa imajinno Diosnintsic canganta. Tse
imajincunataqa nunacunallam quiquincunapa

yarpenincunamanno ruracuyashqa. 30 Une
tiempum Dios tse nunacunapa mana alli
yarpenincunapita  pasensiacorgan; peru

cananga jinantin marcacho nunacunatam
mandan pellatana césucuydnanpaq. 31 Porqui
Diosmi sitashqa juc junaqta, enteru munducho
nunacunata rurayanganmanno acrashgan
nunatawan jusgatsinanpaq. Y tseno canganta
musyanantsicpaqmi tse nunata wanushqanpita
Dios cawariratsimorqgan.”

32 Wanurir cawarimipaq Pablu tseno
parlecuptinnam, waquin nunacuna burlacurnin
asipdyarqan. Y waquincunanam queno niyargan:

—Tsetaqa yapechonam parlapdydnanqui —
nishpa.

33 Tseno niyaptinnam Pablu yarqur eucorgan.
34 Peru waquincunaqga Pabluta qatiyarqanmi y
Teyta Jesusman creyicuyarqanmi. Pecunachomi
cargan Dionisiu jutiyoq nuna. Pemi cargan Are-
opagucho autorida. Y Damaris jutiyoq warmipis
y waquin atscaq nunacunapis.

18

Corinto marcacho Pablu unepa yachatsicun

1 Tsepitanam Pablu Atenaspita eucorqan Cor-
into marcaman. 2 Tsechonam reginacuriyarqgan
israel casta Aquila jutiyoq nunawan. Pe car-
gan Pontu marcacho yuricogmi. Tse junaqcu-
nallaran Aquilaga warmin Priscilawan chérishqa
cayargan Corintoman, ,Romapa, Italia marcan-
pita eucurnin. Porqui Roma marcacho mandacoq

Claudium mandacorgan llapan israel casta nuna-
cuna Roma marcapita eucuydnanpaq. Pablunam
watucaqnincuna ewargan. 3 Pecunaqa Pabluno
garapita carpa ruragmi cayarqgan, y tse ofisiun-
cuna iwallla captinmi, Pablupis pewan queda-
corgan juntu uryayananpagq. 4Y cada jamacuyénan
junagmi ellucayidnan wayiman ewar, Pablu is-
rael cagcunata y mana israel caqcunatapis willa-
parnin, imecanopapis cdyitsita tiraq.

5 Macedonia marcapita Silaswan Timoteu
chériyaptinnam, Pabloga cada junaq Diospa
palabranta willapdcorqan. Y israel mayincunatam
Jesus Dios Acrashqan cashganta cdyitsita tiraq.
6 Peru israel nunacunanam Pabluta asharnin,
contran cacurcuyargan. Tsenam Pabloqga
ropanta tapsicurir, queno nerqan:

—Quiquiquicunam culpayoq cayanqui. No-
gaqga willapdyarqognam, y manam culpayognatsu
cashaq. Cananpita witsepam mana israel caq
nunacunaman willapicoq eucushagq.®

7 Tseno nirirninnam Pabloqa yarqurir
eucorqgan ellucaydnan wayi ladunllacho yachaq
Dios casucoq Titu Justo jutiyoqg nunapa wayinman.
8 Y ellucaydnan wayicho mandacoq Crispu
jutiyoqg nunaqga Teyta Jesusman creyicorganmi
wayincho llapan castancunawan. Tsenollam
tse Corinto marcacho nunacunapis tse willaquita
wiyacurnin, atscaq creyicurnin bautisacuyarqgan.
9 Juc paqasnam apostol Pabluta Teyta Jesus
rebelarqan queno nishpa: “Pablu, ama

18:6 Tseno tapsiqui costumbreqa cargan quiquincunana cul-
payoq cayanganta cuentata qocuyénanpagmi.



HECHOS 18:10 Ixxxix HECHOS 18:17

imatapis mantsaquitsu, antis sigui willacur
mana upallarishpa. 19 Porqui nogam gamwan
quecd. Manam ni pi imatapis rurayashunquitsu.
Que marcacho nunacuna atscagmi nogaman
creyicaydmonga” nir.

11 Tsemi Pablu quedacorqgan tse Corinto marca-
cho juc wata y pullan Diospa palabranta yachatsi-
curnin.

12 Tse tiempum Acaya marcacho Galion jutiyoq
nuna mandacoq prefecto quecarqan. Tse au-
toridapa despachunmanmi llapan israel nuna-
cuna yachatsinacurir, Pabluta apayarqan. 13Y
chératsirnam, queno niyargan:

—Que nunam llapan nunacunata creyitsipacun
juclayapa Diosta adoraydnanpaq. Y tseqa leyn-
intsicpa contranmi —nir.

14pablu parlacurinanpaq quecaptinnam tse au-
torida Galion israel nunacunata queno nerqan:

—Que nuna _Roma, leypa contran imatapis
rurashqa captenqa, ilmanirraq  manaqa
atendicuyaqmantsu israel nunacuna! 15 Peru
gamcunapa creyensiequicunta, y juticunapaq
parlaquicunataqa, y leyniquicunapaq
liryvaquicunataga, quiquiquicuna imanopis
areglacuyé. Manam quecunata areglayinaqpaq
nogaga meticamutsu —nir.

16 Tseno nishpam llapan israel nunacunata
despachunpita qgarqulergan. 17 Tsenam
ellucayanan wayicho mandacoq Sostenes jutiyoq
nunatana tsarircur, tse despachupa waqtancho
allibuenu maqgaquicuyarqgan. Y tseta ricarninpis,
Galiontaga manam imapis gocorgantsu.

Antioquia marcaman Pablu cuticun

18 Pabloga alli uneran quedacorgan Corinto
marcacho. Tsepitanam creyicoqcunapita
despidiquicurnin, Pablu barcuwan eucorgan
Aquilawan y Priscilawan Siria nishqgan
marcaman. Manaraq eucurninmi, Cencreacho
Pablu aqtsanta ruturatserqgan, Diosta
dnishqanta cumplirnin.f 19 Efeso marcaman
chariyaptinnam Pabloqa Priscilapita y Aquilapita
raquicacurergan. Y ellucayanan wayicuna-
man ewecurmi, tsecho israel mayincuna
ellucashqacunawan parlayarqan. 20 Tsenam
rogayarqan Pablu unepa tsecho quedacunanpag,
peru Pablu manam munarqgantsu, 2! Sinoqa
pecunapita despidiquicurmi, “Dios munaptenqga
gamcunaman yapechonam watucayaqniqui
cutiramushaq” nishpa, barcuman llogarcur
Efesopita eucorqan.

22 Cesarea marcaman chérirnam, Jerusalencho
quecaq creyicogcunaman watucaq ewargan.
Tsepitanam Antioquia marcaman pasacorqan.

Galaciay Frigia probinsiacunapa Pablu ticrara-
mun

23 Antioquiacho alli une cacurirnam, Galacia y
Frigia probinsiacunapa pasargan y marcan mar-
can purirninmi, Jesusman llapan creyicoqcunata
mas callpata qorgan.

Efeso marcacho Apolu jutiyoq nuna yachatsi-
cun

T 18:18 Pablu tseno aqgtsanta rututserqan israel nunacunapa
leynincuna nenqanmannomi. Riqué Nm 6.18.

24 Tse junaqcunam Efeso marcaman
chdrergan Apolu jutiyoq nuna. Péga cargan
Alejandria marcacho yuricoq israel nunam.
Y tse Apolum Diospa palabranta alli buenu
yachaq y cOsa willapdcoq carqan. 25 Pemi
Teyta Jesus yachatsicushqgancunata allipa
musyarqan y shonquncho allapa cushishqam
Teyta Jesuspaq rasonpa caqta yachatsicoq.
Péga bautisacoq Juan yacuwan bautismupaq
yachatsiconganllatam musyargan. 26 Tse Apolum
tsecho ellucaydnan wayiman ewecur mana
ichicllapis mantsacurishpa Teyta Jesuspaq
yachatsicur qallaquicorqan. Peru Priscilawan
Aquilanam parlashganta wiyecur juc laduman
pushecur mas allipa cdyitsiyarqan Diospa alli
willaquininta. 27 Tsepitanam Acaya marcapa
Apolu eweta munaptin Efeso marcacho
Jesusman creyicoqgcuna peta mas baluratsir,
Acaya marcacho Jesusman creyicogcunaman
cartacuyarqan Apoluta allipa chasquiyinanpagq.
Acaya marcaman chérirnam, allipa yanapargan
Diospa cuyaquininrecur Teyta Jesusman
creyicoqcunata. 28 Y llapan nunacunapa
nopanchomiisrael mayincunata Diospa palabran
nenganmanno tuquinopa cdyitsergan Jesusqga Dios
Acrashqgan cashqganta.

19

Efeso marcacho Pablu willapdcun
1 Corinto marcaman Apolu euconganchonam
Pabloqa jirca caq nénipa eucurnin, Efeso marca-
man chdrergan. Tsechonam Teyta Jesusman crey-



HECHOS 19:2 xcii HECHOS 19:9

icoqgcunata tarerqan. 2 Tsenam pecunata queno
taporgan:

—Teyta Jesusman creyicurnin, ¢ Santu Espirituta
chasquiyarqonquicu? —nishpa.

Tse creyicoqcunanam queno niyargan:

—Manam nunca wiyayashqgatsu calldya Santu
Espiritu cashganta.

3Pablunam yape taporgan:

—¢Tsepenga imanollataq bautisacuyarqonqui?
—nishpa.

Pecunanam queno yasquiyarqan: —
Bautisacoq Juan yachatsiconqannollam
bautisaculldyarqd —nishpa.

4Tsenam Pablu nerqan:

—Bautisacoq Juanga nunacunata bauti-
sargan  jutsancunata  jaqiricur  Diosman
cutiquicuydnanpaqmi. Peru willapdcorqan pepa
gepanta shamoq Jesusman creyicuyananpaqmi.

5 Pablu tseno neqta wiyecurnam, Teyta Jesus-
man creyicurnin, tse creyicoqcuna bautisacu-
yarqan. 6 Pablu maquinta pecunaman chu-
rar bendisiptinnam Santu Espirituta chasquiri-
yargan. Tsenam juclaya idiomapa parlayarqan,
y Dios parlamoqnomi parlarpis qallecuyarqan.
7Pecunaqga chunca ishquenomi (12) cayarqgan.

8 Tse marcacho ellucaydnan wayicunaman
ewarmi, quima quillanpi ichicllapis mana
mantsacurishpa Diospa mandaquininpaq Pablu
nunacunata willapar imanopapis cayitsita
tirargan. 9 Peru waquin nunacunandga rumi
shonqu carmi, mana ichicllapis munayarqgantsu
creyita, sinoga llapan nunacunapa nopanchomi
tse  mushoq vyachatsiquicunapa contran

parlayarqan. Tsenam Pabloga pecunapita
raquicacurir, creyicoq caqcunata pushacurcur
eucorqan Tiranu niyanganpa yachatsicuna

wayinman. Y tsechomi cada junaq
yachatsicorgan. 10 Tseno yachatsicorqan
ishque wata rurinmi. Tsemi enteru Asia

marcacho israel caqcuna y mana israel
caqcunapis Teyta Jesuspa alli willaquinincunata
llapancuna musyariyarqan. 11 Apostol
Pablum Diospa poderninwan espantaquipaq
milagrucunata rurarqan. 12 Pablupa pafiunta
0 yacarashqan ropancunata prestacur aparmi,
geshyagnincunata toparatsiyaq. Tsenopam
geshyagnincuna cachacériyag, y  supéyoq
nunacunapita supécunapis eucuyag.

13 Tse tiempum waquin israel nunacuna ji-
nantinpa puriyarqan nunacunapita supéta qar-
qupacur. Y Jesuspa poderninwan cachacéatsiquita
munarninmi, pecunapis Supécunata queno ni-
yarqan: “iPablu willacushqan Jesuspa podernin-
wanmi mandaq que nunapita yarqunequipaq!”
nir.

14 Tseno ruraqcunaqa cayargan saserdoticu-
napa mandacoqnin Esceva jutiyoq israel nunapa
ganchis tsurincunam. 15 Peru nunacho que-
caq supénam queno yasquicamorgan: “Jesustaqa
reqimi. Y apostol Pablu pi cashqantapis musyéami;
peru qamcunaga ¢pitaq cayanqui?” nishpa.

16 Tse 6ram tse supéyoq nuna pecunata tsarircur,
allibuenu maqaquicorgan bensenganyaq. Allapa
maltratecuyaptinnam, tse nunacuna wayipita
qalapachu yawarllana safacur coricuyargan.
17 Tseno pasacushqantam Efeso marcacho téraq

israel caqcuna y mana israel nunacunapis
musyariyarqgan, y allapam mantsacdcuyarqan.
Tsenopam llapan nunacuna alabayarqan Teyta
Jesusta.

18 'Y atscagmi Teyta Jesusman creyi-
cushqacunapis chdyargan puntata mana
alli rurayashqancunata Illapan nunacuna
nopancho willacur. 19 Tsenollam brujeria
ruraq brujucunapis majia libruncunata apecur,
nunacunapa nopancho limpu cayecuyarqan.
Tse librucunapa chanintam calculariyarqan
pitsqa chunca waranga (50,000) gellepa chaninta.
20 Tsenopam Teyta Jesuspa alli willaquinin
jinantinman chérergan, y musyariyarqan allapa
poderyoq cashqanta.

21 Tsecuna pasacushganchonam Pablu
pensarqan Macedonia marcata y Acaya
marcata watucarir Jerusalencama eweta.
Y nerganmi, “Jerusalenpitaqa Roma
marcamannam pasacushaq” nishpa. 22Y ishcaq
yanapagnincunatam Macedonia marcaman
cacharqan, pecunam cayargan Timoteu y Erastu.
Peru Pabloqa ichic uneran quedacorgan Asia
marcacho.”

Efeso marcacho nunacuna bullata rurecuyan

23 Tse junaqcunam Efeso marcacho allapa
liryacurcuyarqan, Teytantsicpaq Pablu
willapdconqan asuntu. 24 Juc nunam carqan
Demetriu jutiyoq. Péqga gellepita adornucunata
ruraqmi cargqan. Y ruraq imajin Dianapa
templutano medallitacunatam. Tsecunata

* 19:22 Efeso Marca cargan Asia marcachomi.

ranticurmi, uryaq mayincunawan atsca gelleta
ganayad. 25 Tse Demetrium uryaq mayincunata y
tseno ofisiuyoq nunacunata gayaratsirnin queno
nerqan: “Tétecuna, qamcuna musyayanquim
que ofisiuntsic alli ganatsimangantsicta” nir.
26 Peru ricayangequinomi y wiyayangequinomi,
tse Pablu jutiyoq nuna puriquican nunacunata
queno willapar: ‘Nunacuna rurashgan
imajincunaga  manam  adoranantsicpaqtsu’
nishpa. Tseno nishpam atscaq nunacunata
engafiar creyitsipdcun. Manam que Efeso
marcallachotsu tseno rurashqa; sinoqga jinantin
Asia marcantsicchomi. 27 Queqa manam
allinotsu. Y negosiuntsicllatatsu manam
perdishun, sinoqga allapa reqishga imajinnintsic
Dianapa templuntapis manam respetayangatsu.
Tsenopaga que Asia marcantsiccho y jinantin
munducho adorashgantsic imajin Dianapis
pasepa melanashgam ticrarenqa.

28 Demetriu tseno nenganta wiyecurnam,
nunacuna llutepa pifiarcurnin aparipa queno
niyarqgan: “jAllapa  puedeqmi mamallantsic
Dianaqa que Efeso marcacho!” nishpa.

29 Tsenam tse marcacho mana imano quetapis
puedir, Macedonia marcacho yuricoq Gayuta y
Aristarcuta tsaricurcuyargan. Y qaracharcurnin,
llapancuna juclla apacuyarqan nunacuna
ellucaydnan jatun pampaman. Gayuwan
Aristarcoqga Pablupa yanaqgincunam cayarqgan.
30 Tseta musyecurnam apostol Pablogqa eweta
munarqgan, tse ellucayashqancho nunacunata
parlapénanpaq, peru Jesusman creyicogcunanam

.ewananta mana munarnin, atajayargan. 31 Tse
Asia marcachomi waquin caq autoridacunaqga
Pablupa amiguncuna cayargan. Tsemi pecuna

Pabluman willacaratsiyarqan ellucayashqa
quecaq nunacunaman mana ewananpaq y

mana meticunanpaq. 32 Tseyagnam tse jun-
tacdyangancho nunacunaqga limpu qaparicachar
jucta jucta parlar caquicayarqan, y manam
imano queta puediyargantsu. Y waquincunandga
pasepa manam musyayarqantsu imapaq
juntacdyashqantapis. 33 Tsenam Alejandru jutiyoq
nunata tse israel nunacuna llapan nunacunapa
chopinpita  jorqaricurnin, parlacurinanpaq
nopancunaman churariyarqan. Tsenam
Alejandroga maquinwan seflasta rurargan
nunacuna upadlla cayénanpaq. Y defendiquita
munarninmi llapan wiyaqcunata cayitsirnin
parlapéta munargan. 34 Peru Alejandru, israel
nuna canganta cuentata qocurirnam, casi ishque
Oorano juc shimilla qaparicachacuyarqan queno:
“jAllapa puedeqmi Diana que Efeso marcacho!”
nishpa.

35 Porfinnam tse marcacho escribanu
bullaquicaqcunata updllaratserqan. Tsepitanam
queno nerqgan: “Efeso marca nunacuna,
enteru  munducho nunacunam musydyan
allapa puedeq Dianapa templun que Efeso
marcacho canganta y sielupita jeqamushqa
imajin quecho canganta.t 36 Tsecunataqa
manam pipis negueta puedintsu. Tsemi shumaq
pasiwaquicuyé. Ama mana alleq musyarishpaqa

T 19:35 Tse Dianapa imajinnenga carqan rarapita qoyllur jeqa-
mushga rumim.

imatapis rurayétsu. 37 Que ishcan nunacuna
apaydmongequeqa, manam imajinnintsiccunapa
templunta ni imanta yatayashgatsu ni manam
contranpis parlayashqatsu. 38 Sitsun Demetriu y
uryaq mayincuna piwanpis liryashqga cayanga,
tsetaqa corticunacho juescuna demandacuyaptin
areglayéatsun. 39 Sitsun qamcunapa cayapushunqui
juclaya caq  demandequicuna, tsetaqa
autoridacuna shumaq areglayatsun. 40 Peru
canan que asuntupitaqa, paqtataq mana alliman
jeqacurcushqa lebantecamashwan, ‘Pecunam
que bulla qallag cayan’ nir. Porqui manam
imanopa defendiquita puedishuntsu, que
bullaquicunapaq autoridacuna tapumashqga”
nir.

41 Tseno nirirnam, llapan nunacunata witsirat-
serqan.

20

Macedonia y Grecia marcacunaman apostol
Pablu ewan

1 Tse bullaquicuna pasacurishqanchonam
Pabloga Teyta Jesusman llapan creyicogcunata
qayaratsir alli buenu willapécorqan, 'y
pecunapita  despidiquicurnin, Macedonia
marcaman eucorgan. 2 Tse marcaman
chdrirnam, Jesusman creyicoqcunata callpata
gornin marcan marcan watucar shumaq

yachatsicur purerqgan. Tsepitanam Grecia
marcaman pasacorqgan. 3 Tsechomi quima
quillanpi quedacorgan. Siria marcaman

barcuwan eucunanpaq quecaptinnam, Pabloqga
musyarergan israel mayincuna wanutsiyananpaq

parlayanganta. Tsemi jucnopana pensacurcur
cuticorqan Macedonia marcacunapa. 4 Pablupa
yanaqincunaqa cayarqan: Sopatrum (péga
carqan Pirrupa tsurinmi y Berea marcapitam
carqan), Aristarcum y Segundum (pecunaga
cayargqan Tesalonica marcapitam), Gayum
(péga carqan Derbe marcapitam), jina
Timoteum, Tiquicun y Trofimum (pecunaqa
cayargan Asia marcapitam.) 5> Pecunam
Troas marcaman punticuyarqgan y tsechomi
shuyaydmarqan. 6 Lebadurannaq tanta miqui
fiestata pasarirninnam, Filipos marcapita
eucuyarga barcuwan. Pitsqa junaqtanam puntaq
yanaqgicunawan Troadecho juntacdriyarqd, y
ganchis junaqmi tsecho quedacuyarqa.

Troade marcacho creyicoqcunata apostol Pablu
yachatsin
7 Semana qallanan domingu junagnam
llapacuna ellucayarqa santa senata juntu
micuydnépaq. Pablunam warénin junaq eucunan
captin pullan paqasyaq willapéquicorgan. 8 Tse
juntarécayangd wayipa rara caq cuartunchomi
atsca chiuchicuna rupecayargan. 9Y juc jobin
Euticu jutiyognam bentanacho punucarcuyan
técarqan. Pablu allapa une willapadquicuptinnam,
tse jobin puni bensiptin tse quima caq
pisupita jeqacurcorqgan; vy pallarcuyargan
wanurishgatana. 10 Pablunam jina bajaramur
jobinta juclla mellgarcamorgan. Y Jesusman
creyicogcunatanam nerqgan:
—Ama mantsaciyétsu. Que jobenga cawecanmi
—nishpa.

11 Tsepitanam Pabloqa juntarécayanganman llo-
garcur, santa senata selebrar usharirnin, micu-
yarqan. Tsepitanam patsa wareyaq willapécurir,
eucorgqan. 12 Jesusman creyicoqcunanam tse

jobinta cawecaqtana pusharcur, cushi cushi eu-
cuyarqan.

Troade marcapita Miletu marcaman Pablu
ewan

13 Nogacunagqa barcuman llogarcurmi,
punticuyargd Aso nishqan puertuyaq, tsecho
shuyanacuydndpagmi Pabluwan parlayarga.
Porqui Pabloga chaquipa shamitam munargqan.

14 Aso nishgan puertucho tincuriyaptinam, bar-
cuman lloqaramorgqan, tsenam ewacuyarqa Miti-
lene marcaman. 15 Tsepita eucurninnam, waranin
junaq chériyarqgd Quio nishqgan isla frentinman.
Y wardninnam quedacuriyarqd Samos nishgan
islacho. Tsepita eucurninnam, wardnin junaq
chériyarqd Miletu marcaman. 16 Asia marcacho
mana demoracuyédndrecurmi Efeso marcamanga
Pablu yequita munargantsu, porqui Jerusalen
marcaman apuradu chétam munargan pente-
costes fiestata tsecho pasananpag.

Efeso marcacho respetashqa teytacunata apos-
tol Pablu willapan

17 Miletu marcacho quecayaptinam, Efeso
marcacho creyicogcunapa mandacognincunata
Pablu qayaratserqan  Miletu = marcaman
shaydmunanpaq. 18 Pecuna chéraydmuptinnam,
queno parlaparqgan: “Qamcuna allim musyayan-
qui Asia marquequicunaman chamushqgdpita
patsa imano portacushqgata. 19 Imepitapis

gamcunawan juntum carqod gollmi shonquwan
wagariryan Diosta sirwirnin, israel nunacuna
chiquiydmarni melanecaydmaptinpis. 20 Peru
manam jagerqotsu bienniquicunapaq caqta
willapdyarniqui, callicunachopis wayicunachopis
llapantam willapdyashqa cayaq. 21 Tsrael
cagcunatapis y mana israel cagcunatapis
cayitsiyarqagmi llapan jutsequicunata jaqiricur
Teyta Diosman cutiquicuydnequipaq y Teyta
Jesucristumanna creyicuyanequipaq. 22 Y cananqa
Santu Espiritum pasepa musyaratsimashgqa
Jerusalenman ewanandpaq. Y manam musyatsu
tsecho ima pasaménantapis. 23 Peru musyami cada
marca changicho carsellland sufrimientullana
shuyamanqganta Santu Espiritu cayitsimaptin.
24 Peru wanuratsiydmédnan captinpis, noqataqa
manam ni ima qocamantsu, antis Dios alli
queninwan cuyamangantsictam ushangdyaq
willacur siguishaq, porqui alli willaquininta
willacunanpaqmi Teyta Jesus acramashqa.

25 “Qamcunatam Diospa mandaquininpaq
willapdyarqog y mananam ni meqequi

ricaydmanquinatsu. 26 Tsemi claru wille-
cayaq, y mananam culpayognatsu cashaq
mana creyicuyanganrecur castigashqa

cacuyaptiquipis. 27 Porqui Diosnintsic llapan
nengantam willayashqa cayaq jucllellatapis
mana pantarishpa. 28 Tsemi alleq cuidacuyénequi
yo, y llapan creyicogcunatapis shumaqmi
cuidayanequi. Tsepagmi Santu Espiritu
churayéshorqonqui Usha mitseq cuenta Teyta
Jesusman  creyicoqcunata  cuidayanequipaq.

Pecunaqa Jesucristupa yawarninpa chaninmi
cayan. 29 Noga musydami eucushqécho
imeca mallagashqa atoq ushacunata micoq
cuenta, mana alli yachatiscogcuna Teyta
Jesusman creyicoqcunata ushacdatsita munar
shaydmunanpaq caqta. 30 Qamcunapitam
waquinniquicuna llutan camanta yachatsicur
gallaquicuyanga Jesusman creyicoqcuna
gaticurcuyénanpagq. 31 Tsemi mécoq mécoq
cayanequi; yarpayé quima wata enteru
paqasta junaqta wagqariryan llapequicunata
willapéyanqaqta.

32 “Waugicuna, panicuna, cananqga Diospa
boluntaninllachonam y alli queninta cdyitsicoq
willaquininllachonam jaqiriyaq. Tse willaquin-
inmi césucuyaptiqueqa, marcdquiniquicunacho mas
firmi tsarecuydshunqui llapan acrashgan caqcu-
nawan wifie cawe erensianta chasquiyénequipag.
33 Noga manam pipa gelleninta, orunta,
ratashnincunata codisyashqatsu cd. 34 Qamcuna
musyayanquim imapis faltdcunapaq  quiqui
uryapucongita;, y  manam nodqallapaqtsu
uryapucorqga sinoan yanaqicunapaqwanmi.
35 Tuquinopam yachatsiyarqoq noganolla
uryacurnin caydnequipaq, y tsenopa pishipécoq
nunacunatapis yanapayanequipagq. Yarpaye
Teyta Jesus queno nenganta: ‘Qaraquimi mas
cushiqueqa chasquir cushiquipitapis’ ” nir.

36 Tseno willapdcur usharirnam, Pabloqa
llapancunawan qonquriquicurnin  Diosman
mafacorgan. 37 Tsepitanam llapancuna allapa
llaquiquiwan waqaquicuyargan, y Pablutanam

waquparnin mutsayarqgan. 38 Peru Pablu
“Mananam mas ricaydmanquinatsu” niptinmi,
allapa llaquicuyarqan. Tsepitanam barcuyaq
yanaqayarqan.

21

Apostol Pablu eucun Jerusalenman

1 Pecunapita despidiquicurnam, barcuwan
eucuyarqa defrenti Cos nishgan islaman.
Y wardninnam pasacuyarqd Rodas nishqgan
islaman. Tsepita pasacurnam, chériyarqa
Patara nishgan puertuman. 2 Tsechonam
juc barcuta taririyarqd Fenicia marcaman
yarqurécaqta. Tseman llogarcurnam, eucuyarqa.
3 Biyajecarnam, Chipre islata ricariyarqa itsoq
laducunacho quecaqta. Defrenti pasacurnam,
chériyarqgd Siria marcacho Tiro nishqgan
puertuman; porqui tsechomi apayanqancunata
barcupita descargayanan cargan. 4 Tsecho
Jesusman  creyicogcunawan  tarinacurnam,
juc semana pecunawan quedacuyarqd. Tse
creyicogcunam Santu Espiritu cdyitsiyaptin
Pabluta  niyargan  Jerusalenman  mana
ewananpaq. ° Tseno juc semana técurirnam,
ewacuyarqa. Jesusman creyicogcunanam
warmincunawan wamrancunawan tse marcapa
jagninyaq yanagdyamargan. Lamar cuchunman
chécurnam, qonquricur Diosman mafiacuyarga.
6 Tsepitanam  pecunapita  despidiquicur
barcuman llogarcur eucuyargd. Y pecunanam
wayincunata cuticuyarqgan.

7 Tiropitanam Tolemaida nishgan puertuman
eucurnin, barcupita bajayarqda.  Tsechonam
Jesusman creyicoqcunata watucagnin ewayardga,
y pecunawan quedacuyarga juc junaq. 8 Warénin
junaq eucurnam, chériyarqd Cesarea marcaman.
Y ewayarqa Diospa palabran vyachatsicoq
Felipipa wayinmanmi. Felipeqa tse ganchis
acrayashqanpita diacono cargan. 9 Pepam
caporgan chuscu donsella shipashnincuna;
pecunam profetanno Diospaq parlayarqgan.
10 Tsecho atsca junagcuna quecayaptinam, Diospa
profetan Agabu jutiyoq nuna Judea marcapita
chdramorgan. 11 Noqacunaman witiramurnam,
Pablupa wachucunwan quiquin Agabu maquinta
chaquinta watécurerqgan
queno nishpa:

—Santu Espiritum nin, Jerusalenman chériptin
que wachucupa duefiunta israel nunacuna queno
wataydnanpaq caqta y mana israel cagcunaman
entregayaptin carselman llawitsiydnanpaq caqta.’

12 Tseta wiyecurnam, nogacuna y tse marca
nunacuna allapa waqar rogayarqgid Pabluta

Jerusalenman mana ewananpadg. 13 Peru
Pablunam queno niydmarqan:
—¢Imanirtaq  waqgayanqui? Tseno carqa,

shonqtitapis llaquitsiyamunquim. Nogqagqa manam
watayadmadnanllapaqtsu listu quecd; sinoga Teyta
Jesusrecur Jerusalencho wanunapaqpis listum
queca —nishpa.

14 Jarcayandpaq mana conbensitsita
puedirninnam, jaqgiriyarqd queno nishpa: “Dios
munashganno catsun” nir.

15 Tsepitanam alistapdcurirnin, Jerusalenman je-
gariyarqd. 16 Teyta Jesusman Cesarea marcacho
waquin creyicoqcunam yanaqdydmargan. Pecu-
nam pushayamarqan Chipre islacho yuricoq Mna-
son jutiyoq nunapa wayinman. Pemi Teyta Je-
susman unepitana creyicushqga carqan, y wayin-
chomi posadacuyéna cargan.

Apostol Pablu ewan Santiagu watucaq

17 Jerusalenman chériyaptinam, tsecho creyicoq
waugicuna cushishqa chasquiraydmarqan.
18 Warédnin junaqnam Pabluwan ewayarqa
Santiagu watucaq. Tsemanmi jina mandacoqcu-
napis juntacéridydmorqan. 19 Pablunam pecunata
saludarnin, willacorgan Dios peta yanapaptin,
mana israel caqcunacho llapan rurangancunata.
20 Tseta wiyecurnam, llapancuna Diosta
alabarnin, queno niyarqgan:

—Wauqi Pablu, allipam musyanqui israel
mayintsiccuna waranqapayan Teyta Jesusman
creyiquicuyashganta. Peru pecunaqga allapam
munayan Moises mandacushgan leycunataraq
cumplinantsicta. 21 Peru gampaqga pecuna
madcuriyashqgannam, mana israel nunacunacho
tdraq  israel = mayintsiccunata, Moisespa
leyninta mana cdsushpa, = wamrancunata
mana sefalatsiyinanpaq yachatsenqequita y
costumbrintsiccunata mana cumpliydnanpaq
yachatsicongequita. 22 “cananga quechona
quecangequita musyariyangachi! jCanan
imanotaq carishun! 23 Mejorqa queno rurequi:
Quechomi chuscoq nunacuna quecayan
Diosta sirwiydnanpaq comprometicushgacuna.

24Pecunata pusharcur costumbrintsicmanno ewé
templuman limpiacoq, y pecuna aqtsancunata
rututsir gastayanqganta paguequi. Tseno rurap-
tiquim, llapan nunacuna cuentata qocuriyanga
gampis Moises mandacushqan leycunata
cumplir siguicangequita y qampaq mana caqta
parlayanqganta. 25 Peru Teyta Jesusman creyicoq
mana israel cagqcunapaqga acuerduta rurecurmi,
quecunallapita cuidacuydnanpaq queno nishpa
cartacuyarqga: ‘Imajincunata qarayashgan
etsacunata ama micuydnquitsu, jurcaquépa
wanushga animalcunapa yawarninta ni etsanta
ama micuyanquitsu ni jucwan jucwan ama
yachacuyanquitsu’ ” nishpa.

Apostol Pabluta templucho presu tsaririyan

26 Wardninnam Pabloga chuscun nunacunata
pusharcur jeqarergan Moises mandacushganno
limpiu cayananpaq caqta cumpleq. Tsepitanam
templuman yecuriyargan limpiuna cayangan-
pita ime junaqpis Diospaq garenin cada unu
apaydnanpaq caqta saserdotita willayananpagq.

27 Peru tse ganchis junaq tincumunanpaq
ichicllana pishicaptinnam, Asia marcapita
shamoq israel nunacuna Pabluta templucho
riquecur llapan nunacunata willapécuyargan
Pablupa contran shéricurcuydnanpaq. Tsenam
Pabluta tsaricurcur, 2 queno gaparicuyarqan:
“Israel marca maylcuna yanapayameé. Que nunam
jinantinpa purirnin, yachatsicun marcantsicpa
contran, Moises mandacushgan leycunapa
contran y que templuntsicpa contran. Manam
tsepis tsellatsu, sagradu templuntsicmanmi

desonrarnin, yecatsishqa mana israel caq
nunacunata” nir.

29 Quenoga niyarqgan Efeso marcacho yuricoq
Trofimuwan callicho juntu puriyaqta ricashqa
carninmi, tsemi pensayargan peta templuman
yecatsishqanta.

30 Tsenam llapan nunacuna allapa pifiarcurnin,

templuman jeqaquicuyargan. Pabluta
tsarircurninnam garacharcur waqgtaman
jorquriyargan. Y puncucunatapis juclla

wichariyargqan. 31 Pabluta wanuratsiydnanpaq
quecayaptinnam, romanu soldaducunapa co-
mandantinta willariyarqan Jerusalen marcacho
nunacuna tse bullaquicho caquicayanganta.
32 Tsenam comandanteqa ofisialnincunata y
soldaduncunata qayaratsir, coripa ewayarqgan
tse bullaquicayanqanman. Comandantita
soldaducunatawan yecurécagta riquecurnam,
tse bullaquicagcuna Pabluta magecayanqanta
pérariyargan. 33 Tsenam comandanteqa chécur
Pabluta juclla tsarircamorgan y soldaduncunata
ordinarergan ishque cadenawan watdydnanpagq.
Tsepitanam nunacunata taporqan Pablu pi
canganta y imata rureconqanta. 34 Peru atscaq
nunacuna bullacur jucta jucta parlayaptinmi,
cdyergantsu imanir Pabluta maqayanganta.
Tsenam soldaduncunata mandarqan Pabluta
cuartelman apayénanpagq. 35 Cuartelpa
gradanman chdratsirnam, Pablutaqga soldaducuna
wanturcurna, apacuyargqan tse pifiashqa
nunacuna mageta munayaptin. 36 Y llapan
nunacunam qatiyarqan qaparir “iTse nunaga
wanutsun! jTse nunaga wanutsun!” nishpa.

Pablu defendicurnin, parlan nunacuna nopan-

cho
37 Cuartelman llawiriydnanpaq quecayaptin-

nam, tse comandantita Pablu queno nerqan:

—¢Imallatapis parlapérillagmancu? —nishpa.

Tse comandantinam nerqan:

—¢Qam yachanquicu griegu idioma parleta?
38 Tsepenga ¢manachi qamtsu canqui chuscu
waranga (4,000) asesinucunata tsunyagman
pushecur cesarpa contran cayananpaq
yachatsicoq egipsiu nuna?

39 Pablunam nergan:

—Noqaqaisrael nunam cd, Cilicia marcapa cap-
italnin Tarsu marcacho yuricoq. Rogacushqe-
qui: Ama acseqa quétsu que nunacunata par-
lapérishagq.

40 Tse comandanti “Allim canqa, parlapariqui”
niptinnam, Pabloga gradaman shacurir, maquin-
wan sefiasta rurarir nunacunata upalldratsergan.
Upallériyaptinnam hebreu idiomacho nunacunata
parlaparqgan queno:

22

1 —Marca mayicuna y tétecuna, canan wiye-
cayameé que acusaydmanganpaq parlacaramongata
—nishpa.

2 Pabluta hebreu idiomacho parlaqta wiye-
curninnam, upéllariyarqgan. Tsenam Pablu nergan:

3 “Nogaqa israel nunam cd, Cilicia marcapa
Tarsu puebluncho yuricoq. Peru que
Jerusalenchomi llullunpita winacushqa c4,
escuelachopis doctor Gamalielmi profesornipis
cargan. Pemi une castantsiccuna mandacushqan

leycunata cumplindpaq allapa alcabu
yachatsimarqan. Tsemi imepis llapan shonqiiwan
Diosta sirwita tirashqa cd, canan junagcuna
gamcuna sirwiyangequino. 4 Tsemi noqa
mas puntata, Teyta Jesusman creyicoqgcunata
wanutsirnin, chiquir qaticacharqd; y warmitapis
ollqutapis presu tsarircurmi, apargd carselman
llawiyédnanpaq. 5 Saserdoticunapa mayorninmi y
llapan autoridacunam testigu cayan. Pecunam
autorisasion cartata goydmargan Damasco
marcacho israel mayintsiccunapag. Tse
cartawanmi ewargi Jesusman creyicogcunata
tsaricur que Jerusalenman apatsimur
castigatsindpaq.

6 “Peru ewar Damasco marcaman nagana
yecureécaptinam, pullan junaq quecaptin
derepentita rara sielupita juclla nogaman
actsi tillapyécamorgan. 7 Tsenam patsaman
ishquirerqd, y jitarécarnam wiyecorqga: ‘Saulu,
Saulu ¢imanirtaq chiquir qaticachdmanqui?’
nimagqta. 8 Tsenam taporqa: ‘;Pitaq canqui Teyta?’
nishpa. Niptinam, queno yasquimargan: ‘Nogaqa
chiquir qaticachécanqequi Nazaret marcapita
Jesusmi c& nishpa. 9 Yanagdydmaqgnicunapis
tse atsicyécamoqta ricayarganmi, peru manam
cdyiyargantsu tseno parlapdmanganta. 10 Tsenam
noqga nerqga ‘Teyta, ¢imata rurandtataqg munanqui?’
nishpa. Teyta Jesusnam queno nimargan:
‘Sharcur Damasco marcaman juclla yequi.
Tsechomi niydshunqui imata ruranequipaqpis’
nishpa. 11 Tse atsicyémi wiscuydratsimarqgan.
Tsemi yanagecunallana janchashqa apaydmarqgan
Damasco marcayag.

12 “Tsechomi quecarqan Ananias jutiyoq
nuna. Pemi Moises mandacushgan leycunata
casucur cumpleq, y Damasco marcacho llapan
tdraq israel nunacunam pe alli ruraq canqanta
parlayaq. 13 Tse Ananiasmi nopdman witicamur
queno nimargan: ‘Wauqgi Saulu, sanunam
canqui, ricachaquina, nishpa. Tse 0ram nawilla
cachacdriptin ricachacurerqd. 14 Tsenam Ananias
queno nimarqan: ‘Une awiluntsiccunapa
Diosninmi acrashushganqui pepa boluntaninta
musyanequipad, y quiquin Jutsannaqta
riquecunequipaq, y parlapdshongequita
wiyecunequipaq. 15 Qammi pepa testigun car
ricangequita y wiyangequita llapan nunacunata
willanqui. 16 Tsemi sharcur canantd juclla
bautisaqui, y Diosman mafiaqui Jesucristurecur
jutsequipita perdonecushunequipaq’ nir.

17 “Tsenam Damasco marcapita Jerusalenman
cuticur ewargd templuman Diosman mafiacoq.
Mafiaquicaptinam, Dios rebelecamarqan. 18 Tse
rebelasionchomi Teyta Jesusta riquecorqa,
y quenomi nimargan: ‘Que Jerusalenpita
jinallacho euqui, porqui quechoga nunacuna
manam cdsucuyangatsu noqapaq willacuptiqui.’
19 Tsenam noqga nerqa: ‘Teyta, pecuna
musyayanmi llapan ellucaydnan wayicunaman
ewar, qamman creyicogcunata carselman apar
maltratar allqutsanqgédta.’ 20 Qampaq willacoq
sirwishogqniqui Estebanta wanicétsiyaptinpis,
noqam ricarar shécarqd, tse wanutseq
nunacunapa agshunancunata cuidar, ‘Bienecho’
nir. 21 Peru Teyta Jesusnam queno nimarqan:

‘Ewé, noqam gamta cachaq caru marcacunapa
ewar mana israel caqcunata palabrita
willapdnequipaq’ ” nishpa.

Pabluta cuartelman llawiriyan

22 Pablu tseno nicuptinnam, manana wiyeta mu-
nar gayaripa queno niyargan:

—iTsenunata juclla wanuratsiyé! jAmana cawat-
sunnatsu! —nishpa.

23 Tseno qaparicachar agshunancunatapis we-
gapar y allpata raraman jitar qallaquicuyaptin-
nam, 24 tse tropapd comandantenqa mandar-
ergan cuartelman Pabluta llawiyédnanpaq. Y or-
dinargan astaydnanpaq tsenopa imanir nunacuna
pepa contran qaparicachdyanganta declaranan-
pag. 25 Peru astar qallarcuyananpaq watarishqa,
chicotincunawan listu quecayaptinnam, ladun-
cho shécaq ofisialta Pablu queno nerqgan:

—¢Qamcunapa derechiquicuna cancu, manaraq
ima rurashqgatapis musyarishpa roma nasion
nuna quecapti astacayamanequipaq?

26 Pablu tseno nenqanta tse ofisial wiyecurnam,
comandantiman ewar queno willarerqgan:

—Sefior comandanti, cuidadullutanta rurecush-
wan, porqui que nunaga roma nunash.

27 Tsenam tse comandanteqa Pabluman ewar
queno taporqan:

—_¢Rasonpacu romanu nuna canqui? —nishpa.

Pablunam yasquerqgan:

—Aumi —nishpa.

28 Tsenam tse comandanti queno nergan:

—Noga roma nasion nuna candpaqqa allapa
atsca qelletam gastarqo —nishpa.

Y Pablunam nerqgan:
—Noqaqa yuricushqgépitam roma nasion nuna
ca.”
29 Tseta musyarirnam, Pabluta astaydnanpaq
quecaq soldaducuna eucuyarqan, asta coman-
dantipis Pablu romanu canganta musyarirninmi
mantsacarqgan, ¢lmapaqraq presutsir cadenatsil-
larq6? —nir.

Israelcunapa autoridanincunacho apostol
Pablu parlan
30 Warédnin junagqnam Pabluta imapita israel
nunacuna acusayanganta musyeta munar, cade-
nawan watarécanqanpita tse comandanteqa pas-
caratserqan. Tsepitanam llapan autoridacunatay
saserdoticunapa mandacognincunata gayaratsir,
Pabluta pecunapa nopanman sharatsergan.

23

1 Pablunam autoridacunata alli buenu ricare-
cur queno nergan:

—Israel mayicuna, wamra cangdapita asta
canancamayaqmi alli consensiawan nogaqa
Diosta sirwicd —nir.

2 Tsenam mas mandacoq saserdoti Ananias,
Pablupa laduncho quecaq nunata Pabluta shimi-
cho lagyecunanpaq mandarerqgan. 3 Peru Pablu-
nam mana mantsacushpa queno nicamorqan:

—iDiosmi gamtapis castigashunqui,
gamga imeca yesuwan perqa shumaq

22:28 Pablupa papénin Romanu nuna captinmi, Pablutapis
ricaydman cargan siudadanu Romantano.

blanquiyashqanollam  canqui!™ iTsechoga
técanqui ley nenganmanno jusgamanequipagmi;
peru “Que nunata laqye” nirnenga, manataq
casuconquitsu leynintsicta!

4 Pablupa laduncho quecaqgcunanam Pabluta
queno pifiapdyarqan:

—¢Tseno ashepacu nicunqui Dios sirweq mas
mandacoq saserdotita? —nishpa.

>Pablunam queno nerqgan:

—Marca mayicuna, nogqa manam musyarqotsu
pe mas mandacoq saserdoti cashganta; porqui
Diospa palabranmi queno escribirécan: ‘Marque-
quicho autoridaniquicunapaq ama mana allitaga
parlayétsu’™ nishpa.

6 Tsenam juntarécaq autoridacunacho waquin
fariseucuna y waquin saduseucuna cayashqanta
musyarnin, Pablu queno qayaricorgan:

—Marca mayicuna, nogaga fariseu nunam
ca. Papanicunapis fariseum cayashqa. Tsemi
wanushqgantsicpita cawarimunantsicpaq
caqta creyicupti canan que nopequicunacho
acusecayaman —nishpa.

7 Pablu tseno nicuptinnam, fariseucuna
y saduseucuna quiquincuna pura liryar
ishqueman raquicacuriyarqgan. 8 Porqui
fariseucunaqa creyiyan wanushqacuna
cawariydmunantam. Anjelcuna y supécuna
cangantapis creyiyanmi, peru saduseucunaga
tse cosascunata manam creyiyantsu. 9 Tsemi
llapancuna bullacurcuyarqan, y ley yachatsicoq

* 23:3 Queqa nin: Shonqunchoqa mana alli ruraq quecar, riquen-
inpaqqa alli tucoq canqantam. * 23:5 Ex22.28

waquin fariseucunanam sharcurcur queno
niyarqan:

—Que nunaga manam ni ima mana allita
rurashqgatsu, capaschi juc alma o anjel tseno
cananpaq parlapashqa. Ama meticushuntsu —

nir.

10 Tse bulla mas feyupa cacurcuptinnam, tse
comandanteqa mantsacarqan, Pabluta wacpa
quepa rachir ushacératsiydnanta pensar. Tsemi
soldaducunata (qgayaratsimur, mandarergan
Pabluta sutarir cuartelman cutitsiydnanpagq.

11 Tse pagasnam Pabluta Teyta Jesus yuripur
queno nergan: “Ama imatapis mantsaquitsu.
Imanollam Jerusalencho mana mantsacushpa no-
gapaq parlacorqonqui; tsenollam Romachopis
nogapaq parlacunequi presisan” nishpa.

Apostol Pabluta wanutsiydnanpaq yachatsi-
nacuyan

12 Warénin junagnam tse israel nunacunana
yachatsinacuriyarqan Pabluta wanutsiydnanpagq.
Y juramentutam rurayarqan Pabluta manaraq
wanutserqa mana ni imatapis micuydnanpaq ni
yacutapis mana upuyédnanpaq. 13 Tseno juramentu
rurag nunacunaga cayargan chuscu chunca (40)
masmi. 14 Pecunam saserdoticunapa mandaco-
gnincunaman y autoridacunaman ewar queno
niyarqan:

—Nogacunam juramentuta rurar compro-
meticuyarq0 manaraq Pabluta wanutserqa
imatapis mana micuydndpaq. 15 Tsemi canan
gamcuna jinallacho llapan autoridacunawan
parlarir comandantita mafiayé amcunaman
Pabluta yape apatsimunanpag. ‘Pabluta

mas allipa declaratsita munayd’ nishllapa
jorgecatsiyami. Noqacunanam shuyarécaydshaq
manaraq chatsiydmuptin wanuratsiyanépagq.

16 Peru Pablupa paninpa ollqu wawanmi
wiyargan rataquicur wanutsiydnanpaq
parlayashqganta. Tsenam cuartelman apuradu
ewar Pabluta willarerqan. 17 Pablunam juc
ofisialta qayarirnin, queno nerqgan:

—Que jobinta comandantiman pushequi,
porqui comandantitam imatachi willeta munan
—nishpa.

18 Tsenam ofisialga comandantiman tse jobinta
pushecur queno nerqan:

—Tse presurécaq Pablum gayecamarni, roga-
marqon que jobinta qamman pushamundpagq.
Peshi imatachi willashiniquita munan —nishpa.

19 Comandantinam jobinta maquipita janchar-
cur juc laduman witiratsir pacallapa taporgan:

—¢Imatataq willaménequi? —nishpa.

20 Tsenam tse jobin queno willargan:

—Israel nunacunam yachatsinacuyashqa,
‘Pablupa asuntuntam tapupar juclla aregleta
munayd’ nishllapa, autoridacuna ellucayan-
ganman Pabluta apatsinequipaq. 2! Peru ama
creyinquitsu, porqui chuscu chunca (40) masmi
nunacuna rataquicur shuyarécayan Pabluta
wanuratsiyinanpaq. Tse nunacunam juramentuta
rurayashqa Pabluta manaraq wanutserqa
imatapis mana micuydnanpaq ni yacutapis
mana upuydnanpaq. Tsemi shuyarécayan qam
apatsinequillatana.

22 Tsenam comandanteqa tse jobinta
despachecorgan queno nirnin:

—Ama pitapis willanquitsu que nimangequita
—nishpa.

Pabluta apatsiyan gobernador Felixman

23 Tsepitanam tse comandanteqa ishcaq ofisial-
nincunata qayaratsirnin, mandarergqan queno
nishpa:

—Alistayé qanchis chunca (70) soldaducunata
cawalluncunatawan, ishque pachac (200) sol-
daducunatana lansancunatawan y mas ishque
pachac (200) soldaducunatapis jina. Pecunam
canan paqgas lasnuebi ewayanqa Cesarea mar-
caman. 24 Jina alistayé juc cawallutapis Pablu
montananpaq. Tsenopam Gobernador Felixman
safatsiyanqui yameta y cawecaqta.

25 Pecunawanmi apatsergan juc cartata queno
escribishqgata:

26 “Sefior gobernador Felix, noga comandanti
Claudiu Lisiasmi allapa respetuwan
saludashniquipa que cartata apatsimu.
27 Que apatsimonqd nunatam  israel
nunacuna tsarircur wanutsita munarnin

magqaquicayarqgan. Peru romanu nuna
cashganta musyarirmi, soldaducunawan
ewar washarnin librarqo. 28 Imapita
acusayangantapis musyeta munarninmi,
israel nunacunapa autoridanincuna
juntayashqanman aparga. 29 Tsechomi
cuentata gocurerga quiquincunapa
leynincunarecurlla acusayanganta. Peru

wanunanpagnoga ni llawirananpagnoqa
manam ni ima jutsanta tarerqotsu. 30 Tsemi

wanutsiydnanpaq yachatsinacuyanganta
musyecurnin, canan gamman apatsimu.
Tse acusagnincunatam cdyitserqd0 qampa
despachiquiman shamurnin, tse nunata
imapita acusayanganta aclaraydnanpaq. Mana
imatapis masta nishniquipam despidicuri.”

31 Tsenam comandanti ordenashqanno solda-
ducunaqa tse paqas Antipatrisyaqf eucuyarqan
Pabluta aparcur. 32 Wardnin junaqnam chaquipa
ewashqga caq soldaducuna cuartelnincunaman
cuticuyarqgan, y cawalluwan ewagcunanam Ce-
sarea marcayaq Pabluta chétsiyarqan. 33 Cesarea
marcaman chérirnam gobernador Felixta tse car-
tata y Pabluta entregariyargan. 34 Gobernador
Felixnam cartata leyirirnin Pabluta taporqgan
mepita canqganta. “Cilicia marcapitam call§”
niptinnam, 35 tse gobernador Felix queno nerqan:

—Acusaydshogniquicuna chiyamuptinran,
areglashun asuntiquita.

Tsepitanam tse gobernador soldaducunata
ordenarergan Herodispa palasiuncho
cuidayénanpagq.

24

Gobernador Felixpanopancho Pablu parlacurin

1 Pitsqa junaq pasarishqanchonam mas man-
dacoq saserdoti Ananias waquin caq autorida-
cunawan chdriyarqan Cesarea marcaman. Pecu-
nam pushayarqgan Tertulu jutiyoq juc abogaduta.

T 23:31 Antipatris cargan Roma ejersitupa cuartelnin.

Tse abogaduwanmi gobernadorpa despachun-
cho Pabluta acusatsiyarqan. 2 Tseman Pabluta
chératsiyaptin, tse Tertuloqa Pabluta acusar qal-
lecorqgan, gobernador Felixta queno nishpa:

—Sefior gobernador, qamrecurmi shumaq
pasaquicho cawacushqga caya. Y allapa
yachaq queniquiwanmi marcalldcunata
ichicllapa ichicllapa mejoraquicanqui. 3 Tsemi
jinantincho allapa agradesicullayan, allapa
reqgishqa Felix. 4 Peru tiempullequita mana
allapa perditsillashniquipam rogacullaq
juc ratitulla wiyaraméanequipagq. 5 Que
nunatam tariyarqo imeca geshyano jinantinpa
purirnin, israel nunacunata tuquita willapar
liryatsiquicaqta. Péga Nazarenu nishqan
grupupa dirijentinmi. 6 Y Diosnicunaman
mafiacuydna templuta desonrar quecaptinmi,
presu tsaricurnin leynicunamanno justisiata
rureta munayarga. 7 Peru comandanti Lisiasmi
soldaduncunawan shamicurnin, magquicunapita
malaspa qochiydmargan. 8 Tsepitanam niydmarqan
qamraq areglaydmdnequipaq., Masqui canan
quiquiqui tapurpis, llapan acusayanga rasonpa
cangantam musyarinqui.

9Tsecho quecaq israel nunacunapis: “Llapanmi
aumi rason caqgllatam nirishunqui” niyarqan.

10 Gobernador Felixnam sefiasta rurarergan

Pablu parlananpaq. Tsenam Pablogqa queno
nerqan:

—Sefior  gobernador, musyami atsca
watana autoridanicuna cangequita. Tsemi
canan nopequicho mana mantsacurishpa
parlacaramushaq mana caqta acusaydmanganta

defendicur. 11 Masqui alleq musyarinequipaq
quiquillequipis tapucurillé. Jerusalenman
Dios adoraq ewangd tseran chunca ishque
(12) junaq. 12 Y manam Jerusalen templucho
ni ellucaydnan wayicunacho ni callicunacho
ni pita ni meta willapar liryatsiquicaqtatsu
tariydmashqa. 13 Si llutata rurashqa captiga canan
ma meqanpis shimpiydmétsun. 14 Peru juctam
si willashgequi: Jesucristu salbacoq canganta
creyicurmi, une awilucuna adorayashgan Diosta
sirwi. Tsetam pecunaga mana alli yachatsiquimi
niyan. Peru pecunanollam creyi Moises
escribishqan llapan leycunaman, y Diospa
une profetancuna escribiyashqancunamanpis
creyimi. 15]Jina pecunanollam noqapis marcdquica
alli ruraqtapis y mana alli ruraqtapis Teyta Dios
cawaritsinanpaq caqta. 16 Tsemi imepis tira,
Diospa nopancho y nunacunapa nopanchopis alli
consensiayoq queta.

17 “Jerusalen marcapitam atsca watacuna
illashqa carqd. Y cutirnam, wactsacunapaq
goydmangan (elleta apamurnin y Diospaq
garenin aparcurnin charqa. 18 Tsecunata rurar
y costumricunamanno templucho bendisicur
quecaqgtam Asia marcapita shamoq israel
nunacunapis tariydmarqon. Y manam atsca
nunacunawantsu tse ora quecarqd, ni bullatapis
manam rurecarqatsu. 19 Tse tarimagcuna
queman shamicur, rasonpa mana allita
rurashqa captiqa shimpiyamatsun. 20 Mana
tseqa, canan quecho quecaqgcuna willayéshi
israel autoridacuna declaratsiydmaptin ima

jutsdta tariyangantapis. 21 Unicu jutsdqa
pecunata, ‘Canan gamcuna jusguecayamanqui,
wanushqacuna cawariydmunanta creyicuptimi’
nishpa, feyupa nicongéllam.

22Tseta wiyecurnam, gobernador Felix Teyta Je-
suspaq yachatsicushqancunata allipa musyarnin,

tse asuntuta mana areglashpa jaqiricur queno
nerqan:

—Comandanti Lisias shamur willamaptinran
que asuntiquicunata allipa musyarir areglashaq
—nir.

23 Tsenam ofisialninta qayaricur ordenarergan
Pablu llawirar siguinanpaq; peru notificargan
Pabluta alli trataydnanpagmi y watucaqnincuna
sirwiydnanta mana michdydnanpagmi.

24 Tsepita unetanam gobernador Felixqa
warmin Drusilawan palasiunman yecurergan.
Drusilaga israel warmim carqan. Tsenam
Felixqa Pabluta qayaratsergan. Pablunam
willapargqan Teyta Jesusman imano creyicuna
cashganta. 25 Jina “Allicunallata rurashun.
Ama quiquintsicpa munenintsicta rurashuntsu,
porqui rurenintsicmannomi Dios jusgaméashun”
nishpa nicuptinnam, Gobernador  Felixqa
mantsacar queno nerqgan:

—Y4&, cananqa ewaquina. Tiempu cariptinnam,
yape qayaratsishqgequi —nishpa.

26 Gobernador Felixqa librina cacharinanpaq
gelleta yacapurinanta shuyararmi, seguidu
Pabluta qayatserqan pewan parlananpag.
27 Tseno caquicaptinllam ishque wata
pasarergan. Tsepitanam Felixqa gobernador
queninpita yarqurergqan y pepa rantinnam

Porciu Festu jutiyoq nunana yecurerqan. Tsenam
Felixqa yarqucurnin, israel nunacunawan
alli quedeta munarnin, Pabluta llawirécaqllata
jaqirerqan.

25

Gobernador Festupa nopancho apostol Pablu
parlacurin

1 Gobernador Festum, Cesarea marcaman
chérir, quima junaq tsecho carir Jerusalenman
ewargan. 2 Tsechonam Pablupa contran juc
denunsiata churayarqan  saserdoticunapa
mandacoqnincuna y israel nunacunapa autori-
danincuna. 3 Shumaq mafiellapam mafiacuyargan
Pabluta Jerusalenman apatsinanpaq. Tsetaqa
maflacorqan Pabluta apecayaptin ndnillacho
shuyecur wanicatsiyinanpaq parlashga carninmi.
4Peru gobernador Festunam nerqgan:

—Pabloga Cesarea marcachomi llawirécan, y
prontum cutishaq. > Tsemi munayaptiqueqa,
waquinniquicunawan  Cesarea  marcaman
ewashun, tse presupa ima culpantapis
shimpiyénequipaq —nishpa.

6 Semanatanollanam gobernador Festu
Jerusalenpita cuticorgan Cesarea marcaman.
Warédnin  junagqnam  despachunman tecur
Pabluta qayaratserqan. 7 Pablu yecuriptinnam,
Jerusalenpita ewashqga israel nunacunaqga
Pabluta chopiriyarqan. Tsechomi tuqui mana
allicunapa lebantecuyarqgan. Peru llapan
niyashqanpis uliquillam carqan. 8 Apostol
Pablunam defendicurnin, queno nergan:

—Sefior gobernador, noga manam israel nuna-
cunapa leycunapa, ni templucunapa, ni Romacho
mandacoq cesarpa contran, ni ima mana allitapis
rurashqgatsu cd —nir.

9 Peru gobernador Festunam israel nunacu-
nawan allicho quedeta munarnin, Pabluta queno
taporqan:

—¢Jerusalenman cutita munanquicu tsecho asun-
tiquita areglandpaq? —nishpa.

10 Pablunam queno yasquergan:

—Roma  marcacho rey cesar man-
dashoqgniquipa autoridaninmi canqui;
y pepa despachunllacho jusgayamétsun.
Musyangequinomi israel mayicunapa contranga
niimamana allitapis rurargétsu. 11 Sitsunllutanta
rurecorq0 0 wanutsiydmananpaqno imatapis
mana allita rurecorqd, wanutsiyidmatsun.
Wanitaga manam mantsétsu. Peru mana
caqcunapita  acusecayamaptenga, manam
pipapis derechun cantsu pecunaman
entregayamanan. Tsemi mafiaci Romacho
quiquin rey cesar que asuntuta areglaménanpagq.

12 Tsenam gobernador Festoga consijagnincu-
nawan parlaricur queno nergan:

—Rey cesar jusgashunequipaq
mafiacongequirecurmi, cesarman ewanqui —nir.

Rey Agripapa nopancho Pablu parlan

13 Tsepita unetanam rey Agripapa warmin
Bereniciwan gobernador Festuta watucayanépaq
chériyarqgan Cesarea marcaman. 14 Atsca

junaqcuna Cesarea marcacho quedacuyaptin-
nam, gobernador Festoqa willarqan Pablu
presurécashqanta queno nishpa:

—Quechomi juc nuna presu quecan
gobernador Felix llawirécaqta jaqirenqan.
15 Jerusalencho quecaptimi, saserdoticunapa
mandacoqnincuna, y israel nunacunapa
autoridanincuna pepa contran juc denunsiata
churaydmorqan, = wanunanpaq condenanéita
munar. 16 Tsenam queno nergd: Romanu
autoridacunaga manam llutallatsu nunata
wanutsiyd nopédcunacho manaraq contrariun-
cunawan shimpinacaydmuptenqa. 17" Tsemi
tse denunsiagnincuna chdydmongan warenin,
mana tiemputa perdishpa, justisia rurana
despachuman tse nunata qayatserqd. 18 Peru
denunsiagqnincunaga manam pensanganotsu
pepa contran shimpiydmorqgan. 19 Unicoqa
quiquincunapa  creyensiancunallapaqmi vy
wanushqa  Jesusllapagmi  comparienducho
parlacidyamorgan. Y tse Jesuspagmi ‘Cawanmi’
nerqgan tse presu Pablu. 20Y tse asuntuta noqa
mana cdyirninmi, peta taporqa: ‘¢Jerusalenman
eweta munanquicu que asuntiquita tsecho
areglanapaq?  nishpa. 21 Peru pemi pasita
mafiacorqgan Romacho rey cesar asuntunta
areglananpaq. Tsemi Romaman apatsengiyaq
presurananpaq llawicorqo.

22Tsenam rey Agripa Festuta queno nerqan:

—Noqapis tse nuna parlaqta wiyetam munecu
—nishpa.

Y Festunam nerqan:

—Waretdmi wiyanqui —nishpa.

23 Wardnin junagnam rey Agripa y warmin
Bereniceqa allapa nicachar, justisia rurayénan
despachuman yecurergan soldaducunapa may-
ornincunawan y tse marcacho alli autoridacu-
nawan. Tsenam Festupa ordenninwan Pabluta
aparayamorgan. 24 Tsenam Festu nerqan:

—Rey Agripa y noqacunawan quecho
llapequi juntacashqa quecaq tétacuna: Canan
nopequicunacho quecaq nunapaqmi Jerusalen
marcacho y que Cesarea marcacho israel
nunacuna denunsiata churayamushqga. Qayaripa
gaparipam wanutsiydnanpaq ordenta mafacuyan.
25 Peru nogapaqga que nuna manam ni ima
mana allita wanunanpaqnoqa rurashqgatsu.
Imano captinpis, Romacho rey cesar jusgananpaq
quiquin mafacongqanrecurmi pasin qoycorgo.
26 Peru manam musydtsu reynintsic cesarman
que nunapaq ima nishpa cartacho escribita.
Tsemi que juntacashgantsicman qayatsimorqo.
Ma canan rey Agripa que nunata shumaq
tapupécur cdyicatsimé cartacho ima nishpa
reyninsticman escribinépagq. 27 Porqui
noqapagqqa manachi allitsu canman imapeq
acusayashqgantapis mana willashpa juc presuta
Roma autoridaman apecatsipti.

26

Rey Agripapa nopancho Pablu defendicun
1Tsenam rey Agripaqa Pabluta queno nerqgan:

—Ma, canan parlacarami imapita
acusayashunqui —nishpa.

Pablunam maquinta pallarcur nunacunata
queno parlapar qallecorqan: 2 “Respetashqa
teyta rey Agripa, israel mayicuna llapan mana
cagpita acusaydmarni denunsiaydmanganpita
gampa nopequicho defendicur parlacaramurnin,
allapam cushicu. 3 Qamga llapantam
musyanqui nogacunapa costumbricunata, y
creyensiacunacho mana acuerdu cayangata.
Tsemi rogallag shumaq pasensiequiwan
parlacaramongata wiyaralliménequipaq. 4 Llapan
israel mayicunam musyayan marciacho vy
Jerusalenchopis wamra cashqdpita imano
portacongita. > Pecuna unepitam reqiydman, y
musyayanmi fariseu grupupita cangdta; munargqa
willariyashipis. Fariseu grupoqa mas alcabum
caya relijionnicunacho. 6 Y canannataq Dios

une awiliicunata #dnenganman™ marcécullapti,
jusgaydménanpaq quecatsiydman. 7 Tse promesa
cumplicdnantam Israelcho chunca ishque (12)
casta nunacuna shuyardyan. Tsemi paqasta
junaqta Diosta alabar sirwiyan.  Noqatapis
tseta marcicur creyicuptimi, jo teyta rey
Agripa, israel nunacuna canan acusaydman!
8 jImanirtaq creyintsictsu wanushqacunata Dios
cawaritsimunanta!

Pablu willacun Jesusman creyicoqcunata
chiquir gaticachanqganta

9 “Nogapis rasonpam nopataqa pensarqa
Nazaret marcapita Jesusman creyicoqcunapa
contran imecatapis rurequita. 10 Tsenomi

26:6 Tse cawarimunantsicpaq caqtaqa Teyta Diosmi une tiem-
pucho énicorqgan.

rurargd Jerusalencho. Y saserdoticunapa
mandacoqnincuna autorisaydmaptinmi,
Jesusman creyicoqcunata atscaqta carselman
llawitserqa. Pecunata wanutsiyaptinpis
‘iBienecho!” nergimi. 11 Atsca cutim ellucayédnan
wayicunachondqa astarnin, malas obligarga
Teytapa contran tuquita niydnanpaq. Tsenomi
pasepa pifiashqa carnin, caru marcacamayaqpis
tse creyicoqcunata ushacétsindpaq qatirnin
ewarqd. 12 Tseno ruragmi Damasco marcaman
ewarqd, saserdoticunapa mandacognincuna
cachaydmaptin y pecuna autorisaydmaptin. 13 Peru
ewarécayaptinnam, pullan junaq quecaptin,
rara sielupita intipitapis masraq noqata y
yanagecunata actsicaydmarqan, téte rey Agripa.
14 Tse Oram llapadcuna ishquiriyarqd patsaman.
Jitarécarnam, wiyecorqd hebreu idiomacho
queno nicamaqta:  ‘Saulu, Saulu ¢Imanirtaq
chiquir qaticachdmanqui? Tseno rurarqa,
quiquiquillam malniqui ashiquicanqui imeca
cashata jetacacharcoq cuenta’ nishpa. 15 Tsenam
taporqd: ‘Teyta, pitaq callanqui’ nishpa. Y
Teytanam queno nimargan: ‘Nogaqa tse
chiquir qaticachangequi Jesusmi cd. 16 Peru
canan apuradu sharqui. Porqui nogqata
sirwimdnequipagmi gamta acrarqoq. Tsemi
ricamashgequita y ricatsinagpaq caqcunata
willacunqui. 17 Nogam librashqequi israel
mayiquicunapita y mana israel caqcunapitapis.
Y tse mana israel cagqcunamanmi cachag,
18 rasonpa caqta musyatsinequipaq. Tsenopam
pagaschono  puriquicayanganpita  actsicho
pureqnona ticrariyanga, y diablupa muneninta

manam rurayanganatsu, sinogqa  Diospa
muneninllatanam rurayanqga. Tsenopam jutsan-
cunapita perdonecushaq y marcdquinincunarecur
acrashqan caqcunatawan iwal erensiata
qgoycushaq’ nir.

19 “Tsemi Téte rey Agripa, Teyta Jesus
sielupita yuripumarni mandamashqganta
cdsucurnin, 20 alli willaquicunata willacorga
Damasco y Jerusalen marcacunacho, enteru
Judea marcacho y mana israel caqcunapa
marcacunachopis mana alli rurayashqancunata
jaqiricur Diosman cutiquicuydnanpaq, y tsepita
witsepa alli ruraqna caydnanpaq. 21 Tserecurmi
israel nunacuna Jerusalen templucho presu
tsaricaydmarni, wanutsiydmeta munayarqgan.
22 Peru Dios poderninwan yanapamaptinmi,
imana caq nunatapis ichictapis jatuntapis
Diospaq willaparnin, canancamayaq firmi
queca. Imapis pasacunanpaq cagcunata Diospa
une profetancuna willacuyanganta y Moises
escribishqancunataga manam jucnopaqa imepis
willapécorqoOtsu. 23 Pecunam willacuyarqgan
Dios Acrashgan allapa sufrir wanunanpaq
caqta, y llapan wanushqacunapita mas puntata
cawarimunanpaq caqta, y israel nunatapis mana
israel nunatapis actsi cuenta cdyitsiminantsicpaq
canganta.”

Pablu rey Agripata Teyta Jesusman casi crey-
iquecatsin

24 Apostol Pablu defendicur tseno parlaptin-
nam, gobernador Festu fuertipa queno nicorgan:

—iPablu, qamga locum canqui! Allapa estudi-
uwanmi peqequi trastornacurishqa —nishpa.

25 Peru Pablunam queno nergan:

—Allapa respetashqa gobernador Festu,
manam locuyashqatsu ca, sinoqa allillatam y
rason caqllatam parlad. 26 Quechomi quecan rey
Agripapis. Pemi alleqpa musyan Diospaq rasonpa
parlangécunata y imapis pasacushgancunata.
Tseta manam negueta puedintsu mana pacallapa
cashqga captin. Tsemi mana mantsacushpa pepa
nopancho parlacaramii. 27 Téte rey Agripa,
igamga creyinquicu Diospa une profetancuna
escribiyashqancunata? Noga cuentata qoquicdmi
gam creyengequita.

28 Tsenam rey Agripa Pabluta queno nerqgan:

—~Casillapa noqatapis creyicatsimanqui tse Jesus-
man.

29 Pablunam nergan:

—~Ojala Dios permiticunman Jesucristuman
imanollapapis creyiquicunequipaq, rey Agripa.
Peru ama qamllaga sinoga canan quecho
juntacashga wiyecamaqcunapis Teyta Jesusman
nogano creyiquicunman. Peru nogano
cadenashgaqga ama cayanmantsu.

30 Tsenam rey Agripa, gobernador Festu,
Bereniciy pecunawan quecaqcuna, técayanqanpita
sharcuriyargan. 31 Tsepitanam juc laduman
witirir, quiquincuna pura queno parlayarqan:

—Manam que nunaga ni imatapis mana al-
litaga rurashgatsu wanunanpagnoga, ni carsel-
chopis manam llawiranmantsu —nishpa.

32 Rey Agripanam gobernador Festuta queno
nergan:

—Roma marcacho rey cesar jusgananpaq
quiquin Pablu mana mafiacushqa captenqa,
cacharishwanmi cargan —nishpa.

27

Apostol Pabluta Roma marcaman apayan

1 Italia marcaman eucuydnanpaq acuerdu
ruracdriptinnam, Pablutaga waquin presu-
cunatawan entregariyarqan ofisial Juliupa
maquinman. Péga carqan Augustu nishqgan
tropapd mandacogninmi. 2 Tsenam Asia
marcapa puertuncunapa pasaq Adramitiupita
shamoq Dbarcuman llogarcur jeqariyarqga.
Nogacunawanmi biajecarqan Tesalonica
nishqan pueblucho yuricoq Aristarcu jutiyoq
nunapis. Tesalonica marcaqga quecan Macedonia
marcachomi. 3 Warédnin junagnam Sidon
nishqan puertuman chariyarqga. Tsechomi
ofisial Juliu Pabluta shumaq tratarqan. Tsemi
amiguncunata watucaq ewananpaq Pabluta
permisun qorergan. Tsenopam tse amiguncuna
Pabluta shumaq atendipdriyarqan. 4 Sidon
nishgan puertupita eucurninnam, allapa bientu
defrenti ewayédndta mana dejayadmaptin Chipre
isla waqtanllapana pasacuyarqd. > Lamarpa
tseno biajaquicarmi, Cilicia y Panfilia marcacuna
frentinpa pasarirnin chériyarq@ Mira nishqan
puebluman. Tse puebloqga Licia marcachomi.

6 Tsechomi Alejandria marcapeq Italia
marcaman ewaq barcuta ofisial Juliu taririr,
tsariramorqan biajicunata siguiydndpagq.
7 Y despasiulla ewarninnam, atsca junaq

demoracuyargd. Y allapa sasatam chécuyarqa
Cnidu islapa frentinman. Y mana allinman
bientu siguiptinmi, pasacuyarga Salmon nishqgan
isla frentinpa Creta islapa tumarnin. & Tseno
nacacur lamar cuchunllapa ewaquicarnam,
barcuta bientu mana alliman apecachaptin
naqueta chériyarqi Lasea pueblupa laduncho
Buenos Puertos nishqan puertullaman.

9 Tseno allapa nacarmi, tiemputa pasacuyarqa
allapa resgunam carqgan lamarpa biajayanapag.
Ayunuta ruraydnan junaqcunapis pasarishqanam
carqan.” Tsenam Pablu barcu manejagcunata
willaparnin, 10 queno nergan:

—Tétecuna, que biajintsiccunaqa allapa
resgunam ticracurin, barcutapis cargantinmi
ograshun, y manam tsepis tsellatsu, nogantsicpis
resguchomi ticracurintsic —nishpa.

11 Peru tse ofisial Juliunam Pablu nishqanta
mana cdasushpa, barcucho mandacoqgpa y barcu
manejaqpa palabranta mas casucorqan. 12 Buenos
Puertoscho tamya tiemputa pasaydndpaq mana
allino captinnam, barcucho llapan ewaqcuna bi-
ajita seguita munayargan. Y Fenice marcacho
Creta nishqan puertuman imanopapis chéquitam
tirayarqan. Tse puertupitaga alerim ricacun sur-

manpis y nortimanpis.f Tsechomi tamya tiem-
puta paseta munayargqan.

* 27:9 Tse fiesta pasaptin tamya tiempu qallecan, y peligrosum

lamarpa barcuwan awanapag. T 27:12 Tse Fenice puertupitaqa
lamar alerum ricacorgan norti ladumanpis y sur ladumanpis, y
shumaq tishqu captinmi yacupis bunlirdcoq. Tsemi tamya tiempu-
chopis barcucuna tsecho ticuyaq.

Allapa mantsaquepaq tamyallantin bientu

13 Tsenam allimanpanona sur ladupita bientur
qallaquicuptin ~ cushicuyarqgan, biajincuna
alli cananpaq caqta pensarf Tsemi barcupa
anclanta$ ellurcur yarquriyarqi Creta nishqgan
isla cuchullanpa. 14 Peru tsepita ichic
unellatanam Creta ladupita juc shucuqui bientu
qallaquecamorgan. Tse bientupa shutin noreste.
15 Tse bientu llutanman barcuta apaptinmi,
puediyargatsu allinpa eweta. Tsemi mana
imatapis rureta puedir, bientu apaydmanganpa
eucuyarqa. 16 Tseno ewarécarnam, mana
allapa Dbientonganllapana Clauda nishqgan
ichicllan isla  wagqtanllapa pasacuyarqga.
Tsechomi qarachepa apayanga lanchata
barcuman allapa nacacur llogaratsiyarqa.
17 Llogaratsirnam, wascacunawan barcutapis
alli buenu watayarqgd, mana tsoqacdcurinanpag.
Tsepitanam agqoshaman yacaqueta mantsarnin,
barcuta puritseq tolduraq ratashcunatapis
jorqucacharcuyarqa bientu apayamashqganllapana
eucuydndpaq. 18 Waranin junaq tsenolla llutepa
bienticuptinnam, barcupita waquin cargacunata
lamarman jitacacharcuyargan. 19 Tsepita
quima junaqtanam barcucho llapan cagcunata
lamarman jitacacharcuyarqgéd. 20 Tseno feyupa
tamyallantin shucuqui bientu captinmi, atsca
junaqcunana intitapis ni estrellacunatapis
ricayarqatsu. Tsemi cawetaga manana

I 27:13 Riqué Pablu Romaman ewangan caq mépata que Bibliapa

frentincho. S 27:13 Tse ancla carqan juc allapa lasaq fieru.
Tsetam cachayaq lamarpa jondunyaq tsecho barcu watardnanpagq.

pensayarqanatsu.

21Y atscajunagcunanam pasepa mana imatapis
micuyarqdtsu. Tsenam chopicunaman shacurir
Pabloga queno nergan:

—Teétecuna, niyangaqta wiyacuyaptiqueqa
mas allim canman cargan, Creta islapita
mana yarqamushqga, y manam imantsictapis
oqrashwantsu carqan. 22 Peru canan balorta
tsarir ama llaquicuyétsu, porqui manam
meqantsicpis wanushuntsu sinoga barcullam
ushacanga. 23 Canan pagasmi sirwenga Diosnipa
anjelnin yuripumashqa, 24 queno nimarni:
‘Pablu, ama mantsaquétsu; porqui presisanmi
Roma marcacho rey cesarpa nopanman chécur
parlanequi. Y gamrecurmi barcucho quecaq
llapan nunacunata wanuyananpita Dios ancupar
salbanqa’ nishpa. 25 Tsemi tétecuna, canan balorta
tsariyé; porqui Diosmanmi noga marcacu. Y
anjel nimashgannollam pasaconga. 26 Peru juc
islachomi yacacashqa mécamushun.

27 Ishque semanatanam pullan paqas Adrian
nishgan Lamarcho wacman queman tse bientu
apaquecayamaptin, barcu manejaqcunaga cuen-
tata qocuriyarqan patsamanna yecurécayanqdta.
28 Tsenam lamarpa jondun medicuydnantana
cacharcuyargan janallana canganta o ruriraq
canganta musyaydnanpaq, y mederqan ishque
chunca (20) brasadasmi. Tsepita mas uneninta
yape mediriyaptinnam, chunca pitsqa (15)
brasadasllana carqan. 29 Qaqacunacho
choquecuyédndta mantsarninnam, barcu tsaraq
chuscu anclacunata gepanpa lamarman

jitarpurnin ‘jmenataq patsa wardrillanV’ nir,
shuyayarga. 30 Peru barcu manijagcunam barcu
puntanman anclata jitagnolla ichishaq lanchata
bajaratsiyargan. = Tseman llogarcur safetam
munayarqan. 31 Peru Pablunam ofisial Juliuta
y soldaducunata queno nerqan:

—Sitsun que nunacuna mana que barcucho
quedacuyanga, qamcunapis manam salbaquita
puediyanquitsu —nishpa.

32 Tsenam soldaducuna tacsha lancha wataraq
wascacunata roqucacharcuyargan lamarpa eu-
cunanpag.

33 Patsa wardrécaptinnam, nunacunata Pablu
rogargan imallatapis micuydnanpaq queno
nishpa:

—Teétecuna,  ishque semananam allapa
yarpacachéwan imatapis micuyanquitsu.
34 Tsemi rogayaq salorta mana perdiyanequipaq
imallatapis micurcuyénequipaqg. Porqui
mequequicunapis manam = wanuyanquitsu.
Canganllam quecayanqui.

35 Tseno nirirnam, nunacunapa nopancho
Diosta grasias nicurir, tantata tsarircur paquiricur,
micur qallecorgan. 36 Tsenam pecunapis
balorta tsarir micur qallecuyarqan. 37 Ishque
pachac ganchis chunca joqta (276) nunacunam
barcucho ewaq cayarqa. 38 Llapancuna
teqfiaq micurirninnam, lamarman triguta
jichacacharcuyargan barcu mas ancashyédnanpagq.

Barcu undicacurcun
39 Patsa  wardramuptinnam, tse  barcu
manijaqcunaqa riquecuyargan lamar cuchuncho

yacu bunlirécaqta peru manam musyayargantsu
ni me marcacho quecayangata. Tsenam
parlariyargan imanopapis barcuta tseman
chétsiydnanpagq. 40 Tsemi barcu tsararaq
anclacunapa wascancunata roqucacharcur
lamarcho jaqiriyarqan. Timon wataraq
wascacunatapis plojariyarganmi barcu
aleru ewananpaq, y barcuta puritseq toldu
ratashtanam raraman sutarcuyargan. Tsenam
barcu qallecorqgan tse isla cuchunman
ewarnin. 41 Peru olawan yacu muyicagman
chaquicurnam, agoshaman tse barcu sengapa
yacacacurcorgqan y manam cuyorgantsu. Ola
llutepa sheqicariptinnam, barcupa gepan limpu
ushacarerqan.

42 Tsenam soldaducuna presucunata wanut-
sita munayarqan, nadepa mana safaydnanpagq.
43 Peru ofisial Juliunam Pabluta salbeta mu-
nar munargantsu presucunata wanutsiydnanta.
Masbienmi ordenarergqan nade yachaq caqcu-
nagqa yacuman saltarir tse playaman nadepa
chdydnanpaq. 44 Waquin mana nade yachaq
cagcunatanam nerqgan tablacunapita o imapis
paquishga cagcunapita tsaripacurcur, waquincu-
napa gepanta ewayananpaq. Tsenopam llapécuna
sanulla chdriyarq playaman.

28

Pablu Malta nishqan islacho
1 Tsenam llapdcuna lamarpita salbacurirna,
musyariyarqa Malta nishgan islacho
quecayashqgata. 2 Tse islacho tdraqg nunacunanam

llapdcunata shumaq chasquiydmarqan. Y allapa
tamyar alalaptinnam, ninata tsariratsirnin
qayayamargan qofiucuriydndpaq. 3 Tsenam Pablu
elluramorgan juc mellge tsaqui yamtata. Y
ninaman jitecuptinnam, juc bibora achachepita
safarnin, Pablupa maquinta canicorqan. 4 Tse
islacho tidraq nunacunanam riquecurnin,
mantsacarnin  quiquincuna pura queno
parlayarqan: “Que nunaga rasonpachi asesinu.
Lamarpita salbacaramuptinpis Justisia ruraq
Diosnintsicqa®™ manam permitintsu cawananta”

nir.
> Pablunam nina rupecaqman biborata tap-

siricorgan, y manam ni ima pasargantsu Pabluta.
6Y llapan nunacunam shuyarécayarqan Pablu ja-
capicaramunanta 0 ime Ora carpis wanurinanta.
Peru alli unepa shuyararirnam, Pabluta mana
imapis pasaptin jucnopana pensar queno ni-
yarqan:

—~Capaschi que nunaqga juc dios —nishpa.

7 Quecayangipita amanullachomi Publiu
jutiyog nunapa atsca chacrancuna cargan.
Publioga tse islacho mandacogmi carqan.
Pemi posadacatsiydmarni, quima junaqninpi
shumaq atendiydmargan. 8 Tsechomi Publiupa
papénin fiebriwan y esqechawan geshyarnin
camarécarqan. Tsenam Pablu ewargan geshyaq
watucaq. Diosman mafacurirninnam, maquinta
geshyaq nunaman churargan y cachacdratserqgan.
9 Tseta musyarirninnam, tse islacho waquin

28:4 Tse islacho yachaq nunacunaqa Justisia ruraq dios ni-
yargan quiquincunapa diosnincunatam, manam rasonpa cama-
coq Diosnintisctatsu.

geshyaqcunapis shayamorqan Pabluman, vy
llapantam cachacdtsergan. 10 Pecunapis agradesi-
curmi, tuquita qarayamargan. Y tse islapita
eucuyaptindqa, llapan  nesitayanqacunatam
despachayamarqan.

Roma marcaman apostol Pablu chdirin
11 Malta nishqan islacho quima quilla

quedacurninnam, eucuyarqga Alejandria
marcapita Italia marcaman ewaq barcunam
llogarcur. Tse barcum tamya tiempu

pasanqanyaq ma tsecho quedacushga canag.
Tse  barcupa puntanchomi  diosnincuna
Castorpa y Poluxpa imajinnincuna dibujashqa
quecargan. 12 Tseno eucurninmi, Siracusa
nishgan puertuman chaériyarqa. Tsechomi
quima junaq quedacuyargd. 13 Tsepitanam
eucuyargad lamar cuchunllapa Regiu nishqgan
marcacama chéyangiyaq. Waraninnam
shumaq bientur qallecamorgan ura ladupita.
Tsemi mas wardninllana chériyarqd Pozzuoli
nishqan puertuman. 14 Tsechonam Jesusman
creyicoqcunata tariyarqd. Pecunam niyamarqan
juc semana tsecho quedacuydnépaq. Tsepitanam
sigulyarqd ewarnin Romaman. 15 Teyta
Jesusman Roma marcacho creyicoqcunaqga
musyariyarqannam Roma marcaman nogacuna
ewecayangata. Tsemi Romapita carullachoraq
quecaq Apiu nishgan mercaduyaq shamicurnin
chasquiydmarqan. Y waquincunanam Quima
Tabernas nishqancho shuyaydmarqan.  Tseta
riquecurnam, Pablu Diosta grasias nicur
masraq callpata tsarergan. 16 Roma marcaman

chdriyaptinam, autoridacuna dispuniriyargan
Pablu juc cuartucho aparti tdrdnanpagq. Y juc
soldadullatam churayargan peta cuidananpag.

Roma marcacho Pablu willacun
17 Tsepita quima junaqtanam Romacho pre-

sisaq caq israel nunacunata Pablu qayaratsergan.
Y juntacériyaptinnam queno nerqan:

—Wauquicuna, panicuna, noga manam
israel mayintsiccunapa contran, ni une
awiluntsiccunapa costumbrincunapa contran, ni
ima mana allita rurarqotsu. Tseno quecaptinpis,
Jerusalencho israel mayintsiccunam presu
tsaricaydmarni romanu autoridacunaman
denunsiaydmarqon. 18 Tse autoridacunam
declararatsiydmarni cacharameta munayargan.
Porqui manam ni ima jutsata tariyargantsu
wanutsiydménanpagnoqa. 19 Peru israel mayintsic-
cuna mana munaptinmi, nogqa maracorqd pasita
quecho rey cesar jusgamdnanpaq. Peru manam
israel  mayintsiccunata  calumniyanépaqtsu
shamorqo. 20 Tsemi canan amcunawan
tse asuntuta parlarindpaq y ricanacurindpaq
gayaratsiydmorqoq. Porqui llapantsicmi israel
cagcunaqa, Dios dnimashqantsictat marcécuntsic. Y
tseta creyicongdrecurmi, cadenashqa presu queca
—nishpa.

21 Tsenam tse israel nunacuna queno niyarqan:

—Noqgacuna manam Judea marcapita ni ima
cartata qampa contrequi chasquiyarqotsu, ni

T 28:20 Bibilia estudiyaqcuna niyan que dnishqanga carqan Dios
Acrashqa salbamaqninsic Jesucristupaq. Waquincuna niyan car-
gan tse cawarimunantsicpag.

tse marcapita shamoq israel mayintsiccunapis
manam ni meqan @ampa contrequeqa
parlacuyashqatsu. 22 Peru imano captinpis,
gam pensashgequitam parlacaramunequita
wiyeta munayd, porqui tse juclayapa
yachatsicongequipa contran jinantincho
parlayangantam musyaya —nishpa.

23 Tsenam juc junaqta sitariyarqan. Tse
junaqmi atscaq nunacuna elluquecuyargan
Pablu posadacushqan wayiman. Tsechomi
patsa waranganpita asta inti jeqanganyaq
Pablu yachatsicorqan, Diospa mandaquininpag.
Moises escribishqan leycunapita y Diospa une
profetancuna escribiyashqanpita yachatsirmi,
tuquinopa  Teyta  Jesusman  creyicatsita
tirargan. 24 Tseno willapdquicuptinmi, waquin
nunacunaga combensidu ticrariyargan, peru
waquincunanaga manam  creyiyargantsu.
25 Quiquincuna pura mana acuerdu carnin,
ewacur qallecuyaptinnam, Pablu queno nergan:

—Rasonpa caqllatam Santu Espiritu musyat-

siptin, Diospa une profetan Isaiaspis castequicu-
nata queno nerqgan:

26 ‘Canan ewé Israel marca mayiquicunata nin-

qui:

Rinriquicunawan  wiyecarninpis, manataq
Cayiyanquitsu.

Rurashgancunata nawiquicunawan riquecarnin-
pis

mana ricaq cuentataq quecayanqui.

27 Porqui tse nunacunapa shonquncunaqga ru-
miydcurcushqatagq,

rinrincunapis tsapacacurcushqataq

y hawincunapis wiscuyacurcushqgatadg.
Sitsun ricayanman, wiyayanman,

y shonquncunacho cdyicuyanman.
Tseqa nogaman cuticaydmuptinchi,

pecunata juclayatsiydman carqa’™ nishpa.

28 Tsemi qamcuna queta musyaydnequi:
Cananpita witsepam mana israel cagcunamanna
Dios salbamangantsicta willacuyanqga. Pecunam
si wiyacur césucuyanqa. 29 Pablu tseno
nicuptinnam, israel nunacunaga quiquincuna
pura liryar ewacuyargan.

30 Pabloga ishque watanpim tse alquilashgan
wayicho tacorgan. Tsechomi chasquergan
llapan watucagnin chaqcunata. 31 Y mana
mantsacushpam nunacunata yachatsergan
Diospa mandaquininpaq y Teyta Jesucristupaq. Y
manam ni pipis michargantsu.

* 28:27 156.9-10

